Yu Napia nga Damak nga
Meyannung ka Apu Kesu
Kiristu nga Initura ni Kuan

Yu Meyannung su Initura ni Kuan

Si Kuan nga nattura sawe libru yu taddday su ira
mapulu dud nga sinudduén ni Apu Kesu. A netura
ta meyannung ka Kuan su libru ni Mattiu (4:21),
ta aggina yu ana ni Sebedo. A patturd ni Kuan,
initura na ta kunnay ta tanakuan yu mattura, a ta
meyannung ta baggi na, kun nala, “yu tudduan ni
Apu Kesu nga iddukan na.” A netura gapay sawe
libru ni Kuan (19:25-27) yu kinagi ni Apu Kesu ta
kegga na ta kuru lage na natay, ta sinulla na si
Kuan ta manaron su inno na.

A ipakdnndmmu ni Kuan ta si Apu Kesu yu
mannandyunnga Ana ni Namaro, nga kapulupulu
ni Namaro. A si Apu Kesu yu mangngagan ta
Ubobuk ni Namaro, nga pannakasimu ni Namaro.
A megapu st pagubobuk na, pinaro na yu ngamin
nga ajjan, & awan bulubuga ta aran na pinaro.

A nabbali si Apu Kesu ta tolay nga nakipaggian
ta tolay megapu su keyana na. A kinagi ni Kuan
(20:31) yuipangiturd na sawe libru, “tape kurugan
naw ta si Apu Kesu yu MakKiristu nga Ana ni
Namaro nga Makawayyd nga Mangiyigu. Ta nu
kurugan naw anna ikatala naw, mepattolay kayu
kuna ta adde ta addeé.”



ii

Atameyannung subaggina, kinagini Apu Kesu,
“Sikan yu Egga, nga attotole na tolay. Sikan yu
manotolay” (6:48). A meyarik ta nawdk, gapu ta
“mamannawdk ta nono na tolay” (12:35-36). A sit-
tam nga mangikatala kuna yu meyarik ta karneru
na. A kinagi na, “Sikdn yu napia nga minénnaron,
4 ammu yu ira ngdmin nga kukua. A yu ira kukua,
ammu ranga gapay” (10:14).

Yu Mayan na yawe Napid nga Ddamak

Paddayo ni Kuan su Ubobuk ni Namaro (1:1-18)

Pangilayalaya ni Kuan nga Minannigu (1:19-34)

Pagdagal ni Apu Kesu su ira Tuddudn na (1:35-51)

Pamagaddatu ni Apu Kesu anna Pangituddu na
(2:1-9:41)

Meyarik si Apu Kesu su Mindpparak ta Karneru
(10:1-42)

Pate ni Lasaru anna Pamaginnanole ni Apu
kuna (11:1-12:11)

Pamaddulo da ka Apu Kesu ta Jerusalem (12:12-
50)

Pangituddu ni Apu ta Kegga na ta Jerusalem
(13:1-16:33)

Yu Pakimalla ni Apu Kesu megapu nittam (17:1-
26)

Paggdpu da anna Pamapate ra k4 Apu Kesu
(18:1-19:27)

Yu Pangipata da kd Apu Kesu ta Kuru (19:17-27)

Pate ni Apu Kesu anna Pangitanam da kuna
(19:28-42)

Matolay si Apu Kesu, nga Mappasingan! (20:1-
21:25)

Yu Paddayo ni Kuan su Manotolay nga
Mangngagan ta Ubobuk ni Namaro
1 Géri, su ngaw lage na kaparo na dabbuno, egga
yu mangngagan ta Ubobuk ni Namaro.
A yu mangngdgan ta Ubobuk ni Namaro yu
kapulupulu ni Namaro, nga magubobuk su
_ ubobuk ni Namaro.
A aggina si Namaro.
2 A ta 4ddé ngaw kapammegapu na ngamin,
dan nga maggian kd Namaro.
3A megapu su mangngagan ta Ubobuk ni Namaro,
pinaro ni Namaro yu ngamin nga ajjan,
aawan bulubugd ta pinaro na nga ari megapu
su pagubobuk na.
4 A sigga-inanga yu Ubobuk ni Namaro, nga man-
otolay,
nga paggapuan nayu indnga na ngamin nga
matolay.
A aggina yu meyarik ta nawak, nga mamannawéak
ta nono na tolay,
gapu ta ipakdnndmmu na si Namaro.
5 A ta kunnay ta pannawagan na nawék yu kalla,
a4 pannawagan nayu meyarik ta nawak yu
nono na tolay.
Ta ardd da ammu si Namaro, a kunnay ta maggian
_ ira ta kalla.
A aran na bulubugd mappu na kalla yu nawak.
6 A sinulla ni Namaro yu tolay nga mangngégan ta
Kuan.*

1:6 Yawe si Kuan nga mindnnigi, nga ari yu sinudduén ni Apu
Kesu nga nattura sawe.

7 A jinok ni Namaro si Kuan ta umay mangi-

pakdnndmmu ta meyannung su tadday nga
umay,

nga meyarik ta nawak,
tapé ajjan yu awayya nayu ira ngamin nga tatolay
nga mangikatala &nna manguruk kuna,
megapu su pangituddu ni Kuan.
8 Ari si Kuan yu meydrik ta nawak,
ngam minay gala, tapé ipakdnndmmu na yu
tddday nga meyarik ta nawak.
9 Yu MagUbobuk yu kukurugdn nga meyarik ta
nawak, nga duttalin ta dabbuno,
nga mamannawak ta nono na ngamin nga
tatolay.
10Timittal yu MagUbobuk ta dabbuno.
A maéssiki nu pinaro ni Namaro yu ira ngadmin nga
tatolay ta dabbuno
megapu su pagubobuk nayu MagUbobulk,
ngam arad da natakkilalan.

11 A y4 labbetan na ta dabbuno yu lugar nayu ira
ikattole na,
ngam arad da inalawa.
12 Ngam ajjan yu ira nga mangalawd d&nna
mangikatala kuna,
a iniyawa na nira yu pakawayyda ra nga mabbadli ta
~ andni Namaro.
13 Ayu pabbdlira ta 4nd ni Namaro, ari megapu su
pangatawa nayu ira darakal da.
A ari megapu su pakkaraga na tolay, onu yu
ure ra.

Ngam si Namaro gald yu mamabbalin nira ta ana
na.



Kuan 1:14 \' Kuan 1:18

14 A dattal nayu MagUbobuk ta dabbuno, nabbali
ta tolay,
nga neyana ta tolay anna nakipaggian ta tolay.

Aggina yu siggapid danna sigga-allda nga
mindngngikalla ta tolay,
a kuruk ngamin yu kinagi na.

A sikami, nasingam mi yu dalingdrang na nga
naggapu su Yama na,

ngadalingadrdng nga iniyawa nayu Yamana su
tattadday nga Ana na.

15 A yi MagUbobuk, aggina yu inipakdnnammu
na ngaw ni Kuan. Inikatakatol na ngaw ni Kuan, &
kinagina, “Aggina yu kinagi nikayu nga maporian
nga tumubbd nikan, nga makawayya anné nikan,
ta mannandyun nga egga su ngaw aringa paga
neyanad,” kun na.

16 A gapu ta sigga-alla yu MagUbobuk, mesipa
ittam su pangikalld na nittam. A ta kdggaggaw
lannapan na yu iyawa na nittam megapu su
angngikalla na, ta uputan na yu pangikalla na nit-
tam nga awdn ta addé na. 17 Si Lakay Moyses, nga
yu ngaw abbilindn ni Namaro, aggina yu nangi-
tuddu su tunung ni Namaro. Ngam si Apu Kesu
Kiristu yu mangipakdnndmmu su alla ni Namaro
nittam, anna ipakdnndmmu na gapay nittam yu
ngamin nga kuruk nga meyannung ka Namaro.
18 A kuruk gemma nga awdan bulubugé ta tolay nga
nakasingan k4 Namaro. Ngam yu tattaddday nga
Ana ni Namaro nga ajjan kuna anna iddukan na,
aggina yu mangipakdnndmmu su Yama na.

Yu Pangilayalaya ni Kuan nga Mindnnigt
Mattiu 3:1-12; Markus 1:1-8; Lukas 3:1-18

19 A yu ira karakalan na Kudio nga naggian ta
Jerusalem, jinok da yu ira pdri anna yu ira kabulud
da nga ginakda ni Lakay Libi, ta ed da iyabba ka
Kuan yu meyannung ta baggi na. “Asinni ka?”
kud da ka Kuan. 20 A ardn na inilimak nira ni
Kuan yu kuruk. Kinagi ni Kuan nira, “Ari sikan yu
mangiyigl nga mangngdagan ta Kiristu nga iddagat
tam ta umay nga mammaguray ta dabbuno,” kun
na. 21“A asinnikalaguk? Sikaw pano si Lékay Elias
nga yungaw abbilindn ni Namaro nga kagiad da ta
manoli?” kud da ka Kuan. A “Ari,” kun ni Kuan.
A namiddud ira nga nangiyabb, 4 kinagi ra, “Ari
pano sikaw yu abbilinan ni Namaro nga iddagam
mi?” kud da. “Ari,” kun ni Kuan.

22 A kinagi ra laguk kuna, “Kagiam mu ngeé nu
asinni ka, tapé ammu mi yu kagiam mi su ira
naddok nikami. Anni kagiam mu nga meyan-
nung ta baggim?” kud da. 23 A initabbak ni
Kuan yu kunnay su dan nga neturd nga ubobuk
ni Lakay Isaya, nga yu ngaw abbilindn ni Namaro.
Kinagi ni Kuan nira, “Sikdn yu makkatakatol ta
kalallammatan. Ya ikatakatol ku, ‘Umayin si Apu.
Tunungan naw yu pallakaran na.” ”

24 A ajjan gapay yu ira nga jinok nayu ira
karakalan na Kudio, nga Parisio. 25 A iniyabbt da

laguk ka Kuan, “Nu ari sikaw yu MakKiristu nga
mammaguray, onu si Lakay Elias, onu yu abbilinan

T 1:24 Parisio yu ira Kudio nga naggigidmmu su tunung ni Moyses
anna yu ira tunung da nga inilanna da.

ni Namaro nga iddagdm mi, 4 ngatta, ta manigu
ka?” kud da.

26 A kinagi ni Kuan nira, “A sikan, danum 1la
yu ipanigu ku. Ngam ajjanin nikayu yu tadday
nga aran naw ammu. 27 Aggina yu maporian
nga tumubba nikan, nga makawayya dnne nikan, a
aringa mepangnga nga mangubbak ta kaddang na
sapatuna.” 28 Anesimmungamin danniaw ttrin ta
Bitania tadammang na danum na Jordan, ta kegga
na ngaw ni Kuan nga nanigu su ira tatolay.

Yu Meyarik ta Karneru nga Meyatdng

29 A ta tddday dggaw, nasingan ni Kuan si Apu
Kesu nga mappange kuna. A kinagi ni Kuan st ira
tatolay, “Aggina yu meyarik ta karneru, ta aggina
yu iyawa ni Namaro nga meyatang, tape mari yu
ngamin nga liwd na tolay. 30 Aggina yu kinagi
nikayu nga maporidn nga tumubbda nikan, nga
makawayyd anne nikan, ta egga nga mannandyun
sl ngaw aringa paga neyana. 31 A méssiki sikan,
su ngaw, arak ku ammu nu asinni. Ngam yayu
nga minaya ta danum na Jordan nga manigu su
ira tatolay, tapé aggina yu mepakanndmmu su ira
ginaka ni Kékay Israel,”f kun ni Kuan.

32 A kinagi na laguk ni Kuan, “Nasingak ku
yu Ikararua ni Namaro ta pappagukak na nga
kun na kalapati nga maggapu ta langi, 4 minay
naddappé nga naggian su tddday nga tolay. 33 A
arak ku paga natakkilalan. Ngam si Namaro nga
naddok nikan ta umaya manigu, kinagi na nikdn,

f 1:31 v ira Kudio yu ginaka ni Lakay Israel dnna yu ikdttole ni
Apu Kesu.

‘Masingam mu sangaw yu Mangilin nga Ikararua
nga mappagukdk, & maddappa nga maggian su
tadday nga tolay. Aggina yu sinulla ku ta manigu ta
tolay, nga tanakuan yu dnnigt na. Ta ari danum yu
ipanigu na, nu ari gala yu Mangilin nga Ikararua,
nga ipepulu na su ira tatolay,” kun ni Namaro
nikan. 34 A gapu ta nasingak ku yu pappagukak
nayu Mangilin nga Ikararud ni Namaro nga nag-
gapu ta langl ta kun na kalapat1 nga naddappa
nga naggian tane tolay, a yayu nga ipakdnndmmu
nikayu ta aggina yu Ana ni Namaro,” kun ni Kuan.

Yu Pagagdl ni Apu Kesu st ira Olu nga Tudduadn
na
35 A ta tddday nga aggaw, ajjan di Kuan anna dua

ira nga tudduén na. 36 A nasingan ni Kuan si Apu
Kesu nga mattalebdk nira. A kinagi ni Kuan su ira
kabulun na, “Yane yu meyarik ta karneru, gapu ta
iyawa ni Namaro, tapé mari yu liwa na tolay!”

37 Apakaginna nayuira dua nga kabulun ni Kuan
st kinagi na, sinuttul da si Apu Kesu. 38 A nallipay
si Apu Kesu, 4 nasingan na yu ira tumuttul kuna.
AXkinagina nira, “Anni yu ikdyA naw?” A iniyabbti
da, “Rabbi, sisaw paggiandm mu?” kud da. A

“Mesturu” yu kebalindn na Rabbi. 39 A kinagi
ni Apu Kesu nira, “Et tamin ta en naw innan,”
kun na. A binulud da laguk tapé masingad da yu
paggianan na. A nepagamma ira kuna, gapu ta
pugagin yu labbeé da.

40 A si Andares nga wagi ni Simon Eduru yu
tddday su ira dua nga siminuttul k4 Apu Kesu ta
pakaginna ra st kinagi ni Kuan. 41 A dagaraga en

na laguk inalek ni Andares si Simon nga wagi na.
Pakalek na kuna, kinagi na, “Nesimmudm mi ngin
yu Messiya!” kun ni Andares. A yu kebalinén na
“Messiya” yu “MakKiristu, nga kamotungan nga
patul nga initabba na ngaw ni Namaro nga umay
mammaguray ta ngamin nga dabbuno.” 42 A initu-
luk ni Andares si Simon nga wagi na ki Apu Kesu.
A inni-innan ni Apu Kesu si Simon, & iniyabbl na
kuna, “A sikaw laguk si Simon, nga ana ni Kuan?
Ingdgat taka ta Eduru,” kun ni Apu Kesu kuna. A
“Batu” yu kebalinan na “Eduru.”
Yu Pagagdl ni Apu Kesu kari Pilippi ka Nataniel

43 A ta tddday dggaw, ninono ni Apu Kesu ta umay
ta Galilia. A nesimmuadn na si Pilippi. A kinagi na
kuna, “Tuttulam ma,” kun na ka Pilippi. 44 Taga
Betseda gapay si Pilippi, nga kelidd di Andares ka
Eduru.

45 A naleran na laguk ni Pilippi si Nataniel, a
kinagi na kuna, “Nalerdm mi ngin yu tolay nga
kakagiad da ngaw di Lakay Moyses anna yu ira
ngaw abbilinan ni Namaro, nga netura su tunung
anna yu dan nga neturda. Ajjan tuke. Aggina si Apu
Kesu nga taga Nasaret, nga ana ni Lakay Kuse,”
kun ni Pilippi k& Nataniel. 46 “Egga pano yu napia
nga taga Nasaret?” kun ni Nataniel kuna. “A et ta
nge innan,” kun ni Pilippi kuna.

47 A pakdranni ra ta gian ni Apu Kesu, nasingan
na laguk ni Apu Kesu si Nataniel nga mappdange
kuna. A kinagi ni Apu Kesu su ira kabulun na,
“Aggina yu tolay nga kuruk nga ginaka ni Israel,
nga ajjan kuna yu napid nga nono nga awan ta

jibak,” kun ni Apu Kesu. 48 A iniyabb( ni Nataniel
kuna, “Kunnasi nga ammum yu nono ku?” kun
na. “Nasingat taka ta kapallirum mu paga ta kayu
nga igo, su aran na ka paga jinagad ni Pilippi,”
kun ni Apu Kesu kuna. 49 A kinagi ni Nataniel
kuna, “Mesturu, sikaw yu Ana ni Namaro! Sikaw
yu Patul nga mammaguray nikami nga ginaka ni
Kakay Israel!” kun na.

50 A kinagi ni Apu Kesu ka Nataniel, “Yaw pano
ipanguruk mu nikan yu pakkagi ta nasingat taka
su silarungna igo? Ngam masingam mu paga noka
yu akka-akkudk ku nga makapalla anné sawe. 51 A
kukurugan nga kuruk yu ngadmin nga kagiak ku
nikayu. Masingan naw noka yu pabbuké na langi
anna yu ira daroban ni Namaro nga manaw nga
umay ta utun dnna mappagukak nga umay nikan,
sikdn nga Kaka ngamin na tatolay,” kun ni Apu
Kesu.

2

Yu Pamagaddatu ni Apu Kesu su Keggd na ta
Bodd ta Kana
1 A pappasd na dud nga dggaw adde su paki-
ubobuk ni Apu Kesu ka Nataniel, ajjan yu boda ta
ili na Kana su purubinsia na Galilia. A ajjan tan
yu yena ni Apu Kesu. 2 A inapa da gapay di Apu
Kesu dnna yu ira tudduén na. 3 A yuira tatolay nga
nakibod4, naptinu ra yu binardyéng.” Kapunu na
binarayang, en na kinagi nayu yend ni Apu Kesu
kuna, “Naplnungin yu binaraydng” kun na. 4A

* 2:3 Tabbuk nayu bunga na ubas yu pidde nayu ira Kudio ta
binardyang.

kinagi ni Apu Kesu su yena na, “Pagurayam mu,
Inno, ta ammu gemma. Ari paga jimittal yu oras
nga sinulla ni Namaro nga kepalappa ku,” kun ni
Apu Kesu. 5 A kinagi na laguk nayu yena na su
ira aripan, “Mdssiki nu anni yu ipakua na sangaw
nikayu, 4 kurugan naw,” kun na nira.

6 A ajjan tdn annam nga angang nga darakal,
nga pangipayyad da ta danum nga ajjigutan nayu
ira Kudio ta meyannung su kustombare ra nga
mappakarenu megapu su rilisiod da. A makarga
tdmma ta lima lata yu taggitddday nga angang. 7 A
kinagi ni Apu Kesu su ira aripan, “Pannuan naw
yu ira angédng ta danum,” kun na. A pinnu ra ira.
8A kinagi na nira, “Sirutan naw, ta en naw ituluk
sl mindngngalliuk,” kun na. A kinuruk da.

9 A yu mindngngalliuk, kindkkapan na 1 ta baddi
yu danum nga nabbali ta binardyang, ngam aran
na gemma ammu nu sisaw nangapad da. Ngam yu
ira nandgak, aggira 14 makdnnammu su naggapuan
na. A pangakkd nayu mindngngalliuk, inagalan
na yu nobiu. 10 A kinagi na kuna, “Gagéngay
nittam ta papoluat tam yu kasingngatan, 8 sangaw
nu nakapissan ira ta napia, 4 paporianat tam yu
jikku. Ngam sikaw, pinakappiam mu yu kasingn-
gatan, & kapangilattudk mu 14 kunangane,” kun
na.

11 A yu makapélla nga kingngua ni Apu Kesu ta
kegga na ta boda su ili na Kana ta purubinsia na
Galilia, yayu olu nga pinagaddatu na, nga pangi-
pasingan na ta pakdwayyd na. A pakasingan nayu
ira makituddu su kingngua na, nangikatala ira

kuna. 12 A ta kabalin na yaw, nappupulu di Apu
Kesu nga nanaw nga minay ta Kapernium, aggira
dnna yu ira wawwagi na anna si inno da anna yu ira
tudduan na, & nakipaggian ira 1abbi tan.

Yu Pamakarenu ni Apu Kesu su Mangilin nga
Kapillia
Mattiu21:12-13; Markus 11:15-17; Lukas 19:45-

13 A maddaggunin yu Piestd ta Jerusalem, nga
panaddaman nayu ira Kudio su ngaw pattalebak
nayu mangilin nga daroban su ira ngaw naggaka
nira ta kegga ra ta lugar na Egipto. A minay laguk
di Apu Kesu ta Jerusalem.

14Labbe da ta Jerusalem, simillung si Apu Kesu
su mangilin nga kapilli4, & naratang na yu ira
minalldku ta baka, karneru, mammanu anna yu
ira mindnndli ta kuartu. 15 A ind ni Apu Kesu
yu lubik, nga pidde na ta paliga, & pinaturiak na
ira ngamin anna yu ira ayam da su mangilin nga
kapillid. A sinottombé na yu ira lamesa nayu
ira mindnndli ta kuartu dnna iniwdri na yu kudrtu
ra. 16 A kinagi na su ira malldku ta mammanu,
“Ipano naw danniaw. Ngattd, ta pabbalindn naw
ta dapun yawe mangilin nga bale nayu Yama!” kun
ni Apu Kesu. 17 A pakasingan nayu ira tudduén na
su kingngud na, ninono da laguk yu inipetura ni
Namaro su dan nga netura, nga kunniaw:

“Apu Namaro, nakalo yu angngiddu ku su balem,
nga kun na api ta unak ku.

A nepalla yu daddam ku, gapu ta arad da paki-
morayan yu balem.”f

18 A gapu ta pinaturidk ni Apu Kesu yu ira
mindlldku, minay yu ira karakalan na Kudio, &
kinagi ra kuna, “Anni yu ipasingam mu nikami
nga makapalld, nga panakkilaldm mi ta ajjan
yu pakadwayyam su kingnguam?” kud da kuna.
19Simibbdk si Apu Kesu nira, 4 kinagi na, “Tattakan
naw yawe mangilin nga bale ni Namaro, a ta tallu
dggaw pataddagak ku,” kun na. 20 A kinagi nayu
ira Kudio kuna, “Appatapulu ta annam ta dagunin
yu pappadde ra su mangilin nga kapillid nga bale
ni Namaro! A patdddagam mu pano ta tallu nga
dggaw?” kud da. 21 Ngam yu mangilin nga bale ni
Namaro nga kinagini Apu Kesu yubaggina. 22A ta
pappasa na pate ni Apu Kesu anna yu paginnanole
na, yayu la pakanono nayu ira tudduan na su
kinagi na, 4 yayu panguruk da su ngamin nga
inipeturd ni Namaro su dan nga netird anna yu
ngamin gapay nga kinagi ni Apu Kesu.

23 A ta kegga ni Apu Kesu ta Jerusalem nga
nakipiestd, aru yu ira nanguruk kuna ta pakasin-
gad da su aru nga pinagaddatu na nga makapalla.
24 Ngam aran na ira inikatala, ta ammu na ta
negagangay ta nono na tolay yu matta-iki-ikaya. Ta
ammu na yu nonod na ngamin nga tatolay. 25 A
aran na mawak yu umay maddaranuk kuna ta
meyannung su kakdagian nayu ira tatolay ta nono
da, ta ammu na lapay ngamin yu ajjan ta nono da.

T 2:17 salmo 69:9

3

Yu Pakiubobuk ni Nikudemu ka Apu Kesu

1 Ajjan yu tddday su ira karakaldn na Kudio nga
Parisio, nga mangngédgan ta Nikudemu. 2 A ta
tddday nga gabi, minay si Nikudemu nakiubobuk
ka Apu Kesu. “Mesturu,” kun ni Nikudemu kuna,
“ammu mi ta sikaw yu mangituddu nga jinok
ni Namaro, ta awan gemma ta makapagaddatu
ta kun na kingnguam, nu ari mepulu si Namaro

kuna,” kun ni Nikudemu k& Apu Kesu. 3 A sim-
ibbak si Apu Kesu, a kinagi na, “Kukurugan nga
kuruk yu kagiak ku nikaw, nga ari bulubuga
mesipa yu tolay su pammagure ni Namaro nu
ari moli nga meyana,” kun na. 4 A kinagi ni
Nikudemu, “A kunnasi? Egga pano yu awayya na
tolay nga meyana nu lakaldkayin? Makatallung
pano paga ta san ni inno na, tape mamiddud nga
meyana?” kun ni Nikudemu.

5 A simibbék si Apu Kesu, & kinagi na, “Kuku-
rugadn nga kuruk yu kagiak ku nikaw, nu ari
moli meyana yu tolay megapu su danum anna yu
Ikararud ni Namaro, ari mesipa su pammagure ni
Namaro. ¢ Ta ya 14 meyana ta tolay yu tolay la
gemma, nga egga kuna yu nono na tolay. Ngam
yu tolay nga moli meyana megapu su Ikararud ni
Namaro, & pabbalinan ni Namaro ta ané na, nga
moli gapay yu nono na. 7 Ari ka laguk mapdlla
su kagiak ku nikaw, nga mawak naw ngamin moli
nga meyand. & Ta mdssiki nu ardn naw ammu nu
kunnasi yu kesimmu na, 4 mesimmu gemma. A
yu paddak yu keyarigan na, ta ardn naw ammu yu

paggapuan na dnna pappangetdn na, ngam ginnan
naw yu sard na. A kunnian gapay su keyana na
tolay k& Namaro megapu su Ikararua na,” kun ni
Apu Kesu. 9 A kinagi ni Nikudemu ka Apu Kesu, “A
kunnasi yian?” kun na.

10 A simibbak si Apu Kesu, 4 kinagi na kuna,
“Sikaw yu mardyaw nga mangituddu su ira ikattole
tamnga ginaka ni Israel, ngam aram mu ammu yu
kinagi nikaw? 11 Kukurugan nga kuruk yu kagiak
ku nikaw. A kagiak ku yl ammu 4nna yu nasingak
ku. Ngam sikayu nga Parisio, aran naw kurugan
yu kagiak ku. 12 A nu ardn naw kurugan yu kinagi
nikayu nga meyannung ta dabbuno, manguruk
kayu pano nu kagiak ku nikayu yu meyannung ta
langi? 13 Awan bulubugd ta minay ta langi nu ari
14 sikdn nga naggapu ta langl, sikdn nga Kaka na
ngamin na tatolay.

14 “A g4ri, ta keggad ri Moyses dnna yu ira gi-
nakd ni Israel ta kalallammatan, pidde ni Moyses
yu baronsi ta sina-iraw, nga initarang na ta kayu
nga inisidda na ta dabbun, tape mammapla yu
ira kinagd na irdw ta pattanguk da kuna.* A
kunniurin gapay yu keyarigadk ku. Ta sikan nga
Kaka na ngamin na tatolay, ipotud danga sangaw
nga mepata ta kuru nga patdddagad da. 15 A yu
ira ngdmin nga mangikatala nikan, mepattolay ira
k& Namaro, & mesipa ira su pammagurayan ni
Namaro ta addeé ta adde.

16 “A gapu ta napasigagga yu dngngiddu ni Na-
maro su ira tatolay ta dabbuno, yayu nga iniyawa

* 3:14 Nomero 21:4-9

na yu And na nga tattddday ta metapil megapu
nira, tapé aggira ngamin nga mangikatala kuna,
ariiramesinna kd Namaro, nu ari gala nga mesipa
ira nga mepattolay kuna ta addé ta adde. 17 Ta
yayu gapu na nga jinok ni Namaro yu And na ta
dabbuno, nga ari nga mamagikaru ta tolay, nu ari
gald ta aggina yu magikaru ta liwiliwd nayu ira
ngamin nga tatolay, tapé meyigu ira megapu kuna.
18 A yu ira nga mangikatald su Ana ni Namaro,
ari ira mekand su pamagikaru ni Namaro. Ngam
yu ira nga ari mangikatala kuna, nekand iren su
pamagikaru ni Namaro, gapu ta arad da ikatala yu
tattddday nga Ana ni Namaro.

19 “A yayu nga pagikaruan ni Namaro ira, gapu
ta minayin ta dabbuno yu Ana na, nga maman-
nawak ta nono na tolay, ngam manaki yu ira
tatolay kuna. A yd ipanaki da, ta ardd da ikaya
yu nawdk, nu ari gala yu kalla yu ikaya da, gapu
ta narakeé yu akka-akkudd da. 20 A ngdmin nga
tatolay nga narake yu akka-akkuad da, malus-
saw ira su mamannawdk, 4 molang ira umay
kuna, maraké mepasingan yu narake nga akka-
akkudd da. 21 Ngam yu ira tatolay nga napia yu
akka-akkuad da, umay ira st mamannawak, tapé
mepasingan ta akkuad da 14 yu ngamin nga napia
nga ipakua ni Namaro nira megapu su dngngabbak
na nira.”

Si Apu Kesu dnna si Kuan nga Mindnnigu

22 A ta kabalin na yaw, minay di Apu Kesu
dnna yu ira tudduan na ta purubinsia na Judiya, a
naggian ira nga nanigu ta tatolay tan. 23 A nanigu

gapay si Kuan ta gidn na Enon nga aranni ta ili na
Salim, gapu ta napia yu danum tan. A minay yuira
tatolay, tape makirigu ira ka Kuan, a jinigu na ira.
24Ta ari paga nebdluk si Kuan.

25 A ajjan yu tddday nga Kudio nga minay
nakipereperang ta ubobuk su ira makituddu ka
Kuan ta meyannung su kustombare na rilisiod da
nga mappakarenu. 26 A minay ira laguk ki Kuan.
“Mesturu,” kud da kuna, “manono mu yu ngaw
kabbulum mu nga inipakdnndmmum nikami ta
paggiat tam ngaw ta dammang na Jordan? Ajjanin
nga manigu, & umay yu ira ngamin nga tatolay
makirigu kuna!” kud da ka Kuan.

27 A simibbak si Kuan, 4 kinagi na nira, “A
napid laguk, ta si Namaro yu mangiyawa kuna ta
pakawayya na su akkuan na, ta awan ta pakawayya
natolay nga ardnnainiyawani Namaro kuna. 28 A
sikayu, naginnd naw yu kinagi ngaw nikayu, nga
aringa MakKiristu nga umay mammaguray. Sikan
gald yu pinapolu ni Namaro nga umay mangi-
pakannammu kuna, tape manguruk kayu kuna.

29 “A nu dngngarigdn ta ajjan yu boda, yu nobiu
yumangalawa ta babay nga atdwa na. A yit kopun
nayunobiu, nepalla yu pagayaya na sulabbe nayu
nobiu. A kunnay gapay nikan, ta nepalla yu pa-
gayaya kumegapu suira tatolay nga umay ka Apu.
30 Kuruk nga aggina yu mepotun nga mepardyaw.
Ngam sikan, mawdak ta gukaga 14 gukak,” kun ni
Kuan nga Mindnnigu.

Makawayyd ta Ngamin yu Naggapu ta Ldngl

31 “A yii And ni Namaro yu naggapu ta langi, 4
aggina yu kotundn ta ngamin. A yu ira tatolay nga
yawe dabbuno yu paggapudd da, & maggian ira la
ta dabbuno, & ammu ra 14 yu meyannung ta dab-
buno, anna yayu la ubobugad da. Ngam yu nag-
gapu ta langl, aggina yu kotundn nga makawayya
ta ngamin. 32 A ubobugan na yu nasingan na anna
naginna na ta langi, ngam awan gareé ta mangu-
ruk su kagian na. 33 Ngam yu ira tatolay nga
manguruk su bilin na, ipakdnndmmu ra ta kuruk
yu ngamin nga ubobuk ni Namaro, megapu su
panguruk da.

34 “A si Apu Kesu Kiristu yu jinok ni Namaro,
a ipakannammu na yu ubobuk ni Namaro, ta
awan ta pakaddekan nayu pakapangngud na anna
pakawayya na megapu su Ikararua ni Namaro nga
iniyawa na kuna. 35 Ta iddukan ni Namaro yu
Ana na, dnna inikatala na kuna yu pakawayya na
ta ngdmin nga egga ta langi dnna dabbuno.

36 “A yu tolay nga mangikatala si Ana ni Na-
maro, mesipa kd Namaro nga mepattolay kuna ta
addeé ta 4dde. Ngam yu tolay nga ari manguruk
su Ana ni Namaro, ari bulubugd mepattolay ka
Namaro, nu ari gala ta ukuman na ira ni Namaro,
dnna pagikaruan na ira ta adde ta adde.”

4

Yu Pakiubobuk ni Apu Kesu su Babay nga taga
Samaria
1 A yu ira karakaldn na Kudio nga Parisio,
naramak da ta napakaru yu ira tatolay nga umay
makituddu danna makirigu k4 Apu Kesu dnné suira

nga makituddu dnna makirigu k& Kuan. 2 Ngam
ari gemma si Apu Kesu yu manigu, nu ari gala
yu ira tudduén na. 3 A pakaginnd ni Apu Kesu
ta naramak nayu ira Parisio yu pakirigu nayu ira
tatolay su gian na, nanaw laguk ta Judiya nga
nepulu su ira tuddudn na, ta umay ira ta purubin-
sia na Galilia.

4 A pallakak di Apu Kesu nga umay ta Galilia,
mattalebék ira su purubinsia na Samaria. 5 A
nakadde ira ta ili na Sikar su purubinsia na
Samaria nga aranni ta dabbun nga bittang na
ngaw ni Akup s ngaw ani na, nga si Kuse. 6 A
ajjan tan yu bubun ni Akup. A gapu ta nabannak si
Apu Kesu ta pallakalakak na, nagitubang ta aggik
na bubun. A tangnga na dggaw yu labbe da tan.

7 Pagitubang ni Apu Kesu ta aggik na bubun,
minay nandgak yu babay nga taga Samaria. A
kinagi ni Apu Kesu kuna, “Penumam ma bi,” kun
na su babay. 8 Ta ndnawin gare yu ira makituddu
ka Apu Kesu, nga minay ta ili, ta ed da gatangan yu
kanad da.

9 A yu babay nga kobobuk ni Apu Kesu,
nakaddak ta pakiubobuk na kuna, gapu ta iludde
nayu ira Kudio yu ira taga Samaria. A yayu nga
simibbak yu babay, 4 kinagi na ka Apu Kesu,
“Kunnasi laguk dmmenum ku nikaw, ta sikaw,
Kudio ka. Ngam sikan, taga Samarianga,” kun
nayu babay kuna.

10 A simibbak si Apu Kesu, 4 kinagi na kuna,
“Nu ammum nakuan yu iyawa ni Namaro ta to-
lay, & nu ammum gapay nakuan nu asinninga

nga makkiddaw nikaw, a sikaw nakuan laguk yu
makkiddaw nikan ta inumam mu, 4 iyawa ku
nikaw yu tanakudn nga danum nga manotolay ta
adde ta adde,” kun na.

11 “Apu,” kun nayu babay kuna, “awan ka
gemma ta itgak, 4 alaram yawe bubun! Sisaw
pangapam mu su danum nga manotolay ta addé ta
adde? 12 Ta gdri, si Kdkay Akup nga yu ngaw nag-
gaka nittam, aggina yu nakkokkok sawe bubun
nga bittdng na nikami. A aggira ngaw dnna yu ira
ngamin nga and na anna ayam da, ininum da yu
sinagak da sawe bubun. Makawayya ka pano anné
k& Kakay Akup?” kun nayu babay.

13 A simibbak si Apu Kesu kuna, 4 kinagi na,
“Yu ira ngdmin nga amminum ta danum na yawe
bubun, mapangal ira paga sangaw. 14 Ngam yu
tolay nga dmminum su tanakudn nga danum nga
iyawd ku, ari ngin bulubugd mapangal. Ta nu
inuman na yu iyawa ku, mabbali ta kun na wek
ta unak na, nga mallatud nga manotolay kuna ta
adde ta 4dde,” kun ni Apu Kesu kuna. 15 A kinagi
nayu babay kuna, “Apu, iyawa mu bi nikan, tape
aringa mabannak nga manoli sawe bubun nga
umay mandgak,” kun na.

16 A pakkiddo nayu babay, kinagi na laguk ni
Apu Kesu kuna, “Em mu bi agalan yu atawam, ta
umay kayu saw,” kun na. 17 “Awdana ta atawa,” kun
nayu babay. A kinagi ni Apu Kesu kuna, “Wan ay,
kuruk yu kinagim, nga awdn ka ta atdwa. 18 Ngam
limd gemma ngin yu nangatdwa nikaw. A yu laldki
nga kabbulum mu kunangane, ari nga kukurugan

nga atdwam. Kuruk yu kinagim nga awdn ka ta
atawa,” kun na.

19 A kinagi nayu babay, “Apu, sikaw yu &bbilindn
ni Namaro lagugam! 20 A ajjan bi yu iyabbi ku
nikaw. Yu ira naggaka nikami nga taga Samaria,
yawe puddul yu naggagammungad da ta paki-
more ra k& Namaro. Ngam sikayu nga Kudio,
kagian naw ta Jerusalem nakuan yu paggagam-
mungan nayu ira tatolay nga umay makimoray ka
Namaro. Sisaw gidn na laguk nayu kuruk nga pag-
gagammungat tam nga makimoray k4 Namaro?”
kun nayu babay.

21 A kinagi ni Apu Kesu kuna, “Kurugam mu
yu kagiak ku nikaw. Duttal sangaw yu daggo
na nga ari sawe puddul dnna ari tuke Jerusalem
yu paggagammungan nayu ira tatolay nga maki-
moray ka Namaro. 22 A sikayu nga taga Samaria,
makimoray kayu, ngam ardan naw garé ammu nu
asinni yu pakimorayan naw. Ngam sikami nga
Kudio, ammu mi yu pakimorayam mi, ta Kudio
gemma yu naggaka su mangiyigu ta tolay. 23 A
umayin yu aggo na, massiki kunangane, nga aj-
jan yu ira nga kuruk nga makimoray k Namaro
nga Yama tam ta langl, nga ari nga appa-appé yu
pakimore ra, ngam kukurugan nga makimorayira
megapu sunono da dnna megapu su panguruk da,
gapu ta kunniaw nga tatolay yu agalan ni Namaro
nga Yama tam nga umay makimoray kuna. 24 Si
Namaro yu sigga-indnga nga ari masingan, nga
manotolay ta tolay. A yu ira tatolay nga maki-
moray nakuan kuna, mawak da makimoray kuna
megapu su nono da anna yu panguruk da kuna,”

kun ni Apu Kesu.

25 A kinagi nayu babay kuna, “A sikdn, ammu
gemma ta umay ta dabbuno yu Mangiyigu nga
mammaguray hittam. Aggina yu mangngagan ta
Kiristu. A sangaw nu lubbe, aggina yu mangi-
pakdnndmmu nittam ta ngamin nga kuruk,” kun
na. 26 A kinagi ni Apu Kesu kuna, “Sikdn yaw nga
makiubobuk nikaw,” kun na.

27 A ta pagubobuk na paga ni Apu Kesu su
babay, limibbe yu ira tudduan na nga naggapu
ta ili, & nardngnganad da ira. A nakaddak ira ta
pakiubobuk ni Apu Kesu su babay, ngam awan ta
nangiyabb( kuna nu anni yu ikdya nayu babay,
onu anni yu gapu na nga pakiubobuk ni Apu Kesu
kuna,

28 A yu babay, pakaginnd na su kinagi ni Apu
Kesu kuna, dagaraga nga nanaw laguk nga bittang
na yu ammutu na, 4 nanoli ta ili. A en na kinagi
su ira katangelidan na, 29 “Et tamin, ta en naw
innan yu tolay nga nakkagi nikan ta ngdmin nga
kingngua. Ari pano aggina yu Mangiyigu nga
mangngagan ta Kiristu, nga iddagat tam?” kun na.
30 A ndnaw ira laguk ta ili, ta ed da innan si Apu
Kesu,

31 A ta kapapéno nayu babay kari Apu Kesu ta
bubun, 4 yu ira tudduan ni Apu Kesu, kinagi ra
kuna, “Mesturu, kuman ka bi,” kud da. 32 Ngam
simibbdk si Apu Kesu, 4 kinagi na nira, “Ajjan yu
tanakuannga kanak kunga ardannaw ammu,” kun
na. 33 A yayu nga nakkakd-abb(l yu ira tudduén
na, a kinagi ra, “Egga pano yu minay nangiyawa
kuna?” kud da.

34 A kinagi ni Apu Kesu nira, “Yaw gala ipakka-
tolé yu pamaluro ku su ure ni Namaro nga nad-
dok nikdn anna yu panuppal ku su ipakuad na
nikan. 35 Ari pano nakagi nikayu ta ajjan paga
appatabulan adde ta aggagatak? Ngam kagiak ku
nikayu ta namegapungin yu paggagatak. Iripa
nawe yu ira tatolay nga umayin nikan. Meyarik
ira ta ammay nga nalutu, nga mdaya magatagin
kunangane, ta naparan iren nga umay manguruk
nikan. 36 A yu ira nga mamatuttul nira, mala da
yu napid nga béla da. A yu ira nga patuttulad da
nikdn, mala da yu kepattole ra kd Namaro ta adde
ta 4dde. A ydyu nga mepagaydya ira, nga kunnay
suira mammuld dnna yu ira maggatak. 37 Ta kuruk
yu dan nga nakagi, nga ‘Ajjan yu mammuld, a
tanakuédn yu umay maggatak.’ 38 A dobat takayu,
ta en naw patuttulan yu ira tatolay nga aran naw
sinuddudn. A ajjan yu ira nangituddu nira nga
napolu anné nikayu, tapé mesipa kayu su pabbal-
inan na bannak na baggira.”

39 A aru yu ira nga taga Sikar nga nangikatala
k& Apu Kesu megapu su kinagi nayu babay nira,
nga kun na, “Kinagi na nikan yu ngdmin nga kingn-
gua,” kun na. 40 A ydyl nga minay ira ka Apu Kesu.
A pakadde da su gian ni Apu Kesu, inigaggak da
ta maggidn bi nira. A naggian si Apu Kesu nira
ta dud nga aggaw. 41 A kitaru yu ira nga nanguruk
megapu st ubobuk ni Apu Kesu. 42 A kinagi ra su
babay, “Ari 14 yu kinagim yu ipanguruk mi kuna,
ta gininnd mingin gapay yu ubobukna, 4 yayunga
ammu mi ta kukurugan nga aggina yu iddanamat

tam nga Mangiyigu ta tolay ta dabbuno,” kud da.

Yu Pamammapid ni Apu Kesu stt Ananayu Tolay
nga Kdtannangdn

43 A pappasa na dua nga dggaw, nanaw di Apu
Kesu ta Sikar nga minay ta Galilia, nga nad-
dakaldn ni Apu Kesu. 44 A kinagi na ngaw ni Apu
Kesu, “Pakimorayad da yu abbilindn ni Namaro
ta ngdmin nga lugdr. Ngam yu ira katangelian
na, arad da pakimorayan,” kun na. 4> Ngam ta
labbeé ni Apu Kesu ta Galilia, magayaya yu ira
tatolay nga mamaddulo kuna, gapu ta nasingad
da yu pinagaddatu na ta pakipiestd ra ngaw ta
Jerusalem.

46 A keggd ni Apu Kesu ta Galilia, nanoli ta ili
na Kana ta purubinsia na Galilia, nga gian na

ngaw su pamabbéli na su danum ta binarayang. A
egga tan yu tolay nga katannangan, nga mataki yu
ana na nga lalaki ta bale ra ta ili na Kapernium.
47 Pakaginna nayu tolay ta limibbeé si Apu Kesu
ta Kana, nga naggapu ta purubinsia na Judiya,
minay laguk nga nakikoma kuna ta umay ta
Kapernium, tapée pammapidn na yu an na nga
magisassay matay. 48 A kinagi ni Apu Kesu kuna,
“Nu ardn naw masingan yu pagaddatuak ku nga
makapalla, egga pano yu angnguruk naw nikan?”
kun na. 49 “Apu,” kun nayu tolay, “et ten, ta kuragat
ta yu aran na paga patay!” kun na. 50 A kinagi ni
Apu Kesu kuna, “Lubbe ken, ta nammapia ngin yu
ani mu,” kun na. A kinuruk nayu tolay yu kinagi
ni Apu Kesu kuna, 4 nanaw, ta manoli su gidn na.

51 A su tadday 4ggaw, pallakdk nayu tolay paga
ngalubbe su gidn na ta Kapernium, nerapundn na
ta dalan yu ira aripan na. A kinagira ta nammapia
ngin yu ana na. 52 A iniyabb(i na nira nu kani
yu pammapia na. A kinagi ra kuna, “Kagabi ta
pannarek na bilak ta pugdk yu kari na kulikuk
na,” kud da kuna. 53 A nanono nayu tolay ta yayu
gapay yu oras nga pakkagi ni Apu Kesu kuna ta
nammapia ngin yu ana na. A aggira ngamin nga
makkakdabbalay, nanguruk ira k Apu Kesu.

54 A ta keggd ni Apu Kesu paga ta Galilia nga
naggapu ta Judiya, yawe yu mekarud nga pina-
gaddatu na nga makapalla.

S

Yu Pamammapida ni Apu Kesu su Tolay nga
Natay yu Gaddua na Baggina

1A kabalid da nappassiar ta ili na Kana, jimittél
yu piesta nayuira Kudio, & giminon di Apu Kesu ta
ili na Jerusalem, tapé nakipiesta ira.

2 A ajjan ta Jerusalem yu danum nga &jjigutdn
nga mangngagan ta Betseda su daggubobuk
nga Kebru,” nga aranni ta puertd na ili nga
dngngitallungdd da ta karneru. A nalepuanan yu

danum talima nga alliruman nga nattutuppang. 3A
kitaru yu ira tatolay nga gipeddan nga mattaki nga
naggian tan, nga buling, pilay, dnna yu ira natay
yu gaddua na baggi ra, ta iddi-iddagad da 14 yu

5:2 AKebruyu dggubobuk nayuira ngaw Kudio, ta keggd ri Akup,
anna yu ira ngaw abbilindn ni Namaro.

pappalung na danum. 4Ta ajjan kanu yu daroban
ni Namaro nga en na ikaddaga palapalungan yu
danum. A pappalung na danum, mammapia yu
mapolu nga tolay nga mabbassung kuna.

5 A ajjan tan yu tolay nga nataki ta tallupulu ta
walu nga dagunin. 6 A nasingan ni Apu Kesu, &
ammu na ta nagidda ta nabaydgin. A iniyabb na
laguk ni Apu Kesu kuna, “Ikayd mu ta mammapia
ka?” kun na. 7 A simibbdk yu mataki, 4 kinagi na
ka Apu Kesu, “Wan, Apu, ngam awan ta mangipay
nikan st danum ta pappalung na. A pakadde ku
ta danum, ajjanin yu mapolu dnné nikan,” kun na.
8 A kinagi ni Apu Kesu kuna, “Ara, manaddak ka
laguk. Apam mu yu dapam mu, & mallakak ka,”
kun na. 9 A dagardgd nammapid yu tolay, 4 ini na
yu dapan na, & nallakak nga nanaw. A Sabadu yu
pammapia nayu tolay, nga aggibanndk na Kudio.

10 A gapu ta Sabadu yu pammapia nayu tolay, Ki-
naginayu ira karakaladn nga Kudio kuna, “Sabadu
dggawo, nga mangilin nga dggaw. A mekontara
gemma su tunung tam yu mangattu ta dggaw nga
aggibannadk tam. Ngatta, ta kattuam mu yu dapam
mu?” kud da. 11 A simibbdk yu tolay, & kinagi na
nira, “Yu tolay nga namammapia nikan, aggina yu
nakkagi nikan ta apak ku yu dapak ku anna mal-
lakéara,” kun na. 12 A iniyabbl da kuna, “Asinni
yu tolay nga naddok nikaw ta apam mu yu dapam
mu ta mallakak ka?” 13 Ngam ardn na garée ammu
nayu tolay nu asinni yu namammapia kuna, ta
napakaru yu ira tatolay tan, 4 dagardga nga nanaw
si Apu Kesu.

14 A mangandnnudn, narangngann ni Apu Kesu
yutolay sumangilin nga kapillid, 4 kinagina kuna,
“Innam me! Nammapid ken! Ari ka laguk mamid-
dud nga malliwd, maraké mappana yu mesimmu
sangaw nikaw anné su ngaw jigd mu,” kun na.
15 A pakasingan nayu tolay ka Apu Kesu, & ndnaw
laguk, 4 en na kinagi su ira karakalan nga Kudio
ta si Apu Kesu yu namammapia kuna. 16 A yayu
nga napporay yu ira karakaldn nga Kudio ka Apu
Kesu, 4 jinigiriga da, gapu ta aggaw nga aggibannak
da yu pamammapid na su mataki.

17Ngam simibbdk si Apu Kesu, & kinagi na nira,
“Si Namaro nga Ammo ku, uputan na paga yu
pattarabdku na, maguray 14 nga dggaw. A kunnian
gapay nikan, mattarabakunga, ta uputak ku nga
tuppalan yu ngamin nga ipakua nayu Yama nikan,
maguray 14 nga dggaw,” kun na. 18 A yayu nga
nappana yu lusso nayu ira karakalan nga Kudio
ka Apu Kesu, a inigagange ra papatayan, nga ari
14 megapu su aran na kinuruk nga kustombare ra
ta meyannung su aggaw nga aggibannak da, ngam
megapu paga ta pangigitta na su baggi na ka Na-
maro, ta kinagi na ta si Namaro yu yama na.

Yu Pakdwayya nayu And ni Namaro

19 A gapu ta pamaliwa nayu ira karakaldn nga
Kudio k& Apu Kesu, kinagi na laguk nira, “Kuku-
rugan nga kuruk yu kagiak ku nikayu. Arak ku
mororay yu akkuak ku. Ngam ya 14 akkuak ku yu
masingak ku nga akkudn ni Namaro nga Yama. A
ngamin yu akkuan nayu Yama, yayu gapay akkuak
ku, sikdn nga Ana na. 20 Ta ayatan nanga nayu

Yama, 4 yayu nga ipasingan na nikan yu ngamin
nga akkudn na. A ipakud na paga sangaw nikan
yu akka-akkudk ku nga makapalla &nne karannian
nga kingngud, tapé mapalla kayu sangaw.

21 “A kunnaya ka Yama, ta paginnanolayan na
yu ira ndmmatay, dnna idddn na ira ta inanga tape
matolay ira. A kunnian gapay yu akkuak ku, sikdn
nga Anana, ta paginnanolayak ku dnna tolayak ku
yu ira nga ikaya ku tolayan. 22 A ari yu Yama yu
mamanunnu ta tolay, nu ari 14 sikdn nga And na,
ta inikatala na nikdn nga And na yu mamanunnu
ta ngamin, 23 tape dayawad danga nayu ira ngamin
nga tatolay ta kunnay su addayo ra k Namaro nga
Yama. A yu tolay nga ari maddayaw nikan nga Ana
na, ardn na gapay dayawan yu Yama nga naddok
nikdn.

24 “Kukurugan nga kuruk yawe nga kagiak ku
nikayu. Yu tolay nga magginnd ta ubobuk ku dnna
manguruk kd Namaro nga naddok nikan, mepat-
tolay nga mepaggian kd Namaro ta addé ta adde.
A aringin mokum, ta napakoma ngin yu liwiliwa
na, a asigurdn nen ni Namaro, a apan na sangaw
nga mesipa kuna ta addeé ta adde. 25 A kuruk yu
kagiak ku nikayu. Ngdmin nga tatolay nga ari paga
manguruk nikdn, kunnay ta natay iren gapu ta
nesinna ira k4 Namaro. Ngam ajjanin yu awayya
ra kunangane nga makaginna ta pagagal ku, & yu
ira nga magginnd anna manguruk nikan nga Ana
ni Namaro, mepattolay ira nga mesipa k Namaro
ta adde ta addé. 26 Ta sigga-indnga si Ammo ku,
nga manotolay. A sikdn gapay, sigga-indngaka, ta

iniyawa ni Ammo ku nikdn nga Ané na yu awayya
nga manotolay. 27 A iniyawa na gapay nikan yu
pakawayyd nga mamanunnu ta ngamin, gapu ta
sikan yu Kaka na ngamin na tatolay.

28 “Ari kayu mapalla su kinagi, ta duttdl san-
gaw yu pakaddekan nga aggaw, & ngamin yu ira
ndmmatay, maginna ra yu ngaral ku. 29 A pak-
aginna ra, mallawdn ira si tanam da. A yu ira
nga napia yu kingngikingngua ra ta kegga ra ta
dabbuno, maginnanolay ira nga mepattolay ka
Namaro ta 4ddé ta 4ddé. A yu ira nga narake
yu kingngikingngua ra ta kegga ra ta dabbuno,
mallawan ira gapay ta tanam da nga mekana su
pangukum ni Namaro, ta pagikaruan na ira,” kun
ni Apu Kesu.

Yu ira Mangipakdnndammu ka Apu Kesu

30 A kinagi na laguk ni Apu Kesu, “Arak ku
mororay yu akkuak ku, ta si Namaro nga Yama
yu naddok nikan, & ta kun na kagian nayu Yama
nikan, kunnian gala yu pamanunni ku. A yayu
nga matunung yu ammanunnu Ku, ta ari yu ure yu
tuttulak ku, nu ari gala yu ure nayu Yama.

31 “A nu sikdn ldpay nakuan yu makkagi ta
meyannung ta baggi, aran naw gemma kurugan
yu kagiak ku. 32 Ngam ajjan yu tanakuan nga
mangipakdnndmmu ta meyannung nikan, nga yu
Ammo ku, 8 ammu ta kuruk ngamin yu kagian na.

33 “A sikayu, jinok naw yu ira mangiyabb( ka
Kuan ta meyannung nikan, & kuruk gapay yu ki-
nagini Kuan. 34 A ardk ku gemma awdgan yu tolay
nga makkagi ta meyannung nikan, ngam ipanono

ku nikayu yu kinagi ni Kuan, tapé meyigu kayu.
35 A meyaérik si Kuan ta isingan nga maggatang, ta
pannawagan na yu nono na tolay. A pakaginna
naw ngaw su pangilayalayd ni Kuan, nagayaya
kayu ta mabi. 36 Ngam ajjan yu makawayya nga
mangipakanndmmu ta kuruk yu ubobuk ku, nga
yu ira makapalla nga pinagaddatu, nga inipakua
nayu Yama nikdn. A danniaw nga inipakud ni
Ammo nikdn yu makawayya anné su pangilayalaya
ni Kuan. Danniaw yuipanguruk naw ta siNamaro
yu Yama nga naddok nikan.

37 “A yu Ydma nga naddok nikéan, aggina ga-
pay yu mangipakanndmmu su meyannung nikan.
Ngam sikayu, ardn naw bulubuga gininna yu
ngaral na, &4 aran naw nasingan. 3% A aran naw
inalawa yu bilin na, ta ardn nawa kurugan, nga
jinok na. 39 A gigidmmuan naw yu dén nga netura
nga ubobuk ni Namaro, gapu ta kagian naw ta
yayu pakaleran naw su mannandyun nga ipakka-
tole naw. A madssiki uputan naw nga bibbiran
dannian nga neturd, aran naw takkilalan ta sikan
gemma yu kakdgiad da. 40 Ngattd, ta manaki kayu
manguruk nikdn, & sikan yu makawayya nga man-
otolay nikayu ta adde ta adde?” kun ni Apu Kesu
su ira Kudio.

41 A kinagi na paga ni Apu Kesu su ira karakalan
nga Kudio, “Ardk ku aleran yu paddayo na tolay
nikdn. 42 Ngam ammu gemma yu nono naw, a
ammu ta awén ta dngngiddi naw k& Namaro. 43 A
minaya nikayu ta pannakabaggi ni Namaro nga
Yama, ngam ardn nawa alawatan. A sangaw nu

ajjan yu tanakuan nga umay megapu su ure na
l4pay, aggina laguk yu alawatan naw. 44 Egga pano
laguk yu awayya naw nga manguruk nikan, gapu
ta ya gala aleran naw yu paddayo nayu ira ikattole
naw, ngam manaki kayu mapaluro su ipakud ni
Namaro nikayu tapé mald naw yu paddayo nayu
tattddday nga si Namaro?

45 “A ardn naw laguk kagian ta sikdn yu
mangikekd nikayu ka4 Namaro nga Yama. Ari
sikdn yu mangikeka, nu ari gald si Moyses,
nga nangiyawa su neturatdn nga tunung nga
iddanaman naw. Si Moyses yu mangikeka nikayu,
ta ardn naw kurugan yu initird na. 46 A nu
kinuruk naw nakuan yu initurd na ngaw ni
Moyses, é kurugan nawa gapay nakuan, gapu

\\\\\

.....

ta manguruk kayu su kagiak ku mkayu?” kun na.

6

Yu Pamakdnni Apu Kesu ta Limaribu nga Tatolay
Mattiu 14:13-21; Markus 6:30-44; Lukas 9:10-17
1Pappasa nadanniaw, ajjan di Apu Kesu dnnayu
iratudduannangananoli ta purubinsia na Galilia.
A ta tddday 4ggaw, minay ira ta dammang na Bebay
na Galilia, nga mangngégan gapay ta Tiberio. 2 A
ajjan yu ira magarunga tatolay nga jiminaddan ka
Apu Kesu gapu ta nasingad da yu makapalla nga
plnagaddatu nata pamammapid na su ira mattaki.

3 A pakddde di Apu Kesu dnna yu ira tuddudn na
ta dammang, giminon ira ta puddul, & nagitubang

ira tan. 4 A maddaggunin yu piesta na Kudio nga
panaddamad da ta pattalebak nayu daroban ni
Namaro.

5 Apagitubang da, neripa ni Apu Kesu yu ira ma-
garu nga tatolay nga mappénge nira. A iniyabbi
na laguk ka Pilippi, “Sisaw yu pangapat tam ta
ipamakat tam sawe ira magaru nga tatolay?” kun
na. 6 A dan nga ammu ni Apu Kesu yu akkudn na
sangaw, ngam ydayu iniyabbl na ka Pilippi, tapé
mepasingan nakuan yu pangikatala ni Pilippi
kuna. 7 A kinagi ni Pilippi kuna, “A kunnasi laguk,
Apu, ta napakdru ira. A massiki nu pigid yu kuartu
nga igatang tam nakuan, 4 makurang paga yu
ipamakat tam su ira tatolay, massiki nu isinek tam
ta dggibaddi nira,” kun na.

8 A si Andares yu tddday su ira makituddu ka
Apu Kesu, nga wagi ni Simon Eduru. A simibbak
si Andares, 4 kinagi na ki Apu Kesu, 9 “Ajjan saw
yu abbing nga egga kuna yu bdalun na nga lima
bullung nga pan anna dua nga baddi nga sira.
Ngam pigia 14 kapunu na yian su ira magaru nga
tatolay?” kun na.

10 A kinagi na laguk ni Apu Kesu nira, “Pagi-
tubangan naw ira bi,” kun na. A nagitubang ira
laguk, gapu ta aldwa yu kakaddapan. A limdribu
tdmma yu bildng da nga lallaki, nu ari nebilang yu
ira babbay anna dbbing ira. 11 A ind na laguk ni
Apu Kesu yu balun nayu abbing. A nakimalla ka
Namaro megapu su iniyawa na nga pan anna sira,
4 inipesinek na yu pan. A nallabbuk yu pén ta
pangisinek da su ira tatolay. A ta kunnay gapay

su sirq, ta iniddad da ira ta gustu ra nga kanan.

12 A kimindan ira ta 4dde ta kabattuk da. A kabalid
da kimindn, kinagi ni Apu Kesu su ira tuddudn na,

“Unnuran naw yubundra, tape ari metabba,” kun
na. 13 A inunnuk da laguk yu bund ra, 4 mapulu
dud yu lappi nga napannu su buna ra.

14 A pakasingan nayu ira tatolay sawe pina-
gaddatu ni Apu Kesu, napalla ira, 4 kinagi ra, “Ag-
gina gemma yu abbilindn ni Namaro nga initabba
na ngaw nga umay ta dabbuno!” kud da. 15 A
natagena ni Apu Kesu yu nono da, ta gaputad da
nakuan nga puersan nga mappatul nira. A yayu
nga nanaw nga naguroray nga giminon ta puddul.

Yu Pallakak ni Apu Kesu ta Utun na Danum
Mattiu 14:22-33; Markus 6:45-52
16 A ta pajjibba, minutl yu ira tudduén ni Apu

Kesu ta aggik na bebay. 17 A gapu ta gabingin
dnna awan paga si Apu Kesu nira, nappitta ira ta
barangay, ta dumaki ira ta dammang, nga manoli
ta ili na Kapernium. 18 A pattake ra ta barangay,
jimittal yu masikan nga paddak, & nappalapalung
yudanum. 19 A pangildpak da su barangay, annam
nga kilometro tdmma yu karayyu ra ta aggik. A
nasingad da si Apu Kesunga mallakalakak su utun
na danum nga umay su barange ra. A nepalla yu
assing da. 20 Ngam kinagi ni Apu Kesu nira, “Sikan
yaw. Ari kayu magandssing,” kun na. 21 A ayatén
ira nga namattakay kuna ta barangay, 4 dagaraga
ira nga nakadde ta aggik.

Si Apu Kesu yu Manotolay nga Meyadrik ta Kanan
na Tolay

22 A sl taddday dggaw, naggidn 14 paga yu ira
magaru nga tatolay nga nabattang ta dammang,
nga magiddak ka Apu Kesu. Ta nasingad da yu
pano nayu ira tudduan ni Apu Kesu su tattaddday
nga barangay nga ajjan tan, anna ari nepattakay
si Apu Kesu nira. A yaylu nga iniddagad da 1a
paga. 23 A ta pannawdk, aru yu ira barangay
nga jiminung nga naggapu ta Tiberio. Aranni yu
adddungad da su nakkdkandn nayu ira tatolay ta pan
ta kabalin ni Apu Kesu nabbalabala k& Namaro.
24 A pakdnndmmu nayu ira tatolay ta awan 1a awan
si Apu Kesu anna yu ira tudduan na, & nakipat-
takay ira laguk su ira barangay nga naddaga tan,
ta ed da aleran si Apu Kesu ta Kapernium.

25 A pakadde nayu ira tatolay ta damméng na
bebay, nalek da si Apu Kesu. A pakalek da
kuna, kinagi ra, “Mesturu, kadni yu angem saw?”
kud da. 26 A simibbék si Apu Kesu, & kinagi
na nira, “Kukurugan nga kuruk yu kagiak ku
nikayu. Ari ya ipagalek naw nikan, gapu ta nasin-
gan naw anna Kdnndmmuan naw yu kebalinan
nayu makapalla nga pinagaddatu ta arubang naw.
Ngam ya 14 ipagalek naw nikan yu kabattuk naw
ta pan. 27 Ari kayu nakuan mabbannabannak
nga magala-alek su kanan nga mabi malabbak.
Aleran naw gala yu tanakudn nga akkatole naw
nga mannandyun, tapé mepattolay kayu ka Na-
maro ta 4dde ta 4dde. A sikdn nga Kaka na ngamin
na tatolay yu mangiyawa su dkkatole naw nga

mannandyun, ta sikdn yu neddan ni Namaro nga
Yama su pakawayya,” kun ni Apu Kesu nira.

28 A yayu nga iniyabb( da laguk ka Apu Kesu,
“Anni nakuan yu akkuam mi, tapée tuppalam mi
yu ipakud ni Namaro nikami?” kud da. 29 A
simibbak si Apu Kesu, & kinagi na nira, “Yawe 1a
yu ipakua ni Namaro nikayu, ta ikatala nawa, ta
sikdn yu jinok na saw,” kun na. 30 A pakaginna
ra karannian, kinagi ra kuna, “A anni laguk yu
makapalla nga ipasingam mu nikami, tapé man-
guruk kami nikaw? Anni laguk yu akkuam mu?
31YU ira ngaw naggaka nittam, gari ta kegga ra ta
kalallammatan, kinad da yu inipamakéan na nira ni
Lakay Moyses nga mangngagan ta manna, ta ajjan
yu netura nga, ‘Iniyawa na nira yu kanad da nga
naggapu ta langi,’ ”* kud da ka Apu Kesu.

32 A kinagi ni Apu Kesu nira, “Kurugdn nga
kuruk yu kagiak ku nikayu. Tanakuan yu manna
nga iniyawa ni Moyses, nga ari yu kanan nga
ubobugak ku. Yu Yama yu mangiyawa nikayu su
kuruk nga kanan nga ubobugak ku, nga maggapu
ta langl. 33 A yu kuruk nga kanan nga iyawa
ni Namaro nga maggapu ta langl yu umay saw
dabbuno nga manotolay ta tolay,” kun ni Apu
Kesu. 34 A kinagi ra kuna, “Apu, ta kegga mi nga
matolay ta utun na dabbun, sigida iddak kami nge
sawe kanan,” kud da.

35 A kinagi ni Apu Kesu nira, “Sikdn yu
ubobugak ku nga kanan nga maggapu ta
langi. Sikdn yu manotolay. A yu ira nga umay

* 6:31 Exodo 16:4; Salmo 78:24

makituddu anna mangikatala nikdn, ari iren kun
na mabisin dnna mapangdl, a ari iren bulubuga
magala-alek. 36 Ngam sikayu, mawak nga kagiak
ku 14 ma yu kinagi nikayu, ta massiki nu masingan
nawa, awan gala ta dngnguruk naw nikan.

37 “Ngam yu ira ngdmin nga iyawa nayu Yama
nikén, aggira yu umay mesipa nikan. A alawatak
ku yu ngamin ira nga umay makituddu nikan, nga
ardk ku bulubuga papanawan. 38 A y4 iniyange
saw nga maggapu ta langi, ta arak ku tuppdlan yu
ure, nu ari gald yu ngamin nga ure nayu Yama
nga naddok nikén. 3% A yawe yu ure nayu naddok
nikan, ta asigurak ku yu ira ngamin nga tatolay
nga iniyawa na nikan, tapé awan bulubuga ta
meyawawdan, ngam paginnanolayak ku ira gala
ta pangurianan nga aggaw, tape mepattolay ira ka
Namaro. 40 Ta ydyu ure nayu Yama, ta aggira
ngamin nga makituddu anna mangikatala nikan
nga And na, aggira mannandyun nga mepattolay
kuna ta 4ddé ta 4dde. A sikdn yu mamaginnanolay
nira ta panguridnan nga aggaw.”

41 A ta pakaginna nayu ira Kudio su kinagi ni
Apu Kesu, nga aggina yu kanan nga naggapu ta
langi, naddagaragim ira. 42 A kinagi ra, “Ari pano
aggina si Kesu nga ana di Kuse, ta ammu tam
gemma diammo nakainnona!” kud da. “A ngatta
laguk, ta kagian na ta naggapu ta langi?” kud da.

43 A simibbak si Apu Kesu, 4 kinagi na nira,
“Mattukka kayin nga maddagaragim. 44 Awan ta
umay makituddu nikdn nu aran na agalan nayu
Yama nga naddok nikan, 4 paginnanolayak ku ta

panguridndn nga aggaw. 4> Ajjan yu neturd nga
inipetura ni Namaro su ira ngaw abbilindn na, nga
kunniaw:

‘Aggira ngamin nga tatolay yu tuddudn ni Na-
) maro.’T

A ngamin ira nga magginna anna manguruk su
ituddu nayu Yama, aggira yu umay mangikatala
nikan.

46 “A arak ku kagian ta nasingan na tolay si
Namaro nga Yama. Awan gemma ta nakasingan
k& Namaro nga Yama, nu ari gala sikdn nga Ana
na nga naggapu ta gian na. 47 A kukurugén nga
kuruk yu kagiak ku nikayu, ta mannandyun nga
mepattolay k& Namaro yu ira nga mangikatala
nikdn,

48 “Sikdn yu attotole na tolay. Sikdn yu manoto-
lay, 4 ya keyarigak ku yu kanan na tolay. 4% A yu
ngaw ira naggaka nikayu, massiki nu kinad da yu
ngaw kanan nga manna, ta pallakalakak da turin
ta kaldllammatan, ngam natay ira gala. 50 Ngam
yu kanan nga ubobugak ku, yayu yu maggapu ta
langl nga umay saw, tape ajjan yu awayya na tolay
nga kuman kuna, dnna ari matay. 51 Sikan yawe
kanan nga maggapu ta langi. Nu kuman yu tolay
sawe kanan nga ubobugak ku, mannandyun nga
mepattolay kA Namaro ta dddé ta 4dde. A yi kanan
nga iyawa ku, yayu yu baggi, nga metapil tape
matolay yu ira tatolay,” kun ni Apu Kesu.

52 A pakaginna nayu ira Kudio st ubobuk ni Apu
Kesu, makkakapereperang ira ta ubobuk, a kinagi
ra, “Kunnasi pano yu angngipakdn na ta baggi na

T 6:45 Isaya54:13

nittam, nga ari gemma makéan?” kud da. 53 A
yayu nga kinagi ni Apu Kesu nira, “Kukurugan
nga kuruk yu kagiak ku nikayu. Sikdn nga Kaka
na ngamin na tatolay, a ta angngarigan, nu aran
naw kanan yu baggi dnna aran naw inuman yu
daga, awdn bulubugd ta attole naw. 34 Ngam yu
ira ngamin nga kuman ta baggl anna amminum ta
daga, mannandyun nga mepattolay ira kd Namaro
ta adde ta addeé, a paginnanolayak ku ira ta pan-
guridndn nga 4ggaw. °°> Ta kuruk nga kanan yu
baggi, anna kuruk nga inuman yu daga.

56 “A yu1 tolay nga kumadn ta baggi dnna &mminum
ta daga, aggina yu mepaggian nikan, a sikan gapay
yu mepaggidn kuna. 57 A yu Ydma nga naddok
nikan, aggina yu sigga-inanga nga manotolay, nga
paggapuan nayu attole. A yayu nga matolaya
megapu kuna. A kunnian gapay su ira ngamin
nga kuman ta baggi, matolay ira megapu nikan.
58 Ta sikan yu kanan nga naggapu ta langi, nga
duma su ngaw kindn nayu ira naggaka nittam, ta
massiki nu kindd da, ngam natayira gala. Ngam yu
ira ngdmin nga kuman sawe kanan nga ubobugak
ku, mannandyun ira nga mepattolay kd Namaro ta
adde ta adde.”

59Yayu kinagi ni Apu Kesu su pangituddu na ta
dggagammungan na Kudio ta ili na Kapernium.

Yit Meyannung sit Attolay nga Awdn ta Addé na
60 A ta pakaginna nayu ira siminuttul kA Apu
Kesu su kinagina, aru yu ira nga manaki su kinagi
na. A naddagaragim ira, & kinagi ra, “Jikku yu
kagian na. Egga pano yu manguruk su kagian

na?” kud da. 61 A maéssiki nu awan ta nakkagi ka
Apu Kesu, ngam ammu na lapay ta maddagaragim
ira. A ydylu nga kinagi na nira, “Ngattd, ta manaki
kayu si kagiak ku? 62 A anni laguk yu kagian naw
sangaw nu masingan nawa nga umay ta langi, nga
manoli ta gidn nga naggapudk ku? 63 Yu Ikararua
ni Namaro yu manotolay ta tolay. A yu sikan na
baggi na tolay anna yu pakawayya na, awan ta serbi
ra. Yu bilin ni Namaro nga kinagi nikayu, yayu
yu manotolay nikayu ta adde ta addé megapu su
Ikararud ni Namaro. %4 Ngam ajjan nikayu yu
ira nga ari manguruk,” kun na. Yayu kinagi ni
Apu Kesu nira, gapu ta addé ngaw, dan nga ammu
ni Apu Kesu yu ira nga ari manguruk kuna dnna
yu tddday nga mappagdpu kuna. 65 A kinagi na
laguk ni Apu Kesu nira, “Yayu gapu na nga kinagi
nikayu ta awan ta umay manguruk nikan nu aran
na iyawa nayu Yama nira yu angnguruk da,” kun
na.

66 A _gapu ta panaki da st ubobuk ni Apu Kesu,
aru yu ira nalurd nga siminuttul kuna, a nanaw
ira nga aringin nepulupult kuna. 67 A kinagi ni
Apu Kesu st ira mapulu dué nga sinuddudn na, “A
sikayu, ikdyA naw nga ménaw gapay?” kunna. 68 A
simibbak si Simon Eduru, 4 kinagi na, “Apu, asinni
paga pano duma nga pakiydpuam mi nakuan? Ta
sikaw 14 yu makawayyd nga mangipakannammu
su ubobuk ni Namaro nga manotolay ta tolay ta
adde ta adde. 69 A kuruk nga manguruk kami
nikaw, anna ammu mingin ta kuruk nga sikaw yu
Mangilin nga jinok ni Namaro,” kun ni Eduru.



Kuan 6:70 x1 Kuan 7:7

70 A pakkagi ni Eduru karannian, simibbék si
Apu Kesu nira, a kinagi na, “Ari pano sikayu yu
mapulu dud nga pinili? Sikayu gemma, ngam
ajjan nikayu yu taddday nga nagunagan ni Satanas.”
71 Yayu kinagi ni Apu Kesu ta meyannung ka Ku-
das, nga ana ni Simon Iskariote, ta nebilang su ira
mapulu dud nga sinudduan na, ngam aggina yu
mangipagapu kuna.

7

Yu ira Wawwagi ni Apu Kesu nga ari Manguruk
kuna
1A ta kabalin na yaw, naddaga si Apu Kesu nga
nangituddu su ira ili 4&nna babdlay su purubinsia
na Galilia, ta molang na umay ta Judiya, gapu ta
inigagange ra papatdyan nayu ira karakaldn nga

Kudio tdn. 2 A maddaggun yu piestd na Kudio

nga mangngégan ta Piestd na Amingdn. 3 A yu ira
wawwagi ni Apu Kesu, kinagi ra kuna, “Ngatta, ta
maggian ka saw? Napiad nu manaw ka nga umay ta
Judiya, tapé masingan nayu makituddu nikaw yu
akka-akkuam mu. 4 Ta yu tolay nga ikaya na nga
meparamak, aran na gemma ilimak yu akkudan na.
Umay ka laguk ta dakal nga ili, tape mepasingan
su ira ngamin nga tatolay yu makapalla nga akka-
akkudm mu.” Yayu k1nag1 nayu ira Wawwagl ni
Apu Kesu. 5 Ta mdssiki yu ira wawwagi na, ari ira
paga manguruk kuna.

6 A kinagi ni Apu Kesu nira, “Ari paga jimittal
yu oras nga pappasingak ku ta ili na Jerusalem.
Ngam sikayu, maguray 14 nga dggaw yu pappasin-
gan naw. 7’ Ta ari sikayu yu ikalusso nayu ira

tatolay nga ari manguruk kd Namaro. Ngam
sikan, ikalusso ranga, gapu ta sikdn yu makkagi
nira ta narake yu akka-akkudad da. 8 Umay kayu
lapay, ta aringa labbi umay, gapu ta ari paga oras
nga pappasingak ku,” kun na. 9 A ta pakkagi na
karannian, nabbattang labbi ta Galilia.

Yu Pakipiesta ni Apu Kesu ta Ili na Jerusalem

10 A ta pano nayu ira wawwagi ni Apu Kesu
nga minay nakipiesta ta Jerusalem, minay gapay
nakipiesta si Apu Kesu, nga naguroray nga awan
ta kepulutdn na, tapé ari mappasingan. 11 A yu
ira karakaldn na Kudio, ala-alerad da si Apu Kesu
ta dppiestdn. A iniyabb0 da su ira kabulud da,
“Sisaw gidn na?” kud da. 12 A magaru yu ira
tatolay nga makipiestd, & nakkaka-anasa ira ta
meyannung ka Apu Kesu. “Aggina yu napia nga
tolay,” kun nayu ira kérudn. A “Ari,” kud da gapay
nayu ira karuan, “ta ilogo na yu ira tatolay,” kud
da. 13 Ngam ardd da 14 ipdgginnd yu ubobuk da
nga meyannung kuna, gapu ta ikassing da su ira
karakalan na Kudio.

14 A pattangnga nayu piestd, minay si Apu Kesu
su mangilin nga kapillid, nga nangituddu su ira
tatolay nga ajjan tan. 15 A napalla yu ira karakaldn
na Kudio su pangituddu na, a kinagi ra, “Ari bu-
lubuga naggigidammu yane tolay! A kunnasi laguk
ta napakaru yu kanndmmudn na?” kud da.

16 A yayu nga simibbdk si Apu Kesu, 4 ki-
nagi na nira, “Yawe nga ituddu, ari nga mag-
gapu su nono ku, ngam maggapu gala su nono
nayu naddok nikdn. 17 A nu italakkuruk nayu

tolay nga manuppal su ipakud ni Namaro kuna,
kanndmmuan na nu si Namaro yu paggapuan nayu
ituddu, onu maggapu gala ta nono ku. 18 A nu
ubobugan na tolay yu uru-ure na lapay, ya 1a ikaya
na yu kepardyo na. Ngam yu tolay nga ikaya na
ta meparayaw yu naddok kuna, 4 kuruk ngamin yu
kagian na, nga awdan bulubuga ta siri na,” kun ni
Apu Kesu.

19 A kinagi na paga su ira karakaldn na Kudio,
“A ari pano sikayu yu iniddén na ngaw ni Moyses
su tunung ni Namaro? Ngam awan nikayu ta
mamaluro su tunung. Ngattd, ta igagange nawa
papatdyan?” kun ni Apu Kesu nira. 20 A sim-
ibbak yuira magaru, a kinagi ra kuna, “Maguyung
ka! Asinni pano mangigagangay nga mamapatay
nikaw?” kud da. 2! A simibbék si Apu Kesu,
a kinagi na nira, “Tadday 14 yu pinagaddatu su
dggaw nga aggibannak, ta pinammapiad yu tolay
nga nataki, & mapalld kayu. 22 Ngam sikayu,
palurotan naw yu pakkugi naw su ira dnd naw
ta mekawalu nga aggo ra, madssiki nu Sabadu nga
aggibannak, gapu ta yayuinituddu na ngaw ni Moy-
ses nikayu. Ngam ari gemma si Moyses yu nagga-
puan nayu kustombare, nu ari gala yu ira ngaw
naggaka nittam. 23 A nu dngngarigén ta mabigaréan
yu baggi na tolay su aggaw nga aggibannak tape
mapaluro yu tunung ni Moyses nga meyannung
ta pakkugl na, ngatta laguk, ta mapporay kayu
nikdn nu pammapiak ku yu mataki su dggaw nga
dggibanndk? 24 Nu mamanunnu kayu, aran naw
nakuan panunnutan ta meyannung ta dnningandn
naw, nu aran naw biiyabb ta olu yu meyannung

ta kuruk, tapé kdnndmmuan naw, dnna matunung
yu &mmanunnu naw,” kun ni Apu Kesu nira.

Aripano si Apu Kesu yu MakKiristu?

25 A yu ira tatolay ta Jerusalem, nakkaka-ubobuk
ira laguk, 4 kinagi nayu ira kdruan, “Ari pano
aggina yu ala-alerad da, nga ikaya da papatayan?
26 A innan nawe! Ajjanin nga magubobuk ta
arubang na ngamin na tatolay, ngam awan ta ma-
mattukkd kuna! Ammu ra pano ta kuruk nga
aggina yu MakKiristu nga umay mammaguray
nittam nga Israel? 27 Ngam ari tdmma, ta ammu
tam gemma yu naggapuan na, a nu duttal yu
kuruk nga MakKiristu, awan ta makannammu su
paggapuan na,” kud da.

28 A ta pangituddu ni Apu Kesu paga simangilin
nga kapillid, inikdddagd na laguk iniyassikan yu
ubobuk na, 4 kinagi na su ira tatolay, “Ammu
nawa pano? A ammu naw pano yu naggapudk
ku? Ngam ari nga sikan yu maka-uray ta angeé saw,
nu ari gala si Namaro yu naddok nikan. Aggina
yu kuruk nga napia, & kuruk ngdmin yu kagian
na. A aggina gapay ardn naw ammu. 29 Ngam
sikdn, ammu gemma, ta aggina yu naggapuak ku,
a aggina yu naddok nikdn,” kun ni Apu Kesu.

30 A ta pakaginna nayu ira karakaldn na Kudio
su kinagi ni Apu Kesu, ikaya da gaputan. Ngam
awan ta maggapu kuna, gapu ta ari paga yaw
yu oras nga sinulla ni Namaro nga paggapu da
kuna. 31 Ngam aru yu ira tatolay nga nanguruk
kuna. A kinagi ra, “Egga pano yu tanakuan nga
MakKiristu nga iddagat tam? A nu dngngarigén

ta duttdl nakuan yu tanakudn nga MakKiristu,
makapagaddatu pano ta makapalla anné karanni-
awe nga pinagaddatu na? Awan!” kud da.

Jinok da yu ira Magguardia ta Maggapu ka Apu
Kesu

32 A pakaginna nayu ira Parisio su kagakagian
nayu ira tatolay ta meyannung ka Apu Kesu, da-
garagd nga nattatadday ira su ira katannangan nga
pari, & jinok da yu ira magguardid su mangilin nga
kapilli4, ta ed da gaputan si Apu Kesu. 33 A kinagi
na laguk ni Apu Kesu su ira tatolay, “Makipag-
giana 1abbl paga ta baddl nikayu, ta maddaggu-
nakin manaw nga manoli su naddok nikan. 34 A
sangaw nu awanakin saw, ala-aleran nawa, ngam
aran nawa malek, ta ari kayu makangay su giak
ku,” kun ni Apu Kesu nira.

35 A pakaginnd nayu ira karakaldn na Kudio su
kinagi na, nakkaka-ubobuk ira, & kinagi ra, “Si-
saw pano angayan na nga arat tam pakangayan?
Umay pano su ira ikattole tam nga makipaggian
ta arayyu nga lugar su ira nga ari Kudio, tape
tuddudn na gapay yu ira nga ari Kudio?” kud da.
36 “Anni pano yaw nga kagian na, nga alerat tam,
ngam arat tam malek anna ari ittam makangay su
angayanna? Annipano yukebalindnna?” kud da.

Yu Kebalindn nayu Danum nga Manotolay
37 A ta kaporiandn nga dggo nayu piestd, nga
nangind nga aggaw, nanaddak si Apu Kesu ta
arubang nayu ira tatolay, 4 iniyassikan na yu
ubobuk na, 4 kinagi na, “Nu egga yu tolay nga
mapangal, umay laguk nikan, tape penumak ku.

38 Ta ajjan yu netura su bilin ni Namaro nga kun-
niaw: ‘Yu tolay nga mangikatala nikan, ajjan yu
kun na wek nga mallatud nga maggapu ta nono
na, nga manotolay ta adde ta adde,’ ”* kun ni Apu

Kesu. 39 A yawe nga wek nga inubobuk ni Apu
Kesu, ya kebalinan na yu Ikararua ni Namaro nga
alawatad da sangaw nayu ira nga mangikatala
kuna. Ta ari paga neyawa yu Ikararud ni Namaro,
gapu ta ari paga jimittal yu pangiparayo ni Na-
maro ki Apu Kesu ta panoli na ta langi.

Naddurumadyu Nono nayuira Tatolay ta Meyan-
nung ka Apu Kesu
40 A ta pakaginnd nayu ira tatolay sawe nga
kinagi ni Apu Kesu, kinagi nayu ira kdruan, “Yawe
tolay yu kuruk nga abbilinan ni Namaro nga iddi-
iddagat tam,” kud da. 41 A yu ira kdrudn, kinagi
ra, “Aggina gemma yu MakKiristu nga jinok ni
Namaro ta mammaguray nittam,” kud da. “Ari,”
kun nayu ira karuan, “ta taga Galilia gemma,
a Galilia pano yu paggapudn nayu MakKiristu?
42 Ari pano netura su dan nga bilin ni Namaro ta
yu MakKiristu yu ginaka nayu ngaw Patul Dabid,
anna Betlekem yu keyanatan na, nga ili ni Patul
Dabid?” kud da. 43 A ydyu nga ari tangapareku yu
nono nayu ira tatolay ta meyannung ka Apu Kesu.
44 A yuira kéarudn, ikdya da nakuan gaputan, ngam
awdan paga bulubuga ta maggapu kuna.

Ari Manguruk yu ira Karakaldn na Kudio
45 A nanoli laguk yu ira maggudardia su ira nad-
dok nira nga Parisio dnna yu ira katannangan nga

* 7:38 Isaya58:11

péri. A kinagi nayu ira Parisio nira, “Ngattd, ta
aran naw gindpu, nga iyange naw nakuan saw?”
kud da. 46 A simibbék yu ira maggudrdia, 4 kinagi
ra nira, “Awan ta tolay nga magubobuk ta kunnay
su dggubobuk na! Awan bulubuga ta kagitta na nga
mangituddu!” kud da.

47 A kinagi nayu ira Parisio nira, “Nelogo kayu
gapay ngam! 48 Egga pano nikami nga karakalan
anna yu ira Parisio yu manguruk kuna, massiki
nu tadday? Awan. 49 Danniaw ira nga magaru
nga tumuttul kuna, ari ira naggigiammu, 4 arad da
ammu yu tunung ni Moyses, 4 yayu nga mokum
ira laguk,” kud da.

50 A ajjan gapay nira si Nikudemu, nga Parisio
gapay, nga minay ngaw ki Apu Kesu ta tangnga
na gabi. A pakaginna ni Nikudemu su kinagi nayu
ira kdbulun na nga Parisio, simibbdak, & kinagi na
nira, 51 “Nu kurugat tam yu tunung ni Moyses,
arat tam nakuan panunnutan anna pagikaruan yu
tolay, nu arat tam bi olu nga ginnan yu kagian na,
tape ammu tam yu akka-akkudn na,” kun na.

52 A simibbak yu ira kabulun ni Nikudemu, &
kinagira kuna, “Taga Galilia ka pano gapay?” kud
da. “Bibbiram mu laguk ta napid yu dan nga
neturd nga ubobuk ni Namaro, tapé kdnnammudm
mu gapay ta awan bulubugd ta abbilindn ni Na-
maro nga duttdl nga maggapu ta Galilia,” kud da.
53 A kabalid da nagubobuk, nallalabbé ira nga
kataggitadday ta bale na.

8

Yu Babay nga Makikarallaw

1Ta padno nayu ira Parisio dnna yu ira karakalan
na Kudio su mangilin nga kapillid, ndnaw gapay si
Apu Kesu nga minay ta puddul na Olibo. 2 A ta
alippannawak, nanoli si Apu Kesu su mangilin nga
kapillid. A minay nga naggagammung yu magaru
nga tatolay, 4 nagarimummungad da si Apu Kesu.
A nagitubang si Apu Kesu nga nangituddu nira.

3 A ta pangituddu ni Apu Kesu nira, minay yu
ira mesturu ta tunung na Kudio anna yu ira nga
Parisio, 4 iniyange ra kuna yu babay nga ginapu da
gaputanardngngandd da nga nakiruruk su ardnna
atdwa. A iniyarubéng da yu babay su ira tatolay.
4 “Mesturu,” kud da k& Apu Kesu, “nardngngandm
mi yawe babay nga nakiruruk su aran na atawa.
5 A ajjan netuira su tunung tam yu kinagi ni Moyses
nga meyannung su pamagikaru tam su kunniaw
nga babay, ta payapayangat tam nakuan ta batu,
tapé matay. A sikaw, anni laguk yu urem kuna?”
kud da. 6 Yayu kinagi ra k4 Apu Kesu, gapu ta
parubdd da, ta ikdya da nu ajjan nakuan yu ipa-
maliwa da kuna nga meyannung su itabbak na
nira. Ta nu kagian na nakuan ta arad da pap-
atayan, kontaran na yu tunung ni Moyses. Ngam
nu kagian na nakuan ta palurotad da yu tunung ni
Moyses, a mekontara laguk su tunung nayu patul
nga taga Roma. A ydyl nga maguray 14 yu itabbdk
na, yayu ipangikekd ra kuna. A nakkummak 14 si
Apu Kesu, a nattura ta amassisiddu na ta dabbun.

7 A gapu ta mangupu ira nga mangiyabbt kuna,
a gimikkang si Apu Kesu, 4 kinagi na nira, “Yu

tolay nikayu nga awan bulubuga ta liwa na, ag-
gina yu olu nga mamayang su babay,” kun na.
8 A nagitubang nga nakkummak m4, nga nan-
gupu nga nattura ta amassisiddu na ta dabbun.
9 A ta pakaginna ra su kinagi na, nappasiran ira
ngamin, a nassisinu ira nga ndnaw. Napopolu yu
kalakaldkayadd da, & jiminadddn ira ngdmin. A
nabattdng 14 si Apu Kesu &nna yu babay. 10 A
sinanguk na laguk ni Apu Kesu yu babay, & kinagi
na kuna, “Sisaw ine ra? Awan pano ta mamayang
nikaw tabatu?” 11 “Awdnin, Apu. Nanaw iren,” kun
nayu babay. A kinagi ni Apu Kesu kuna, “A sikdn
gapay, arat taka pagikaruan. Manaw Kken laguk,
ngam aram mu ngin pidduan yu malliwd,” kun ni
Apu Kesu kuna.

Si Apu Kesu yu Mamannawdk ta Nono na Tolay

12 A mangandnnudn, ta pangituddu na méangin
ni Apu Kesu su ira magaru nga tatolay, kinagi na
nira, “Sikan yu meyarik ta nawdak, ta sikdn yu ma-
mannawdk ta nono na tolay. A yu tolay nga umay
makituddu nikan, ari bulubugd magawawan nga
kunnay su mallakdk ta gabi nga awan ta tulu na,
nga makkarakarara su kalla. Ta sikan yu mepulu
kuna, sikdn nga mamannawdk dnna manotolay ta
adde ta adde,” kun ni Apu Kesu.

13 A ta pakaginnad nayu ira Parisio su kinagi
ni Apu Kesu nga meyannung ta baggi na, kinagi
ra kuna, “Awan gemma ta manguruk nikaw, ta
tattddday ka lapay nga makkagi ta meyannung ta
baggim. A yayu nga ari kuruk yu kagiam mu,”
kud da kuna. 14 A simibbak si Apu Kesu, 4 kinagi

na nira, “Massiki nu sikan lapay yu makkagi, &
kuruk yu kagiak ku gapu ta ammu yu naggapuak
ku anna yu angayak ku. Ngam sikayu, ardn naw
gemma ammu yu naggapuak ku dnna yu angayak
ku. 15 A sikayu, nu mamanunnu kayu, 4 kun-
nay ta anninganan na tolay yu dmmanunnu naw.
Ngam sikdn, awén ta panunnutak ku. 16 A ta
angngarigdn nu sikdn yu mamanunnu, matunung
yu &mmanunnu Ku, ta aringa maguroray nga ma-
manunnu, nu ari gala sikaminga dua ka Yama nga
naddok nikén. 17 A ajjan yu nettira su tunung naw,
tanu egga dud nga naggitta yu kagiad da, & kuruk
laguk yu kagiad da. 18 A kunnian gemma nikami,
ta dud kami nga makkagi ta meyannung nikdn, ta
sikdn yu tadday, 8 yu mekarud yu Yama nga naddok
nikan,” kun ni Apu Kesu nira.

19 A yayu nga kinagi nayu ira Parisio ka Apu
Kesu, “Sisaw gidn nayu ydmam?” kud da. A
simibbdk si Apu Kesu, & kinagi na nira, “Aran naw
kami ammu, sikami dnna yu Yama. Nu ammu
nawa, ammu nawin gapay nakuan yu Yama,” kun
na. 20Yayu kinagi ni Apu Kesu ta pangituddu na su
mangilin nga kapilli, su lagum nga aggiandn nayu
kakon nga pangipayyad da ta kudrtu nga inilimu
nayu ira tatolay. Ngam awan ta minay naggapu
kuna, gaputa aranna pagaoras nga kagapunanga
sinulla ni Namaro.

Awan ta Makangay st Angayan ni Apu Kesu
21 A mangandnnuén, piddudn na nakkagi ni Apu

Kesu su kinagi na nira, “Mdanawakin sangaw, a ala-
aleran nawa, ngam ardn nawa malek, ta matay

kayu nga ari paga napakoma yu liwa naw. A yayu
nga ari kayu makangay su angayak ku,” kun na.
22 A ydylu nga nakkaka-ubobuk yui ira karakaldn na
Kudio, & kinagi ra, “Anni pano yu kagian na nga
ari ittam makangay su angayan na? Papatdyan na
pano sangaw yu baggi na?” kud da. 23 A kinagi
ni Apu Kesu nira, “Sikayu, taga dabbuno kayu,
a4 nonopan naw la yu egga ta dabbuno. Ngam
sikan, turin ta ldngl yu naggapuak ku, 4 yayu nga
nonopak ku anna ubobugak ku yu meyannung
ta ldngl. 24 A yayu nga kinagi nikayu ta matay
kayu nga ari paga napakoma yu liwa naw, ta nu
aran naw kurugan yu kinagi nga sikan gemma, a
sangaw nu matay kayu, maggian nikayu yu ikaru
naw ngaliwa, a mesinna kayu ka Namaro ta adde
ta &ddé,” kun ni Apu Kesu nira.

25 A yayu nga iniyabb( nayu ira karakaldn nga
Kudio k& Apu Kesu, “A sikaw, asinni ka laguk?”
kud da. A kinagi ni Apu Kesu nira, “Sikén
pa gemma aggina nga kinagi nikayu adde ngaw
pamegapu na pangituddu. 26 A aru paga yu ka-
giak ku nakuan nikayu nga meyannung su akka-
akkuan naw nga narake, dnna aru yu aggangngud
naw nga panunnutdk ku nakuan. Ngam ya la
kagiak ku suira tatolay sawe dabbuno yu naginna
nga kinagi nayu naddok nikan, & kuruk gemma
yu ngamin nga kagian na,” kun ni Apu Kesu nira.
27 Ngam arad da ndnndmmudn ta si Namaro yu
ubobugan na, nga Yama na.

28 A yayu nga kinagi ni Apu Kesu nira, “Sangaw
nu ipotun nawa ta kuru, nga Kakd na ngamin

na tatolay, a yayu pakanndmmuan naw ta sikan
gemma. A kdnndmmudn naw gapay ta awéan ta
akkuak ku megapu su ure, ngam ubobugak ku
gala yu inituddu nayl Yama nikdn. 29 A man-
nandyun nga mepulu nikan yu Yama nga naddok
nikdn. Aran nanga bulubugd pagurorayan, ta
akkudkkula yuipakud nanikan,” kun ni Apu Kesu
nira. 39 A pagubobuk na karanniaw, aru yu ira
tatolay nga nanguruk kuna.

Yu Kuruk nga Bilin ni Namaro yu Mamalubbang
suitira Makiaripan ta Liwa

31 Akinaginalaguk ni Apu Kesu st ira Kudio nga
nanguruk kuna, “Nu uputan naw yu panguruk
naw suituddunikayu, & sikayu yu kuruk nga mak-
ituddu nikan. 32 A ipakdnndmmu nikayu yu kuruk
nga maggapu ka Namaro, tapé mapalubbang kayu
su mangaripan nikayu,” kun ni Apu Kesu nira.

33 A simibbdkira, 4 kinagi ra kuna, “Sikami yu gi-
naka ni Kakay Abrakam! Awan bulubuga ta man-
garipan nikami addé ngaw ta a4ddé kunangane!
Ngatta, ta kagiam mu nikami ta mapalubbang
kami su mangaripan nikami?” kud da. 34 A sim-
ibbak si Apu Kesu nira, & kinagi na, “Kukurugan
nga kuruk yu kagiak ku nikayu. Ngamin yu ira
malliwd, aripanan na ira na liwa. 35 A ari man-
nandyun nga maggian yu aripan ta bale nayu yapu
na. Ngam yu kuruk nga ané na tolay, mannanayun
nga maggian kuna. 36 A yayu nga kagiak ku nikayu
laguk, nu yu And ni Namaro yu mamalubbéng
nikayu, & kukurugan nga napalubbang kayin!

37 “Ammu gemma ta ginakd na kayu ni
Abrakam. Ngam igagdnge nawa papatdyan, gapu
ta ardn naw alawatan yu ituddu nikayu. 38 A
ituddu 1a yu ipasingan nayu Yama nikan. Ngam
sikayu, akkudn naw yu kagian nayu yadma naw
nikayu,” kun ni Apu Kesu nira. 39 A simibbak
yu ira Kudio, & kinagi ra, “Si Kakay Abrakam yu
yama mi,” kud da. A kinagi ni Apu Kesu nira, “Nu
kuruk nga ginaka nakayu ni Abrakam, parigan
naw nakuan yu napid nga kingngua na ngaw ni
Abrakam. 40 Ngam ari gemma kunnay su akkudn
naw yu kingngua na ngaw ni Abrakam. Ta sikayu,
aleran naw yu awayya naw nga mamapdatay nikdan,
massiki nu sikan yu makkagi nikayu ta kuruk nga
kinagi ni Namaro nikan.

41 “A naggittd gald yu akka-akkudn naw su
dggangngud nayu yama naw,” kun ni Apu Kesu
nira. A kinagi ra kuna, “Ari kami labbuék. Ajjan
tattddday nga ydma minga si Namaro,” kud da. 42 A
kinagi ni Apu Kesu nira, “Nu kukurugan nga yama
naw si Namaro, iddukan nawa nakuan laguk, ta
si Namaro gemma yu naggapudk ku, 4 yayu gapu
na nga minaya saw. Ta arak ku uray yu ange saw,
ngam si Namaro gala yu naddok nikan.

43 “Ngattd, ta aran naw kdnndmmudn yu kagiak
ku nikayu? Wan, yayu gapu na nga aran naw
kanndmmuan, gapu ta kun na kitul kayu, nga man-
aki nga magginna su kagiak ku. 44 Ana na kayu
ni Satanas nga yama naw, 4 ya la ikdya naw nga
akkudan yu ipakud na nikayu. A mindmmapatay si
Satanas ta addé ngaw nga pamegapu na ngamin,

a4 ardn na ammu yu kuruk, ta awan bulubuga ta
kuruk su nono na. Sirisiri gala yu kagian na, ta
negagangay ta nono na yu passirisirina. Aggina yu
45 Ngam sikdn, kuruk 14 yu kagiak ku, 4 yayu nga
aran nawa kurugan.

46 “Asinni nikayu yu makkagi ta ajjan liwa ku?
Awén! A nu kagiak ku yu kuruk, ngattd, ta arén
nawa kurugan! 47 Yu ira 4nd ni Namaro, ginnig-
innad da yu bilin ni Namaro. Ngam sikayu, aran
naw ginnan yu ubobuk ni Namaro. A yayu nga
aran na kayu ana,” kun ni Apu Kesu nira.

Yu Meyannung ka Apu Kesu dnna si Abrakam

48 A pakkagi ni Apu Kesu ta ardn na ira éna
ni Namaro, simibbak yu ira Kudio, a kinagi ra
kuna, “Kuruk yu kagiam mi, nga taga Samaria
ka, ta makikontara ka nikami nga taga Israel! A
nagunagan naka na anitu!” kud da. 49 A simibbdk
si Apu Kesu, a kinagi na nira, “Aringa nagunagan
na anitu. Ngam ipardyo gald yu Yama megapu
su akkudk ku. A sikayu, pakkakagian nawa. 50 A
arak ku aleran yu keparayo. Ngam ajjan yu tadday
nga magalek su ira maddayaw nikan. A aggina
yu mamanunnu. 51 A kukurugdn nga kuruk yu
kagiak ku nikayu. Yu tolay nga manguruk su
kagiak ku, ari bulubuga matay, massiki ta adde ta
adde,” kun ni Apu Kesu.

52 A kinagi nayu ira Kudio kuna, “A ammu mi
ngin ta maguyung ka, nga nagunagan na anitu! Ta
natay si Kdkay Abrakam dnna natay gapay yungaw
ira ngdmin nga abbilindn ni Namaro. Ngatta, ta

kagiam mu ta ari bulubuga matay yu ira nga man-
guruk su kagiam mu? 33 Makawayyd ka pano dnne
su ngaw Kakay Abrakam nga naggaka nikami? Ta
natay gemma, a natay gapay yu ngaw ira ngamin
nga abbilindn ni Namaro. Asinni ka pano laguk?”
kud da.

54 A simibbak si Apu Kesu, a kinagi na nira,
“Ta dngngarigan nu dayawak ku yu baggi nakuan,
awan ta serbina. Ngam yu Yama yu mangiparayaw
nikan. Aggina si Namaro, nga kagian naw nga
Yapu naw. 55 Ardn naw bulubugd ammu si Na-
maro. Ngam sikdn, ammu. A nu dngngarigan ta
kagiak ku nakuan ta arak ku ammu si Namaro,
meparigd nakuan nikayu nga massiri. Ngam ku-
ruk nga ammu gemma, 4 palurotak ku yu ngamin
nga ubobuk na. 56 A si Abrakam, nga kake naw,
nagayaya su ngaw pagiddanama na ta masingan
na sangaw yu angé sawe dabbuno. A nasingan
nen yu dattal ku saw, & nepalla yu pagayaya na,”
kun ni Apu Kesu nira.

57 A gapu ta natay ta nabaydgin si Abrakam,
kinagi nayu ira Kudio k4 Apu Kesu, “Awan ka
paga ta limapulu nga dagun. Nasingam mu pano si
Kékay Abrakam?” kud da. 58 A kinagi ni Apu Kesu
nira, “Kukurugan nga kuruk yu kagiak ku nikayu.
Gari, lage na neyand paga ni Abrakam, dan nga
ajjanakin,” kun ni Apu Kesu. 59 A pakaginna ra su
kinagi na, minay ira nanga ta batu, ta payangad
da nakuan. Ngam nattuttu si Apu Kesu, a nallam-
mang nga nanaw laguk su mangilin nga kapillia.

9

Yu Pamakasingan ni Apu Kesu su Tolay nga
Buling yu Nakeyanakan na

1 A pallakalakak di Apu Kesu, nasingad da yu
tolay nga buling nakeyanakan na. 2 A yu ira
makituddu ka Apu Kesu, iniyabbt da kuna, “Mes-
turu, asinni yu nakaliwd, nga gapu na nga buling
nakeyanakan na? Megapu pano ta liwa na lapay,
onu megapu gala ta liwa nayu ira darakal na?”
kud da. 3 A simibbak si Apu Kesu, & kinagi na
nira, “Ari megapu su liwa na anna ari megapu su
liwa nayu ira darakal na, ngam buling gala tape
mepasingan yu pakawayyd ni Namaro megapu
kuna. 4 A kunangane yu dggo na pattarabaku tam
ta kegga tam paga ta utun na dabbun, tape paluro-
tat tam yu ipakud nayu naddok nikdn. Awadn
ta makatarabdku sangaw nu gabingin. A kun-
nidl gapay nittam, ta nu natay ittamin, awanin ta
awayya tam nga mattarabdku. 5 A kegga paga ta
dabbuno, sikdn yu mamannawak, & pannawagak
ku yu nono nayu ira tatolay.”

6 A kabalin ni Apu Kesu nakkagi karannian,
nilutdbdn na yu dabbun. A inikiruk na yu lutdk
na ta dabbun, ta paddayan na ta lupe. A yayu ina
na nga inileruk na ta mata nayu buling. 7 A kinagi
na su buling, “Ara! E ka magammuad ta danum nga
&jjigutdn nga mangngagan ta Silowam.” A “Narok”
yu kebalindn na “Silowam.” A minay laguk
nagammud yu buling ta Silowam. A pagdmmua na,
nakasinganin, a limibbé ta balay.

8 A labbé nayu tolay, nasingan nayu ira karuba
na anna yu ira nga nakasingan kuna ngaw nga
nakilimu, & kinagi ra, “Ari pano aggina yu tolay
nga magitubang nga makilimu?” kud da. 9 “Wan,
aggina,” kun nayu ira kdrudn. A yu ira kérudn,
kinagi ra, “Ari, ngam kagitta na 14,” kud da. Ngam
yu tolay, kinagi na, “Sikdn yu tolay nga buling
ngaw,” kun na. 10 A kinagi ra kuna, “Anni ma
ta makasingan ken?” kud da. 11 A simibbak yu
tolay, & kinagi na nira, “Yu tolay nga mangngagan
ta Kesu, ind na yu dabbun nga binasa na ta lutak
na, 4 inileruk na ta mata. A kinagi na nikan ta ek
ku magdmmua ta Silowam. A yayu kinuruk ku. A
ta pagdmmud ku, makasinganakin,” kun na. 12 A
kinagi ra kuna, “Sogian nen?” kud da. “Arak ku
ammu. Arak ku ammu yu ine na,” kun na nira.

Yu Pamestiga nayu ira Parisio su Tolay nga Bul-
ing Ngaw

13 A yu ira karuba na, inituluk da laguk su ira
Parisio yu tolay nga buling ngaw. 14 A Sabadu yu
pappadde ni Apu Kesu ta lupe anna pamammapia
na su buling, nga 4ggo na dggibannak. 15 A yayu nga
iniyabbll da mda nayu ira Parisio su ngaw buling
nu anni yu inipammapia na. A kinagi na nira
gapay, “Inileruk na su mata yu dabbun nga binasa
na talutak na, 4 nagammuaka, 4 makasinganakin,”
kun na.

16 A yayu nga kinagi nayu ira kdruan nga Parisio,
“Ari naggapu kd Namaro, ta ardn na ngilinan
yu aggibannak tam nga Sabadu,” kud da. Ngam
yu ira karudn, kinagi ra, “Nu makaliwd nakuan,



Kuan 9:17 lvii Kuan 9:24

ari makapagaddatu ta kunniawe nga makapalla,”
kud da. A nadduriméa yl nono da ta meyannung
ka Apu Kesu. 17 A ydyu nga iniyabb(l da m4 nayu
ira Parisio su tolay nga buling ngaw, “A gapu ta
kagiam mu ta aggina yu namakasingan nikaw, a
annilaguk yu kagiam mu nga meyannung kuna?”
kud da. A kinagi na nira, “Aggina yu abbilindn ni
Namaro,” kun na.

18 A danniaw ira nga karakaldn na Kudio, arad
da kinuruk ta buling ngaw yu tolay nga makasin-
ganin. A yayl nga inipagdl da yu ira darakal na.
19 A iniyabbti da nira, “Kuruk pano nga aggina yu
and naw nga kagian naw ta nakeyanakan na yu
buling na? A ngatta laguk, ta makasinganin?” kud
da.

20 A simibbédk yu ira darakal na, & kinagi ra,
“Wan, kuruk nga aggina yu ana mi, 4 kuruk nga
neyana nga buling. 21 Ngam ardm mi ammu
nu kunnasi pakasingan nen. A aram mi gapay
ammu nu asinni yu namakasingan ta mata na.
Iyabbt naw gala su ané mi, ta dakalin gemma, &
awayya nen nga kagian nikayu,” kud da. 22 Yayu
kinagi nayu ira darakal na, ta magandssing ira
su ira karakalan na Kudio. Ta nattatadday yu ira
karakaladn ta nono da ta papanawad da ta kapillia
anna arad da bulubugd patallungan yu tolay nga
makkagi ta si Kesu yu MakKiristu. 23 A yayu
nga kinagi nayu ira darakal na ta aggina la yu
pangiyabbutad da, “ta dakalin gemma, 4 awayya
nen nga kagian nikayu,” kud da.

24 A pakaginna nayu ira Parisio s kinagi nayu

ira darakal na, piniddud ra nga inipagal yu tolay
nga buling ngaw. A kinagi ra kuna, “Kagiam mu
yu kuruk ta arubang ni Namaro, ta ammu mi ta
nakaliwd yu tolay nga namammapid nikaw,” kud
da. 25 A simibbak yu tolay, 4 kinagi na nira, “Ardk
ku ammu nu nakaliw, onu ari. Ya la ammu, ta
bulinga ngaw gemma, 4 makasinganakin,” kun
na. 26 A iniyabbt da kuna, “Anni yu kingngua
na nikaw? Kunnasi yu pamakasingan na su
matam?” kud da. 27 A simibbdk, 4 kinagi na nira,
“Yayu gemma kinagi nikayu gangu nga aran naw
gininna. Ngatta gare, ta itotoli naw nga iyabb?
Ikdyd naw pano nga makituddu gapay kuna?”
kun na.

28 A pakaginnd ra su initabbak nayu tolay nga
buling ngaw, napporay ira. A nakkakagiad da, &
kinagi ra kuna, “Sikaw yu tumuttul kuna! Ngam
sikami, si Moyses yu tuttulam mi! 29 Ta ammu mi
ta nakiubobuk si Namaro k& Moyses. Ngam yane
tolay, aram mi ammu yu naggapudn na,” kud da.

30 A simibbak yu tolay nga buling ngaw, 4 kinagi
na, “Yawe yu kuruk nga makapalla lagugam! Ta
pinammapia na yu matd, ngam aran naw paga
ammu yu naggapudan na! 31 Ammu tam gemma
ta ardn na ginnan ni Namaro yu kagian nayu ira
malliwd. Ngam ginnan na yu tolay nga maki-
moray kuna dnna manuppal ta ure na. 32 A adde
ngaw su kaparo na dabbuno ta 4ddé kunangan,
awan bulubuga ta nardmak nga namakasingan ta
tolay nga nakeyanakan na yu buling na! 33 A nu
arinaggapu kd Namaro, awan bulubuga ta makua

na nga kunniaw,” kun na nira. 34 A napporay yu
ira karakalan na Kudio, & simibbdk ira, 4 kinagi
ra kuna, “Mindlliwd ka gemma addé ngaw lage na
keyanad mu, 4 tuddudm mu kami pano?” kud da.
A pinapéno ra ta kapillid, nga arad den bulubuga
patallungan.

35 A nakaramak si Apu Kesu ta napapanaw yu
ngaw buling su kapillid, & en na laguk inalek.
Pakalek na, iniyabb(i na kuna, “Kurugan nga man-
guruk ka pano su Kaka na ngamin na tatolay?”
kun ni Apu Kesu kuna. 36 A simibbak yu tolay
nga buling ngaw, a kinagi na kuna, “Asinni, Apu,
tapé manguruga kuna?” kun na. 37 A kinagi ni
Apu Kesu kuna, “Masingam mu ngin, ta aggina
yu makiubobuk nikaw,” kun na. 38 A kinagi nayu
tolay, “Apu, manguruga,” kun na. A dagaraga nga
namalittikak nga makimoray ki Apu Kesu. 39 A
kinagini Apu Kesu laguk, “Minaya sawe dabbuno,
tapé mesinna yu ira tatolay nga manguruk ka Na-
maro sl ira nga ari manguruk kuna. A yu ira nga
kun na buling gapu ta ardd da kdnndmmudn yu ku-
ruk, d pannawagak ku yunono da, tapé manguruk
ira. Ngam yu ira nga kagiad da ta makasingan ira,
ngam manaki ira nga mangikatala nikan, mabbali
ira ta kun na buling,” kun na.

40 A yu ira kdrudn nga Parisio tdn, naginna ra yu
kinagi ni Apu Kesu. A iniyabb0 da kuna, “Anni
yane nga kagiam mu? Kagiam mu pano ta kun na
buling kami gapay?” kud da. 41 A kinagi ni Apu
Kesu nira, “Ta angngarigdn nu kuruk nga buling
kayu nakuan, nga aran naw paga ammu yu bilin



Kuan 10:1 Ix Kuan 10:6

ni Namaro, & awan laguk ta pakaliwatan naw.
Ngam gapu ta kagian naw ta makasingan kayu,
maggian 14 paga nikayu yu ikaru naw megapu su
pakaliwatan naw.”

10

Meyarik si Apu Kesu su Mindppdardk ta Karneru

1 A nagéngngarigén laguk si Apu Kesu, & kinagi
na, “Kukurugan nga kuruk yu kagiak ku nikayu.
Nu angngarigdn ta umay yu tolay ta aggianan na
karneru, a ari tullung ta puertd na, ngam mag-
alek ta tanakuan nga pattallungan na, aggina yu
mindkkokd dnna tulisdn. 2 Ngam yu tullung ta
puertd, aggina yu mindppdrak su ira karneru. 3 A
yu magguardia ta puertd, bukatan na, tape tullung
yu mindppardk. A yu ira karneru na, tdkkilalad
da yu ngardl nayu yapu ra. A agdlan na ira, 4
ingaganan na ira nga kukua na nga kataggitadday,
tape ilawén na ira. 4 A ta kabalin na nangilawan
su ira ngamin nga kukud na, mallakak nga mapolu
nira, 4 tuttulad da, gapu ta ammu ra yu ngaral
na. 5 A nu angngarigdn ta umay yu tanakudn
nga tolay nga magagal nira, ikarerad da, gapu ta
arad da ammu yu ngdaral na,” kun ni Apu Kesu.
6 Yayu inistorid ni Apu Kesu su ira tatolay, ngam
arad da nanndmmuan yu kebalindn na. Arad da
kanndmmudn ta yu ira nga manguruk ka Apu Kesu
yu meydrik ta karneru na, 4 aggina yu meyarik ta
minapparak nga manaron nira.

Yit Meyannung st Attallungdn nga Mappdngé ka
Namaro

7 A gapu ta ardd da kdnndmmudn yu
pagangngarigdn na, yayu nga kinagi ni Apu Kesu
nira, “Kukurugan nga kuruk yu kagiak ku nikayu.
Sikan yu meyarik ta puertd nga attallungan nayu
ira karneru ta dggiandd da. 8 A yu ira ngdmin
nga minay nga napolu anne nikan, kunnay ta
mindkkoko ira anna tulisan, gapu ta kagiad da
ta tanakudn yu meyarik ta attallungdn. Ngam
yu ira tatolay nga manguruk nikan, arad da ira
gininnd. 9 Sikdn yu meyarik ta attallungan. A yu ira
nga tullung megapu nikén, meyigu ira. A napia
yu annarok ku nira, nga kunnay ta karneru nga
makatallung &nna makalawan nga umay magarak.
10 A yu tulisdn, ya 14 iyange na yu makkoko
dnna mamapatay dnna manaral. Ngam sikan,
minaya manotolay ta tolay, tapé mepattolay ira
ka Namaro ta adde ta adde, dnna nepalla yu pia
nayu attole ra,” kun ni Apu Kesu.

Si Apu Kesu yu Napid nga Mindnnaron

11 A kinagi ni Apu Kesu, “Sikan yu napia nga
mindannaron, nga meyarik sunapia nga minapparak
takarneru, ngaitapilnayubagginamegapusuira
karneru na, tapé meyigu ira. 12 A yit mindngngallu,
ari kuruk nga mindpparak, gapu ta ardn na kukua
yu ira karneru. A ta dngngarigdn nu masingan
na yu simaron nga ayam nga umay mangngua su
ira karneru, ikareran na anna panawan na ira. A
umay yu simaron nga ayam, a akkuan na yu ira
karneru, & mawwarawara ira. 13 A y4 ipattalo
nayu mindngngallu, gapu ta awdn ta akkenga na su
irakarneru, ta arannaira kukud. 14Sikdn yu napia

nga mindnnaron, 8 ammu yu ira ngdmin nga kukua.
A yu ira kukua, ammu ranga gapay. 15 A kunnit
gapay nikami kd Yama, ta ammu nanga, 8 ammu
yu Yama. A itapil ku yu baggl megapu su ira nga
meyarik ta karneru, tape meyigu ira.

16 “A gjjan paga yu ira kdrudn nga kukua, nga
meydrik ta karneru nga ari paga ndmmung. Ag-
gira gapay itallung ku paga, 4 ginnad da yu
ngardal ku, tapé mepattatadday yu ira ngamin nga
kukud, nga kun na tangapangan, a tattadday 1a yu
mindnnaron nira. 17 A yayu nga iddukan nanga
nayu Yama, gapu ta itapil ku yu baggi megapu su
ira kukud, tapé maginnanolaya sangaw. 18 Awdn
ta makapapatay nikan nu arak ku uray, ngam
mabbaluntariungd nga mangitapil ta baggi. Ta
sikan gala yu makawayya nga mangitapil ta baggi,
a sikan laggapay yu makawayyd nga mamagin-
nanolay ta baggl, ta yayu ipakua na nikdn nayu
Yama,” kun ni Apu Kesu.

19 A pakaginna nayu ira Kudio karannian nga
kinagi ni Apu Kesu, naddurima yu nono da ta
meyannung kuna. 20 Aru nira yu ira nga nakkagi,
nga kud da, “Nagunagan anna maguyung! Ngatta,
ta ginniginnan naw yu kagian na?” kud da. 21 A yu
ira karudn, kinagi ra, “Nu nagunagan, ari kunniaw
nakuan yu dggubobuk na. A makapammapia pano
yu anitu ta mata na buling?” kud da.

Yu Panaki nayt ira Kudio ka Apu Kesu
22 A ta kalummin na tiempu, jimittalin yu piesta
nga panaddaman nayu ira Kudio su ngaw pamoli
da su mangilin nga kapillid ta Jerusalem. 23 A

ajjan si Apu Kesu su mangilin nga kapillia, nga
nallakalakak su balkon nga ingagad da ta Balkon
nayu ngaw Patul Solomon. 24 A yu ira karakalan
na Kudio, nagarimummungad da si Apu Kesu, &
kinagi ra kuna, “Anni ikabayak mu nga ipeddak
nikami? Nu kuruk nga sikaw yu MakKiristu nga
sinulla ni Namaro ta mammaguray nikami, 4 ka-
giam mu laguk nikami nga daretiu,” kud da.

25 A simibbdak si Apu Kesu, & kinagi na nira,
“Yayu kinagikin nikayu, ngam ardn naw kuru-
gan. A yi makapalla nga akka-akkuak ku megapu
su pakawayya nayu Yama, danniawe nakuan yu
ipanguruk naw nikdn. 26 Ngam sikayu, ari kayu
mebilang su ira nga kun na karneru, ta ari kayu
manguruk. 27 Yuira tatole, meydrik ira ta karneru,
4 ginnad da yu kagiak ku nira. A ammu ira nga
taggitadday, 4 tuttulad danga. 28 A totolayak ku ira
tapé mepattolay ira kd Namaro ta adde ta adde. Ari
ira bulubuga mesinna k& Namaro, 4 awan ta mak-
agubanira, gapu ta tangngaldk kuira. 29 A yi Yima
yu nangiyawa nira nikan. Aggina yu kotunan, nga
makdwayyd ta ngamin. A awén ta makaguba su
ira tatolé gapu ta yu Yama yu manangngal nira.
30 Sikami k& Ydma, tddday kami 14,” kun ni Apu
Kesu.

31 A pakaginna nayu ira karakalan na Kudio
karannian nga kinagi ni Apu Kesu, minay ira
nanga ta batu, tapé payapayangad da. 32 Ngam
kinagi ni Apu Kesu nira, “Aru yu napia nga
kingngikingngud nga inipakuad nayu Yama nikan
megapu su pakawayyd na. Anni yu ipamayang

naw nikdn?” kun na nira. 33 A simibbdk yu ira Ku-
dio, a kinagira kuna, “Ari yu napia nga kingnguam
yu ipamayang mi nikaw, nu ari gala yu pamotum
k& Namaro. Ta tolay ka 14 gemma, a pattdddiosam
mu yu baggim!” kud da. 34 A simibbék si Apu
Kesu, & kinagi na nira, “Aran naw pano binibbik
yu neturd su tunung naw nga kinagi na ngaw
ni Namaro su ngaw ira gillakalakayan naw, nga
kunniaw: ‘Kinagi nikayu ta kunnay ta dios kayu
gapay.”™ 35 A ammu tam ta ari gemma mapatalidn
yu netira nga ubobuk ni Namaro. A nu kinagi ni
Namaro ta kunnay ta dios yu ira ngaw karakalan
naw nga nangiyawatdn na su ubobuk na, 36 &
nepatalugaring nikdn nga sinulla nayu Yama anna
jinok na ta umay ta dabbuno!

“Ngatta laguk ta kagian naw ta potuak ku si
Namaro gapu ta kinagi ta sikdn yu Ana na? 37 A ta
angngarigdn nu arak ku nakuan akkuan yu ipakua
nayu Yama nikdn, & ardn nawa laguk kurugan.
38 Ngam nu akkudk ku yu ipakuda nayu Yama
nikan, massiki nu aran naw kurugan yu Kinagl,
kemammatan naw laguk yu kingngikingngua, tape
ammu naw anna kanndmmudn naw ta ajjan yu
Yama nikan anna ajjana gapay ka Yama,” kun ni
Apu Kesu.

39 A yu ira Kudio, pakaginna ra su kinagi ni Apu
Kesu, gaputad da nakuan, ngam arad da nagapu
gapu ta nallilli nira nga nanaw.

40 A pano ni Apu Kesu ta Jerusalem, minay
nanoli ta dammang na danum na Jordan, nga

* 10:34 Salmo 82:6

nanigutan na ngaw ni Kuan, 4 naggian 14 tan, 41 A
aru yu tatolay nga minay kuna. A nakkakd-ubobuk
ira, 4 kinagi ra, “Awan bulubugd ta pinagaddatu
na ngaw ni Kuan, ngam kuruk yu ngamin nga
kinagi na nga meyannung sawe tolay,” kud da.
42 A aru yu ira tatolay tdn nga lugar nga nanguruk
ka Apu Kesu.

11

Yu Pate ni Lasaru

1 A naggian ta ili na Bitania yu ira tallu nga
mawwawagi, di Lasaru anna yu ira babbay, di
Maria ki Marta. A nataki si Lasaru. 2 A si Maria,
aggina yu nangipay ta babbanguk su takki ni Apu
Kesu, 4 pinunatdnna su dudduna. A si Lasarunga
wagi na yu nataki. 3 A di Maria ka Marta, nabbilin
irata umay ka Apu Kesu, 4 kinagi na, “Apu, mataki
yu kopum mu nga ayatam mu.”

4 A pakaramak ni Apu Kesu, kinagi na, “Arén na
ipate ni Lasaru yawe taki na. Ngam mesimmu
gald tape maddayaw yu ira tatolay k4 Namaro.
A sikan gapay, nga Ana ni Namaro, meparayawa
gapay megapu su taki ni Lasaru,” kun na. 5 A ku-
rugan nga iniddu ni Apu Kesu yu ira mawwawagi,
di Marta kari Maria k4 Lasaru, 6 A maéssiki nu
ammu ni Apu Kesu ta mataki si Lasaru, ini-
pappannd nalatadud nga dggaw yu panonasu gian
na.

7 A pappasd na dud nga dggaw, kinagi ni Apu
Kesu su ira tuddudan na, “Mdanaw ittam laguk, ta
manoli ittam ta Judiya,” kun na. 8 A kinagi ra

kuna, “Mesturu, gangu 14 maggé pinayang daka
nayu ira karakaldn na Kudio tdn! A manoli ka
pano paga tan?” kud da kuna. 9 A simibbdk si
Apu Kesu nga nagangngarigdn, & kinagi na nira,
“Ari kayu maburung. Ari pano mapulu dua nga
oras nga manawdak ta tangdggaw? A ajjan yu
awayya tam paga nga palurotan yu ipakud ni
Namaro nittam, nga kunnay ta tolay nga mallakak
ta kanawak, nga ari mesiddukal, gapu ta masingan
na yu pallakaran na. 10 Ngam yu tolay nga mal-
lakak ta gabi, mesiddukal gapu ta kalla gare,” kun
na.

11 A kabalin ni Apu Kesu nakkagi karannian,
kinagi na laguk su ira tudduan na, “Si Lasaru
nga koput tam, makkaturugin. Et tamin, ta luk-
agak ku,” kun na. 12 A kinagi ra kuna, “Apu,
nu makkaturugin si Lasaru, mammapia ngin san-
gaw,” kud da. 13 Yayu kinagi ra gapu ta kagiad
da ta makkaturuk 14 si Lasaru nga magibannak.
Ngam inubobuk ni Apu Kesu yu pate na nga kun-
nay ta pakkaturuk na.

14 A gapu ta ardd da ndnndmmuén yu kinagi na,
yayu nga kinagi na nira nga daretiu, “Natayin si
Lasaru. 15 A magayayédka, gapu ta awéna ta gian na
su pate na, tape ajjan yu awayya naw sangaw nga
manguruk. Et tamin laguk su gian na,” kun ni Apu
Kesu nira. 16 A si Toma nga iningdgad da ta Jiping,
nakiubobuk su ira kabulun na nga makituddu ka
Apu Kesu, 4 kinagi na nira, “A et tamin laguk, ta
nu papatdyad da si Mesturu tam, & sittam ngamin
yu mekanakana kuna nga matay gapay,” kun na.

Si Apu Kesu yu Manotolay nga Mamagin-
nanolay st ira Nammatay

17 A ta labbé di Apu Kesu ta Bitania,
nanndmmudd da ta appa ta dggawin nga ajjan si
Lasaru ta tanam. 18 A aranni ta Jerusalem yu
barriu na Bitania. Tallu kilometro 1& yu karayyu
na. 19 A aru yu ira Kudio nga taga Jerusalem nga
minay manganna-annay kari Marta k4 Maria,
tapé mabanndyéan ira si pate nayu wagi ra. 20 A
si Marta, pakaramak na ta umayin si Apu Kesu,
en na jindpun. Ngam si Maria, naggian 14 nga
nagitubang su bale ra.

21 A pakaddé ni Marta ka Apu Kesu, kinagi na
kuna, “Apu, nu egga ka nakuan saw, ari nakuan
natay yu wagi. 22 A massiki nu natayin, ammukin
ta iyawa ni Namaro nikaw yu maguray 1a nga
kiddawam mu,” kun ni Marta. 23 A kinagi ni Apu
Kesu kuna, “Maginnanolay yu wagim,” kun na.
24 A kinagi ni Marta kuna, “Wan, Apu, ammu ta
mepaginnanolay su ira nammatay ta panguridnan
nga aggaw,” kun na.

25 A simibbak si Apu Kesu, 4 kinagi na kuna,
“Sikan yu sigga-indnga nga mamaginnanolay su
ira ndmmatay. Sikdn yu manotolay nira. A yu
tolay nga mangikatala nikan, massiki nu matay,
4 matolay. 26 A ngadmin yu ira nga matolay nga
mangikatala nikan, ari ira bulubuga mesinna ka
Namaro ta 4dde ta 4ddé.” A iniyabb( na laguk ka
Marta, “Kurugam mu pano yaw?” kun na. 27 A
kinagi ni Marta kuna, “Wan, Apu. Manguruga
ta sikaw yu MakKiristu, nga Ané ni Namaro nga

iddagdm mingaumay mammaguray ta dabbuno,”
kun na.

Yu Karaddam ni Apu Kesu su Pate ni Lasaru

28 Kabalin ni Marta nga nakkagi karanniaw,
limibbe ta bale na. A en na iniyanasi nga kinagi
k& Maria, “Ajjanin yu Mesturu, 4 ipagal na ka,”
kun na. 29 Pakaginnd ni Maria ta limibbeé si Apu
Kesu, dagaragd nga limikka nga nanaw, ta umay
su gidn na. 30 Ta ari paga nakadde si Apu Kesu ta
babale ra, ngam naggian 14 paga ta nanapunan ni
Marta kuna. 31 A yu ira Kudio nga ajjan ta bale ra,
nga manganna-annay ka Maria, pakasingad da ta
ikaddaga 1a yu pano ni Maria, siminuttul ira kuna,
takagiad da taumay makkulé su tanam nayu wagi
na.

32 A pakdddé ni Maria su gian ni Apu Kesu,
namalittukak ta arubang na, a kinagi na kuna,
“Apu, nu ajjan ka 14 nakuan saw, ari nakuan
natay yu wagi mi,” kun na. 33 A pakasingan ni
Apu Kesu su ira Kudio nga nepakkule kari Maria,
nakalo yu daddam na anna nepalla yu alla na nira.
34 A iniyabb(l na nira, “Sisaw nangitanaman naw
kuna?” kun na. A kinagi ra kuna, “Apu, et tam ta
em mu innan,” kud da. 35 A nepakkulé gapay nira
si Apu Kesu. 36 A yayu nga nakkaka-ubobuk yu ira
Kudio, & kinagi ra, “Innan nawe! Nepalla yu aya
na kuna,” kud da. 37 Ngam yu ira kdrudn, kinagi
ra, “Aggina yu mamammapid ta mata na buling.
A ngatta gare, ta ardn na pinammapia si Lasaru,
tapé ari nakuan natay?” kud da.

Yu Pamaginnanole ni Apu Kesu ka Lasaru

38 A jimikki ta tanam si Apu Kesu, nga nakalo ma
laguk yu daddam na. A kueba yl nangitanamad
da, nga naserran ta mallakay nga batu. 39 A
kinagi ni Apu Kesu nira, “Irian naw yu batu,”
kun na. A si Marta nga wagi nayl‘l natay, kinagi
na, “Apu, nabuyukin gare, ta appa tangaggawin
nga netanam,” kun na. 49 A kinagi ni Apu
Kesu kuna, “Ardk ku pano kinagi nikaw gangu
tanu mangikatala ka, masingam mu sangaw yu
pakawayya ni Namaro nga makapalla?” kun na.

41 A yayu nga iniridd da yu batu. A sindnguk
ni Apu Kesu yu langi, 4 kinagi na, “Ammo, mag-
aydyaka ta gininnam yu kinagi nikaw. 42 A ammu
gemma ta tdngngagam mu ngamin yu kagiak ku
nikaw, ngam yaw 14 yu kagiak ku megapu sawe
ira tatolay, tapé manguruk ira ta sikaw yu naddok
nikan,” kun na. 43 A kabalin na nakkagi sawe,
nakkatol, & kinagi na, “Lasaru, mallawan ka saw,”
kun na. 4 A dagaragd nga nallawan, nga na-
putdputdn ta sinnun adde ta takki na addeé ta lima
na d&nna mammang na gapay. A kinagi ni Apu Kesu
nira, “Bullaran naw, tapée lubbekin,” kun na.

Yu Pangigagdnge ra nga Mamapdtay ka Apu
Kesu

Mattiu 26:1-5; Markus 14:1-2; Lukas 22:1-2

45 A aru yu ira Kudio nga mamulun kari Maria,

a nasmgad da yawe nga kingngud ni Apu Kesu, &
yaylu nga aru nira yu manguruk kuna. 46 Ngam
yu ira karuan, nanoli ira ta Jerusalem, ta ed da
irdnuk yu kingnguda ni Apu Kesu su ira Parisio nga
malussaw kuna.

47 A yayu nga naggagammung yu ira Parisio
anna yu ira katannangan nga pari su ira karakalan

na Kudio. A kinagi ra, “Anni yu akkudt tam su
tolay? Ta aru garée yu makapalla nga pagaddatuan
na. 48 A nu pagurdyat tam tapé uputan na yu
kunniaw nga akkuan na, 4 manguruk sangaw yu
ira ngamin nga tatolay kuna. A mappana yu aggiat
tam sangaw, gapu ta maramak da sangaw nayu
ira kadtannangdn nga taga Roma, 4 umay ira laguk
saw giat tam, a dardlad da yu mangilin nga kapillia
anna sittam ngamin anna yu ira ili tam,” kud da.

49 Ngam yu tddday nira si Kayapas, nga kamo-
tungan na pdri tdn nga dagun, a simibbak, a ki-
nagi na nira, “Sikayu, awan ta ammu naw, 50 ta
aran naw kannammuan yawe, nga madas mapia
nu metapil yu taddday nga tolay megapu nit-
tam, tapé ari ittam ngamin mammatay, nga tan-
gapaddabbunan nga Kudio,” kun na. 51 A yu kinagi
ni Kayapas, ari naggapu ta nono na. Ngam gapu
ta aggina yu kamotungan na pari tan nga dagun,
a yayu nga inipakkagi ni Namaro kuna yawe nga
meyannung su ketapil na sangaw ni Apu Kesu
megapu su ira tangapaddabbundn nga Kudio. 52 A
yu ketapil ni Apu Kesu, arila megapu su ira Kudio,
nu arigald megapu suirangamin nga mangikatala
kuna, tapé pattatdddayan ni Namaro yu ira ngamin
nga makkakeruma nga d4na na nga nesinisinek ta
ngamin nga tatolay ta dabbuno.

53 A 4ddé su paggagammung nayu ira
katannangan na Kudio, yadyu pamegapu ra nga
mangigagangay su dmmapdte ra ka Apu Kesu.

54 A yayl gapu na nga ari mappasapasingan si
Apu Kesu su ira tatolay su purubinsia na Judiya.
Nanaw laguk di Apu Kesu anna yu ira tuddudn na,
a4 minay ira ta babalay na Epraim nga aranni ta
kalallammatéan. A nakipaggian ira tan.

55 A naddaggunin nga duttal yu Piestd na Kudio,
nga panaddamad da su pattalebdk nayu daroban
ni Namaro. A aru yu ira Kudio nga naggapu ta
arayyu nga minay ta Jerusalem, ta ed da tuppalan
yu kustombare ra nga mappakarenu ta baggi
ra lage na piesta, tape dan nga naparan ira su
pamegapu na. 56 A ala-alerad da si Apu Kesu.
A ta paggagammung da ta mangilin nga kapil-
li4, nakkaka-ubobuk ira, 4 kinagi ra, “Anni kagian
naw? Ari tdimma umay makipiesta?” kud da. 57 A
yu ira katannangdn nga pdari anna yu ira Parisio,
kinagira suira tatolay tanu ajjan yu makannammu
su gidn ni Apu Kesu, 4 ipakdnnadmmu na bi nira,
tape gaputad da.

12

Yu Pangibubbu ni Maria ta Denu nga Nabanguk
su Takkini Apu Kesu
Mattiu 26:6-13; Markus 14:3-9

1 A annam paga yu dggaw pangé na pamegapu
na piestd. A minay di Apu Kesu ta Bitania, ta gidn
ni Lasaru nga pinaginnanole ni Apu Kesu. 2 A
pinarad di Lasaru yu pamugak di Apu Kesu. A
si Marta yu nasserbi nira, & si Lasaru yu tadday
nga nepallallang ka4 Apu Kesu. 3 A ina ni Maria
yu tangabotelid nga babbanguk nga nangina, nga

denu na nardu, 4 inibubbu na su takki ni Apu

Kesu, 4 pinunatdn na yu takki na sit duddu na. A
limingngak yu aguk nayu babbanguk su balay.

4 A ajjan si Kudas Iskariote, nga tddday st ira ma-
pulu dud nga makituddu ki Apu Kesu, d mataki yu
nono na ta pakasingan na su kingngua ni Maria.
Yawe Kudas yu mappagdapu sangaw ka Apu Kesu.
A kinagi ni Kudas, 5 “Ngattd, ta ari neldku yawe
babbanguk ta tallu gatu, tape ilimu tam yu paga na
sl ira magdwak?” kun ni Kudas. 6 A ari kuruk nga
mangikalla si Kudas su ira magawak, ngam appe
14 yu kinagi na, gapu ta aggina yu minakkoko, a
aggina yu manangngal ta kuartu ra nga kokokotan
nala. 7 Akinagini Apu Kesu kuna, “Pagurdydm mu
si Maria. Iyanugu mu kuna, tapé pardnan na yu
baggi ta ketanam ku. 8 Ta ajjan nga mannandyun
nikayu yu ira magawdk. Ngam sikdn, mabika la
maggian nikayu,” kun na.

Yt Pangigagdnge ra ta Ammapdte ra ka Lasaru

9 A pakaramak nayu ira magaru nga Kudio ta
ajjan si Apu Kesu ta Bitania, minay ira su gian na,
taed dainnan. A arila si Apu Kesu yu ikdya da nga
innan, ngam si Lasaru gapay nga pinaginnanole
na. 10 A yaylu nga inigagénge ra nga papatdyan
nayu ira katannangdn nga pari si Lasaru gapay,
11 ta aggina yu gapu na nga aru yu ira Kudio nga
manguruk k& Apu Kesu, nga likurdnad da yu ira
katannangad da.

Yu Paddayo nayu ira Magaru ka Apu Kesu su
Pakaddeé na ta Ili na Jerusalem
Mattiu21:1-11; Markus 11:1-11; Lukas 19:28-40

12 A su tddday nga dggaw, ajjan yu ira magaru
nga tatolay nga minay nakipiestd, 4 naramak da ta
umayin si Apu Kesu ta Jerusalem. 13 A nanga ira
ta paldkkay, ta ed da jindpun, tapé daydwad da. A
nagaragiak ira, 4 kinagira,

“Dayawat tam si Namaro.
Dayawat tam yawe nga jinok ni Namaro ta
umay mammaguray nittam.
Dayéwat tam yu Patul na Israel!”™ kud da.

14 A inikko ni Apu Kesu yu kigo na kabayu nga
dongki, nga nattakayan na. A yayl nga napaluro
yu inipalappa ni Namaro nga inipetura na su dan
nga libru nga kunniaw:

15 «Sikayu nga taga Jerusalem, ari kayu mag-
anassing.
Ajjanin yu patul naw nga umay nikayu,
nga mattakay ta kigo na dongki.”t

16 A yu ira sinudduan ni Apu Kesu, arad da
nanndmmudn yu kebalindn nayu netura. Ngam
ta kabalin na naginnanolay nga limibbeé ta langi,
ninono da laguk ta yayu kapaluro nayu dan nga
neturd nga meyannung su pattake na ta dongki
nga minay ta Jerusalem.

17 A yu ira magaru nga tatolay nga nakasingan
k& Apu Kesu su pagagal na ka Lasaru ta tanam na
ta pamaginnanole na kuna, kinagi ra yu nasingad
da su ira tatolay ta Jerusalem. 18 A yayu nga

* 12:13 Salmo 118:25-26 T 12:15 Sakaria 9:9

minay yu ira magaru nga tatolay nga jiminapun
ka Apu Kesu, ta naramak da yu makapalla nga
pinagadddtu na. 19 A nakkaka-ubobuk laguk yu
ira Parisio, & kinagi ra laguk, “Ye, innan nawe!
Awan gare ta awayya tam, ta siminuttul ngamin
nga tangapaddabbunan kuna!” kud da.

Yit Ange nayttira ari Kudio ka Apu Kesu

20 A ajjan gapay yu ira nga ari Kudio nga taga
Garesia nga minay makipiestd ta Jerusalem, tapé
makimoray ira gapay ka Namaro. 21 A minay ira
laguk ka Pilippi, nga taga Betseda su purubinsia
na Galilia, ta ed da kagian kuna, “Apu, ikaya mi
makiammu ka Apu Kesu,” kud da. 22 A en na
kinagi ni Pilippi k& Andares, 4 nappulu ira, ta ed
da kagian ka Apu Kesu.

Yu Pagubobuk ni Apu Kesu ta Meyannung su
Pate na
23 A pakkagi di Andares ta ajjan yu ira umay
nga taga Garesia, simibbak si Apu Kesu, a ki-
nagi na nira, “Duttalin yu dggo na keparayo, nga
kepotuk ku sangaw ta langi, sikdn nga Kaka na
ngamin na tatolay. 24 Kukurugan nga kuruk yu
kagiak ku nikayu. Mawak nga mataya sangaw
dnna metanama, tapé aru yu ira meyigl. A yaw
keyarigan na, yu tangabullung nga bini. Nu ari
memula ta dabbun, tattddday 14 nga ari umaru.
Ngam nu memula ta dabbun nga kunnay ta natay,
4 mattubbu, 4 mabbdli ta aru. 25 A kunnian gapay
yu keyarigan nayu tolay nga tangngagan na la yu
akkatole na ta baggi na sawe dabbuno, ta lonan na

ngamin ta pate na sangaw anna mesinna ka Na-
maro ta addeé ta adde. Ngam yu tolay nga maya nga
mamaluro su ipakué kuna, massiki nu londn na
ngamin yu ikaya na sawe dabbuno, ngam meyigu,
dmalanayu attole na kd Namaro nga awdan ta adde
na. 26 A yu tolay nga maya nga makiaripan nikan,
mawak na tumuttuttul nikan, tape maguray 1a yu
gidk ku, ajjan 14 nikan yu aripak ku. A ipardyo
nayu Yama ngamin yu ira nga makiaripan nikan,”
kun na.

27 A inupu ni Apu Kesu nga kinagi, “A duttalin yu
jiga ku, a maburunga nga mapabbaw. Anni laguk
ipakimalla ku ka Yama? Makimallaka nakuan
pano kuna ta ililli nanga su jigd nga duttal nikan
sangaw? Ngam ari gemma, ta yayu iniyange saw,
tapé attamak ku yu jigd,” kun na. 28 A kinagi
na laguk ni Apu Kesu kd Namaro, “Ammo ku,
mepardyaw yu ngagam mu ta arubang nayu ira
tatolay megapu nikdn,” kun na. A dagaraga aj-
jan yu ngardl nga naggapu ta langi, & kun na,
“Nepardyawin yu ngagak ku nga kamotungan, a
mepardyaw paga sangaw,” kun na.

29 A yu ira magaru nga tatolay nga nanaddak ta
aranni kuna, naginna ra yu ngaral, 4 kagiad da ta
nagalittiigaw. A yuira kdrudn, “Ari,” kud da, “ngam
nagubobuk yu daroban ni Namaro kuna,” kud da.

30 A kinagi ni Apu Kesu nira, “Yane ngaral nga
naginna naw, ari nagubobuk megapu nikan, nu
ari gala megapunikayu, tapé manguruk kayu. 31 A
duttalin yu pamegapu nayu pamanunnu ni Na-
maro su ira tatolay sawe dabbuno, anna duttdlin

yu kappu ni Satanas, dnna yu ketabba na. 32 A
sikdn, sangaw nu mepotuna, agalak ku yu ira
tatolay ta ngamin nga lugar, a abbagak ku ira, tape
umay ira mangikatala nikan,” kun na. 33 A yayu
kinagi ni Apu Kesu, tapé ipakdnndmmu na nira yu
ipate na nga mepata ta kuru nga mapataddak.

34 A yaylu nga simibbak yu ira magaru nga tato-
lay, & kinagi ra kuna, “Naginna mi yu binibbik
da nga netdrd su tunung tam, nga matolay yu
MakKiristu ta 4ddeé ta addé nga mammaguray nit-
tam. Ngatta laguk, ta kagiam mu ta mepotun nga
mepata ta kuru yu Kakd na ngamin na tatolay? Ari
pano aggina yu mammaguray nga mangngagan
ta Kiristu? Asinni laguk yu Kaka na ngamin na
tatolay nga kum mu?” kud da.

35 A ydyu nga kinagi na laguk ni Apu Kesu nira,
“Maggiana paga nikayu ta mabi. A kegga 14 paga
nga mamannawak ta nono naw, tuttulan nawa,
tapé ari kayu sangaw meparik su tolay nga mag-
abiyan. Ta yu tolay nga mallakak ta kalla, mag-
awéawdn gapu ta ardnna ammu yu angayanna. 36 A
ta kegga paga ta dabbuno nga mamannawak ta
nono na tolay, ikatala nawa, tapé manawagan yu
nono naw nga mepagitta ta nono ku,” kun ni Apu
Kesu nira.

Yu Panaki nayu ira Kudio nga Manguruk
A kabalin ni Apu Kesu nagubobuk su ira ma-
garu nga tatolay, ndnawdn na ira, a nattuttu
nira. 37 Ta massiki nu aru yu pinagaddatu na nga
makapalla ta arubang da, nanaki ira nga mangu-
ruk kuna. 38 A yayu nga napatuppal yu inittira na

ngaw ni Lakay Isaya, nga abbilinan ni Namaro, nga
kunniaw:
“Apu, awan ta manguruk su kinagi mi nira nga
meyannung nikaw.
A awdn gapay ta makdnndmmu su inipalappa mu
nga dmmagaddatum!”¥
39 A gapu ta ari ira manguruk, kinagi na paga
nayu ngaw Lakay Isaya yu meyannung su ipanaki
da, ta kinagi na,
40 “Pinabbalin na ira ni Namaro ta kun na buling,
anna pinatagga na yu nono da.
Yayu nga ardd da kemdmmatadn yu mepasingan
nira
anna arad da kdnndmmudn yu mepalappa nira.
Ta kinagi ni Namaro,
‘Nu mabbabawi ira nakuan anna umay ira
nikan,
4 pakomak ku ira,” kun na.”$
41 Yayu kinagi na ngaw ni Lakay Isaya su ngaw
gari, gapu ta nasingan na yu dalingadrdng nayu
MakKiristu, 4 kinagi na yi meyannung kuna. 42 A
massiki nu ari nanguruk yu ira karuan nga Kudio,
aru yu ira nga makawayya nga Kudio nga mangu-
ruk ka Apu Kesu. Ngam inilimak da yu angnguruk
da gapu ta magandssing ira su ira Parisio, marake
palawanad da ira su dggagammungdd da. 43 Ta
ikaya da yu paddayo nayu ira ikattole ra anné su
paddayo ni Namaro nira.

Si Apu Kesu yu Mangiyigu su ira Mangikatala
kuna

I 12:38 Isaya 53:1 § 12:40 Isaya 6:10

44 A uliotturu nga pangituddu ni Apu Kesu,
iniyassikan na yu ubobuk na, 4 kinagina, “Yu tolay
nga manguruk nikdn, ari 1a sikdn yu kurugan na,
nu ari gapay si Namaro nga naddok nikén. 45 A yu
tolay nga maningan nikdn, imdmmatan na gapay
yu naddok nikan. 46 Sikdn yu meydrik ta nawdk,
a4 minaya ta dabbuno nga mamannawak ta nono
na tolay, tape ari maggian ta kalla yu ira nga
mangikatala nikan. 47 Anu ajjan yu tolay nga mak-
aginna su kagiak ku, ngam ari manguruk, a ari
sikdn yu mamanunnu kuna. Ta aringa minay nga
mamanunnu ta tolay, ngam minaya ta dabbuno
tape sikan yu mangiyigu nira.

48 “Ngam ajjan yu mamanunnu su ira tatolay
nga manaki nikdn dnna ari manguruk su kinagi, ta
mokum ira s pagaddekan na dggaw. A ya ikokum
da yu ubobuk ku nga ardd da kinuruk. 49 Ta
aringa magubobuk megapu su pakdwayyd, nu ari
gald megapu su pakawayya nayu Yama nga naddok
nikan. Ta inibilin na nikdn ngdmin yu kagiak ku
dnna ituddu. 50 A ammu gemma ta manotolay yu
taddan nayu Yama ta tolay ta addeé ta adde. A yayu
nga kagiak ku yu ngamin nga inibilin nayu Yama
nikdn.”

13

Yu Pangituddu ni Apu Kesu ta Kegga na ta
Jerusalem

1 A maddaggunin yu Piesta na panaddamad da
ta pattalebak nayu daroban ni Namaro, &8 ammu
ni Apu Kesu ta duttalin yu dggaw nga pano na ta

dabbuno, nga manoli su Yama na ta langi. A ajjan
yu dngngiddu ni Apu Kesu su ira tatole na ta utun
na dabbuno ta 4ddé ngaw pamegapu na ngamin. A
yayu nga inipasingan na yu dngngiddu na nira nga
napasigagga ta adde ta adde.

2 A ta pugdgin, nakkakaldllang nga namugék di
Apu Kesu énna yu ira tudduédn na. A kinuriru nen
ni Satanas yu nono ni Kudas nga ana ni Simon
Iskariote, ta ipagapu na si Apu Kesu su ira malus-
saw kuna. 3A ammu ni Apu Kesu ta inikatala nayu
Yama na kuna yu pakawayya na ta ngamin, dnna
ammu na gapay ta si Namaro yu naggapudn na
anna labbetan na sangaw.

4 A kabalid da kimindan, gimikkang laguk si Apu
Kesu, 4 inirian na yu latuk na barawasi na, a
inibaraka na yu tullia. 5 A ina na yu palanggéna
ngapiniyyannatadanum, a4 pinegapuanannanga
binaggawan yu takki nayu ira tudduan na anna
pinunatan na ira su tuallid nga inibaraka na.

6 A pabbaggo ni Apu Kesu paga ta takki ra,
jimikki k& Simon Eduru, tape baggawan na yu
takki na. Ngam nanaki si Eduru, & kinagi na
kuna, “Apu, sikaw pano yu mamaggaw ta takki?”
kun na. 7 A kinagi ni Apu Kesu kuna, “Ardm
mu kdnndmmudn yawe nga akkudk ku kunangan,
ngam kanndmmudm mu sangaw,” kun na. 8 A
kinagi ni Eduru kuna, “Apu, ari nakuan sikaw yu
mamaggaw ta takki. Arak ku bulubuga ipabbag-
gaw nikaw yu takki,” kun na. A kinagi ni Apu
Kesu kuna, “Nu arat taka baggawan, ari ka mesipa
nikdn,” kun na. 9“Apu,” kun ni Simon Eduru kuna,

“nu kunnia laguk, ari 14 yu takki yu baggawam
mu, nu ari gapay yawe lim ira dnna ulu,” kun
na. 10 A kinagi ni Apu Kesu kuna, “Yu tolay nga
najjigukin, ari ma majjigu, ngam yu la takki na yu
mabaggawan, tapé pareku nga marenu yu baggi
na. A sikayu, napakarenuan kayin, ngam ari
sikayu ngamin,” kun na. 11 Ta ammu ni Apu Kesu
yu tolay nga mappagapu kuna, 4 yayu gapu na nga
kinagi na ta ari ira ngamin yu napakarenuéan.

12 A kabalin ni Apu Kesu namaggaw ta takki
ra, ind na yu barawasi na, 4 nanoli su nagi-
tubangan na. A kinagi na nira, “Kdnndmmuén
naw pano yu kebalindn nayu kingngua nikayu?
13 Makimesturu kayu dnna makiydpu kayu nikan,
a yayu kustu, ta sikdan gemma yu kukurugan nga
yapu naw. 14 A nu sikan, nga yadpu naw dnna mes-
turu naw, yu mamaggaw ta takki naw, a sikayu
gapay nakuan laguk yu makkakabaggaw ta takki
naw. 15 A inipasingak ku yawe nga kingngua
nikayu, tapé kinndmmuan naw ta tumulu nakuan
yu nono naw, dnna parigdn naw gapay yu akkuak
ku. 16 Ta kukurugdn nga kuruk yu kagiak ku
nikayu. Ari makawayya yu aripan anné su yapu
na. A kunnil gapay, ari makawayyé yu abbilindn
anné si maddok kuna. 17 A nu kdnndmmudn naw
yawe nga ituddu nikayu, magaydaya kayu laguk nu
kurugan naw.”

Yu Pamalappa ni Apu Kesu su Mappagdpt kuna
Mattiu26:20-25; Markus 14:17-21; Lukas 22:21-

18 A kinagi ni Apu Kesu paga, “Yawe nga kinagi
nikayu, ari nga sikayu ngamin yu keyannungan
na, ta ammu yu ira nga pinili. Ngam egga yu map-
pagapu nikan, tapé mapaluro yu dan nga netura
nga kunniaw:

‘Yu kapulupulu ku nga nepakkékén nikan, aggina
yu mappagapu nikén.”™

19'Yayu nga kagiak ku nikayu kunangane pange

na kesimmu na, tapé sangaw nu mesimmu, man-

guruk kayu nikdn, ta sikdn yu Mangiyig. 20 A
kukurugan nga kuruk yu kagiak ku nikayu. Yu
tolay nga mangalawa suira nga dobak ku, kunnay
ta sikdn gapay yu alawatan na. A yu tolay nga
mangalawa nikan, kunnay ta alawatan na gapay
yu naddok nikan.”

21 A kabalin ni Apu Kesu nakkagi, mapabbaw yu
nono na, a kinagi na, “Kuruk yu kagiak ku nikayu.
Ajjan nikayu yu mappagapu nikan,” kun na. 2 A
yu ira tudduadn na, nakkakalipilipay ira, ta arad
da ammu nu asinni yu kagian na. 23 A ajjan yu
tddday nira nga nagitubang ta taging ni Apu Kesu.
Aggina yu kuruk nga iddukan na. 24 A inisenias ni
Simon Eduru ta iyabb( na kd Apu Kesu nu asinni
yu kagian na. 25 A yu tolay nga iddukan ni Apu
Kesu, nga namerik kuna, iniyabb na kuna. “Apu,
asinni yu kagiam mu nga mappagapu nikaw?”
kun na. 26 A kinagi ni Apu Kesu kuna, “Yu iddak
ku ta pan nga itunna ku ta jigu,” kun na. A
pangitunna na su pan, iniyawa na ki Kudas nga
ana ni Simon Iskariote.

* 13:18 Salmo 41:9

27 A pangalawa ni Kudas su pan, dagaraga nga
simillung si Satanas kuna. A kinagi na laguk ni
Apu Kesu ka Kudas, “Mabi ka 1a su akkuam mu,”
kun na. 28 A awéan bulubugd su ira nepakkakan ta
makdnndmmu nu anni yu ipangapura ni Apu Kesu
ka Kudas. 29 A gapu ta ammu nayu ira tuddudn ni
Apu Kesu ta si Kudas yu mindnnangngal ta pitaka,
kagian nayu ira karuan ta nono da ta kinagi ni
Apu Kesu kuna ta umay bi gumatang ta kanan nga
awagad da ta piestd, onu jinok na tdmma ta umay
mangilimu st ira magawak. 30 A pakala ni Kudas
sl pan, nallawan nga ndnaw. A gabi ngin yu pano
na.

Yu Bagu nga Tunung ni Apu Kesu

31 A kapallikuk ni Kudas nga nénaw, kinagi ni
Apu Kesu, “Mepalappakin yu keparayo, sikan nga
Kakd na ngamin na tatolay. A meparayaw gapay
si Namaro megapu nikan. 32 A ta pangipalappa
ku su keparayo ni Namaro, ipalappad na gapay
yu keparéayo. A dagardga yu pangipalappa na su
keparayo,” kun ni Apu Kesu.

33 “Sikayu nga makituddu nikdn, sikayu yu dna
ku,” kun na gapay ni Apu Kesu. “A mabika 14 paga
maggian nikayu. A aleran nawa sangaw. Ngam
kagiak ku gapay nikayu yu kun na kinagi gangu
su ira karakaldn na Kudio, ta ari kayu makangay
sl angayak ku. 34 A yayu nga kagiak ku nikayu
yu bagu nga tunung ku, ta makkaka-iddu kayu.
A kunnay su dngngiddu ku nikayu, kunnian ga-
pay yu angngiddu naw su ira kdbulun naw. 35 Ta

yayu pakdnndmmudn nayu ira ngdmin na tatolay ta
sikayu yu kuruk nga makituddu nikan, nu masin-
gad da yu pakkaka-iddu naw.”

Yu Pamalappa ni Apu Kesu su Pandjji ni Eduru

kuna
Mattiu26:31-35; Markus 14:27-31; Lukas 22:31-

36 A iniyabb( na laguk ni Simon Eduru ka
Apu Kesu, “Apu, sisaw angayam mu?” kun na.
A simibbak si Apu Kesu, 4 kinagi na, “Ari ka
labbi makatuttul nikan su angayak ku kunangane,
ngam tumuttul ka gald noka nikan,” kun na.
37 A kinagi ni Eduru kuna, “Apu, anni m4, ta ar-
inga mepulu nikaw kunangane? Ta naparanakin,
massiki nu metapil yu baggi megapu nikaw,” kun
ni Eduru. 38 A simibbak si Apu Kesu, 4 kinagi na,
“Naparan ken pano nga metapil megapu nikan?
Ngam kuruk gala yawe nga kagiak ku nikaw. San-
gaw nu ari paga nagittarakkd yu manu, namillu
ken nga nakkagi ta ardm ma ammu,” kun ni Apu
Kesu ka Eduru.

14

Si Apu Kesu yu Mangiydngay nittam ka Namaro
1Gapu ta kunnian, kinagi ni Apu Kesu paga, “Ari
kayu mabbagal ta nono naw megapu su kinagi.
Ikatala naw si Namaro, & ikatala nawa gapay.
2 Ta ajjan yu kitdru nga paggianan na tatolay su
gian ni Ammo ku. Nu ari kuruk yian, ardk ku
gemma nakuan kagian nikayu. A ek ku pardnan yu

paggianan naw. 3 A kabalik ku mamaran sangaw
su paggianan naw, manolinga saw ta et takayu

apan, tape ilabbeé takayu ta balé, &8 mepaggian
kayu nikdn. 4 A ammu naw yu angayak ku dnna yu
dalan nga makadde tan,” kun ni Apu Kesu.

5 A si Tom4, kinagi na kuna, “Apu, ardm mi
gemma ammu yu angayam mu. A kunnasi laguk
pakdnndmmu mi ta dalan?” kun na. 6 A ki-
nagi ni Apu Kesu, “Sikan yu meyarik ta dalan
nga mappangé ka Namaro, ta sikdn yu mangi-
pakanndmmu ta kuruk, dnna sikan yu manotolay.
Awan bulubugd ta makangay k& Ammo Namaro
nu ari nga mangikatala nikdn. 7 Nu kuruk nga
ammu nawa, ammu naw gapay yu Yama. A ku-
nangane, ammu nawin yu Yama anna nasingan
nawin,” kun ni Apu Kesu.

8 A pakaginna ni Pilippi karannian, kinagi na,
“Apu, ipasingam mu nikami yu Yamam, tapé
makdppak kami laguk,” kun na. 9 A kinagi ni Apu
Kesu kuna, “Nabaydga nga nepulupulu nikayu,
Pilippi, & ardn nawa paga ammu? Yu tolay
nga nakasingan nikdn, nemammatdn na gapay yu
Yama. Ngattd ta kagiam mu nikan ta ipasingak ku
bi nikayu yu Yama? 10 Ardm mu paga kurugan ta
ajjana su Yama, 4 ajjan gapay yu Yama nikan? A
ari nga naggapu ta urée yu ngadmin nga ubobugak
ku, nu ari gald naggapu ta ure nayu Yama. Ta
maggian yu Yama nikan, 4 aggina yu mangipakua
ta ngamin nga akkudk ku. 11 Manguruk kayu laguk
megapu su kinagi nikayu nga ajjana su Yama dnna
ajjan gapay yu Yama nikan. A méssiki nu ardn naw
kurugan yu kinagi nikayu, ngam kurugan naw
gald megapu su pinagaddatu nga makapalla nga

nasingan naw,” kun ni Apu Kesu.

12 A kinagi ni Apu Kesu paga, “A kukurugan
nga kuruk yu kagiak ku nikayu. Yu tolay nga
manguruk nikdn, akkudn na gapay yu kunnay
su kingngud. A napakéru paga yu makapalla
nga akkudn na anné su kingngud, gapu ta mano-
lingd su Yama. 13 A maguray 14 yu ipakimalla
naw su Yama megapu ta panguruk naw nikdn, a
yayu akkuak ku tapé meparayaw yu Yama megapu
nikan. 14 Nu ajjan yu ipakimalla naw megapu su
pangikatala naw nikdn, yadyu akkudk ku,” kun ni
Apu Kesu.

Yu Mangilin nga Ikararua nga Mepaggidn nga
Mangabbak st ira Manguruk

15 A kinagi ni Apu Kesu, “Nu kuruk nga
iddukan nawa, a tuppalan naw yu taddak ku
nikayu. 16 A makimadllaka su Yama, ta iyawa na
nikayu yu tanakudn nga mangabbak nikayu, nga
mepulupulu nikayu ta adde ta 4dde. 17 Aggina yu
Ikararua ni Namaro, 4 ipakdnndmmu na nikayu
yu kuruk nga meyannung ki Namaro. A yu ira
tatolay nga ari manguruk, arad da malawa gapu ta
arad da ammu danna ardd da kdnndmmudn. Ngam
sikayu, ammu naw, ta sigidd mepulupulu nikayu
dnna maggian ta nono naw.

18 “A massiki nu panawat takayu, arat takayu
tattdjjian nga kun na ulild, ta manolinga sangaw
nikayu. 19 A sangaw nu mangandnnuén, arad
danga masingan nayu ira nga ari manguruk.
Ngam sikayu nga manguruk, masingan nawa.
A gapu ta sikén yu sigga-indngd nga manotolay,

mepattolay kayu gapay nikan ta addé ta adde.
20 A sangaw nu duttal yu Ikararud ni Namaro
nikayu, yayu nga pakannammudn naw ta ajjana ka
Yama. A kdnndmmudn naw gapay ta netddday kayu
nikan, nga kunnay ta ajjana gapay nga netadday
nikayu. 21 A yu tolay nga magginna su bilik ku
dnna tdngngagan na yu ipakuad kuna, aggina yu
mangiddu nikan. A yu tolay nga mangiddu nikan,
iddukan nayl Yama. A sikan gapay yu mangiddu
kuna, 4 ipakdnndmmu kuna yu ngamin nga meyan-
nung nikan,” kun ni Apu Kesu.

22 A si Kudas nga tanakuén, nga ari MaglIskari-
ote, iniyabbt na laguk ka Apu Kesu, “Apu, ngatta,
ta sikami yu pangipalappatdm mu su nono mu,
ngam ari su ira ngamin nga tatolay?” kun na.
23 A simibbék si Apu Kesu, & kinagi na, “Yu tolay
nga mangiddu nikén, tuppélan na yu bilik ku. A
aggina yu iddukan nayu Yama. A sikami ka Yama
yu umay makipaggidn kuna. 24 Ngam yu tolay nga
ari mangiddu nikan, aran na tuppdlan yu bilik ku.
A yu bilik ku nga ginnan naw, ari nga sikén yu
paggapuan na nu ari gala nga naggapu su Yama
nga naddok nikan.

25 «A kagiak ku nikayu ngdmin danniaw ta kegga
paga nikayu. 26 Ngam doban na sangaw nayu
Yama yu Mangilin nga Ikararua nga umay nikayu
nga pannakabaggi nga mangabbék nikayu. A ag-
gina yu mangituddu nikayu su ngdmin nga napia
dnna ipanono na gapay nikayu yu ngamin nga
kinagi nikayu.

27 “A gapu ta panawat takayu sangaw, ibattang

ku nikayu yu dggimamma ku nga maggapu su nono
ku. A yu 4ggimamma ku nga iyawa ku nikayu,
awan ta karik pid na sawe dabbuno. Ari kayu
laguk mabburung, anna ari kayu maganassing.
28 Naginnd nawin yu kinagi gangu nikayu, nga
manawakin, 4 manolinga sangaw nikayu. Nu ku-
ruk nga iddukan nawa, magayaya kayu laguk,
gapu ta umaya su Yama, & makawayya yu Yama
dnné nikan. 29 A kinagikin yu pano nikayu lage
na kesimmu na, tapé sangaw nu mesimmu ngin,
manguruk kayu laguk. 30 A aringakin mabbaydk
nga makiubobuk nikayu, ta umay sangaw yu
mammaguray su ira narake ta dabbuno. Awan
gemma ta awayya na nga mammaguray nikan.
31 Ngam meyanugu yu akkudn na, tape ipasingak
kutangaminnga tolay taiddukak ku yu Yama, dnna
tuppalak ku ngamin yu ipakua na nikan,” kun ni
Apu Kesu nira. A kabalin na nakkagi karannian,
kinagi na nira, “Ara! Gumikkang kayu laguk, ta
manaw ittamin,” kun na.

15
Yit Keyarigdn ni Apu Kesu yit Nemuld nga Ubas
1 A nagangngarigan si Apu Kesu, 4 kinagi na su
ira tudduan na, “Sikan yu meydrik su napia nga
nemuld nga tbas,” & meyarik yil Yima ta manaron
st nemulé. 2 A tappéangan na yu ira pangapanga
na nga ari mabbungd, dnna pakarenudn na yu ira
pangapanga na nga mabbungda, tape mapakaru

* 15:1 Yuira ginaka ni Israel yu meyadrik ta ubas nga inimuld ni
Namaro. Innam mu Salmo 80:8-18; Isaya 5:1-2, 7

yu bungéd ra. 3 A kunnay gapay nikayu, ta na-
pakarenuan kayin megapu su kuruk nga bilin nga
inipakdnnadmmu nikayu. 4 Maggidn kayu laguk
nga mepattatadday nikan, & maggiana gapay nga
mepattatddday nikayu. A ta dngngarigdn, nu ari
maggidan yu panga nayu nemuld su pun na, ari
gemma makapabbungd. A kunnay gapay nikayu,
tanu aran nawa ikatala nga mangabbdak nikayu,
aran naw makud yu napia nga ipakua nikayu.

> “Sikdn yu kun na pun na ubas nga nemuld, &
sikayu yu kun na pangapanga na. A nu napasi-
gaggayu angngikatala naw nikan, maggidna nikayu
nga mangabbak, 4 aru yu napid nga akkuan naw.
Ngam nu mesinna kayu nikan, awan bulubuga
ta makud naw nga napia. 6 A yu tolay nga ari
maggian nikan, meyarik ta panga nga natappang.
Ayuira pangapanga nga natappang, monnuk ira
nga metabba ta api nga matuggi.

7“Ngam sikayu, nu napasigagga yu dngngikatala
naw nikan anna nepittd ta nono naw yu bilik
ku, & maguray 14 yu ipakimalla naw k& Yama,
yaylu mapalurdo megapu nikayu. 8 A ta kunnian,
mepardyaw yu Yama megapu su aru nga napia nga
akka-akkuan naw, dnna mepasingan ta kuruk nga
sikayu yu makituddu nikan. 9 Iddukat takayu. A
kunnay su angngiddu nayu Yama nikdn, kunniQ
gapay yu angngiddu ku nikayu. Aran nawa laguk
ikalura. Maggian kayu gala nikan, nga mesipa su
dngngiddu ku nikayu. 10 Nu kurukurugan naw yu
itaddak ku nikayu, mesipa kayu su angngiddu ku
nikayu. A kunnian gapay nikan, ta kurukurugak

ku yu kagian nayu Yama nikan, anna mesipaka
sl dngngiddll na nikdn. 11 A kagiak ku danni-
awe nikayu, tape mepagayaya kayu nikan anna
mepalla yu aggaydyd naw nga awan karik pia na.
12 A yawe yu itaddék ku nikayu, ta makkaka-iddu
kayu ta kunnay su angngiddu ku nikayu.

13 “Nu mabbaluntdriu yu tolay nga mangitapil
su baggi na megapu su ira kopun na, awan ta
nepalld nga dngngiddll 4nné sawe. 14 A sikayu yu
kopuk ku nu tuppdlan naw yu itaddak ku nikayu.
15 Arat takayin laguk ingdgan ta aripak ku, gapu
ta aran na gemma ammu nayu aripan yu akkuan
nayu yapu na. Ingagat takayin ta kopuk ku, gapu
ta inipakdnndmmu nikayu yu ngamin nga kinagi
nayu Yama nikan. 16 A ari sikayu yu nappili nikan,
nu ari gala ta sikdn yu nappili nikayu. Sinulla
takayu tape umay kayu mamaluro su aru nga
napid nga ipakua nikayu, dnna mannandyun yu
napia nga akka-akkuan naw. A yayll nga maguray
14 yu kiddawan naw su Yama ta pannakabaggi,
yayuiyawa na nikayu. 17 A yaw itaddak ku nikayu,
ta makkaka-iddu kayu.”

Malussawyuiraari Manguruk suira Manguruk

ka Apu Kesu
18 A kinagi ni Apu Kesu, “Ari kayu mapélla nu
malussaw nikayu yu ira tatolay nga ari manguruk
nikan, ta ammu naw gemma ta sikdn yu kega-
puédndn nayu kalusso ra nikayu. 19 A ta dngngarigén
nu naggigittd yu nono naw ta nono da, ayatad
da kayu nakuan. Ngam ari ngin negittd yu nono
naw tanono da, gapu ta pinili takayu ta manguruk

nikdn, 4 yayu nga ikalusso ra kayu. 20Manono naw
yu kinagl nikayu, nga ari notun yu aripan anne
su yapu na. Nu jinigirigd danga, nga Yapu naw,
jigirigatad da kayu gapay sangaw. Nu sindngngak
da yu kinagi nira, tdngngagad da gapay yu kagian
naw. 21 A ikalusso ra kayu dnna jigirigétad da kayu,
gapu ta pangikatala naw nikan, ta arad da gare
ammu yu naddok nikan.

22 “A nu aringa nakuan minay saw nga umay
mangituddu nira, awdan ira nakuan ta liwd. Ngam
minaya gemma nangituddu nira, 4 ariira mangu-
ruk. A ydylu nga ari ira makalilli su ikdru ra nga
liwa. 23 A yu tolay nga malussaw nikdn, ikalusso
na gapay yu Yama. 24 Nu ardk ku nakuan pina-
gaddatu ta arubang da yu makapalla nga aran na
makud na tanakudn nga tolay, awdan ira nakuan
ta liwd. Ngam nasingad da yu akka-akkuak ku,

4 ikalusso ra kami ka Yama. 25 A nesimmu yaw,
tapé mapaluro yu dan nga netura nga ubobuk ni
Namaro nga kunniawe:

‘Ikalusso ranga, nga awén ta gapu na.’t ”

26 “A dobak ku sangaw ta umay saw nikayu yu
Mangabbak nga maggapu ka Yama. Aggina yu
Mangilin nga Ikararud, nga mangipakannammu ta
ngamin nga kuruk nga meyannung k4 Namaro,
4 ipakdnndmmu na yu meyannung nikan. 27 A
sikayu gapay yu makkagi ta kuruk nga meyan-
nung nikan, gapu ta sikayu yu mepulupulu nikan
adde ngaw pamegapu na pangituddu,” kun ni Apu
Kesu.

T 15:25 salmo 35:19: 69:4

16

1 Akinagina pagani Apu Kesusuira tuddudnna,
“Kinagl nikayu ngamin danniaw nga panigiriga
da nikayu nayu ira nga ari manguruk, tapé aran
naw likuranan yu dngngikatala naw nikan, massiki
nu anni yu mesimmu sangaw nikayu. 2 Ta yu
ira kdbulun naw nga Kudio nga manangngal su
tunung, papanawad da kayu sangaw ta kapillia
ra, 4 ardd da kayu patallungan. A nu ajjan yu
mamapatay nikayu, kagian na ta ardn na liwa, nu
ari gala ta passerbi na kd Namaro. 3 A kunnian yu
akkuad da nikayu, gapu ta arad da ammu yu Yama.
A sikén, ardd danga ammu gapay. 4 A kagiak ku
danniaw nikayu kunangan, tape sangaw nu duttal
yu panigirigd da nikayu, manono naw laguk yu
kinagi nga meyannung su akkudad da.

Yu Tarabaku nayu Mangilin nga Ikararua

“Ardk ku ngaw kinagi nikayu, gapu ta ajjana
paga nikayu. 5 Ngam madanawakin sangaw, a
manolinga st Yama nga naddok nikdn. A awén
nikayu ta mangiyabbii nu sisaw angayak ku. ¢ Ta
nakalo yu daddam naw gapu ta kinagi nikayu
yu pénod. 7 A kuruk yu kagiak ku nikayu, ta
mammapid yu aggidn naw nu panawat takayu.
Ta nu arat takayu nakuan panawan, ari nakuan
umay yu Ikararud ni Namaro nga mangabbak
nikayu. Ngam nu manawa sangaw nikayu, dobak
ku laguk yu Mangilin nga Ikararua ta umay mag-
gian nga mangabbdak nikayu.

8 “A tappl nayu Mangilin nga Ikararud saw
nikayu, ipakannammu na su ira tatolay ta dab-

buno yi meyannung ta liwa da. A ipakdnndmmu
na yu meyannung su kuruk nga matunung, dnna
yu meyannung ta pangukum ni Namaro su ira
nga ari manguruk. 9 A gapu ta pangituddu nayu
Ikararud ta meyannung ta liwd da, & yayu nga
kanndmmudd da ta ya pakaliwa da kd Namaro yu
panaki da nikan, ta ardd danga ikatala. 10 A ta
meyannung ta katunungan, ipakdnndmmu nayu
Ikararua gapay ta sikdn yu matunung, gapu ta
pinaluro ku ngamin yu inipakua nayu Yama nikan,
4 manawakin nga umay su Yama, 4 ardn nawa
masingan. 11 A ipakdnndmmu na gapay yi meyan-
nung ta pangukum ni Namaro su ira nga ari
manguruk nikan, gapu ta ddn nga naparan yu
adngngukum ni Namaro ka Satanas, nga mammagu-
ray su ira nga ari manguruk nikan ta dabbuno.

12 “A ajjan paga aru nga arak ku makagi, gapu
ta ardn naw paga kdnndmmudn. 13 Ngam sangaw
nu umay saw yu Ikararud ni Namaro, ituddu
na nikayu yu ngamin nga kuruk. A ari yu ure
na lapay yu paggapuan nayu ipakdnndmmu na, ta
ipakdnnammu na 1a yu kuruk nga maginna na ka
Namaro. A ipalappa na gapay nikayu yu duttal
noka. 14 A aggina yu mangipardyaw nikan, gapu
taipakanndmmuna nikayu yu kuruk nga maggapu
nikan. 15 Ta kukua ngdmin yu kukuéd nayu Yama. A
yayungakinagi nikayu ta ipakdnndmmu na nikayu
yu kuruk nga maggapu nikan,” kun ni Apu Kesu.

Yu ira Maraddam nga Mabbdli ta Magaydyd
Sangaw

16 A kinagi ni Apu Kesu nira, “Sangaw, 4 aran
nawa masingan. A ari mabayak, 4 masingan nawa
mé4,” kun na. 17 A nakkaka-ubobuk yu ira kdrudn
nga tudduadn na, 4 kinagi ra, “Anni yawe nga
kagian na nittam, nga arat tam sangaw masingan,
4 ari mabaydk, 4 masingat tam ma? A yu kinagi
na paga, nga ‘Manolinga su Yama’? 18 Anni pano
yu kebalindn nayu kinagi na nittam, nga ‘sangaw’
anna ‘ari mabayak’? Arat tam kdnndmmuan yu
kagian na,” kud da.

19 A ammu ni Apu Kesu yu ikaya da nga iyabbi
nakuan kuna, 4 yadyu nga kinagi na nira, “Yawe
pano yu ikdya naw nga iyabbi nikan, nu anni yu
kebalinan nayu kinagi gangu, nga ‘Sangaw, 4 aran
nawa masingan, a ari mabayak, 4 masingan nawa
ma sangaw’? 20 Kukurugan nga kuruk yu kagiak
ku nikayu. Sangaw nu aran nawa masingan,
makkulukule kayu, ta neralla yu daddam naw.
Ngam yu ira nga ari manguruk nikan, magayaya
ira. A mepalla yu daddam naw. Ngam mapatalidn
yu daddam naw ta pagaydaya naw, sangaw nu
masingan nawa ma. 21 A y4 keyarigdn naw yu
babay nga magand, nga mabagal su jigd na ta
pagana na. Ngam ta pallawan nayu abbing, aran
nen manono yu jigd na gapu ta aya na su ana na.
22 A kunnay gapay nikayu, ta nakald yu daddam
naw sangaw. Ngam masingat takayu ma sangaw,
a4 mepalla yu pagayaya naw, & awdan ta makari ta
pagayaya naw.

23 “A sangaw nu duttdl yu &ggaw nga
pakkakdasingat tam ma, aringin sikdn yu



Kuan 16:24 Xciv Kuan 16:30

pakkiddawan naw, nu ari gala yu Yama. A
kukurugdn nga kuruk yu kagiak ku nikayu,
makkiddaw kayu ta pannakabaggi, & maguray
14 yu kiddawan naw su Yama, yayu iyawa na
nikayu megapu su pangikatala naw nikan.
24 A ta 4ddé kunangan, ari kayu paga minay
nga pannakabaggli nga makkiddaw su Yama.
Makkiddaw kayu laguk megapu su pangikatala
naw nikan, tapé malawa naw, anna mepalla yu
pagayaya naw,” kun ni Apu Kesu.

Yu Pangappu ni Apu Kesu ka Satanas

25 A kinagi ni Apu Kesu paga nira, “Pangituddu
nikayu, ya angngituddu nikayu yu pagangngarigan.
Ngam sangaw arak ku iydngngarigdn yu kagiak ku,
ngam ibukalak ku nikayu nga daretiu yu meyan-
nung su Yama. 26 A dattdl nayu dggaw, ari ngin
sikan yu makimalla su Yama megapu nikayu, nu
ari gala sikayu nga pannakabaggi yu makkiddaw
su Yama. 27 Ta ayatan na kayu laggapay nayu
Yama, gapu ta ayatan nawa anna kurugan naw
ta sikdn yu naggapu kuna. 28 A si Namaro nga
Yama yu naggapudk ku, & minaya sawe dabbuno.
A ménawakin sangaw ta dabbuno nga manoli su
Yama.”

29 A pakaginna ra su kinagi ni Apu Kesu, nga
umayin su Yama na, kinagi nayu ira tudduan
na, “A kdnndmmudm mi ngin yu kagiam mu,
ta malitdwin, gapu ta ardm min iniyangngarigan.
30 A ammu mi ngin ta sikaw yi makannammu ta
ngamin. A méssiki nu awdan ta mangiyabbt nikaw,

ammum yu ajjan ta nono mi. A yayll nga mangu-
ruk kami ngin ta sikaw yu naggapu kd Namaro,”
kud da kuna.

31 A simibbdk si Apu Kesu, & kinagi na nira, “Ku-
ruk pano nga manguruk kayin? 32 Duttdl sangaw
yu oras, a makkattuay kayu nga mallalabbeé ta bale
naw, a sikan 1a mabattang. Ngam aringa maguro-
ray, ta ajjan 14 nikan yu Yama. 33 A kinagi yaw
nikayu, tape magimamma yu nono naw megapu
su ketddde naw nikan. Ta kegga naw ta dabbuno,
marigiriga kayu. Pataggatan naw 1a yu nono naw,
ta ippu kin si Satanas, nga pakiydpuan nayu ira
nga ari manguruk nikan.”

17

Yu Pakimalla ni Apu Kesu megapu su ira nga
Manguruk kuna
1 A ta kabalin ni Apu Kesu nagubobuk karan-
nian, nattanguk ta langi, 4 nakimalla k& Namaro,
a kinagi na, “Ammo, jimittdlin yu aggo. Ipardyom
laguk yu Anéd mu, tape ipardyo taka gapay. 2 Ta
iniyawd mu nikdn yu pakawayya su tolay, tape
iyawa ku su ira ngamin nga tatole yu attole ra nga
awéan ta 4ddé na. 3 A yawe yu attole ra nga awén ta
adde na, ta pakannammuad da ta kuruk nga sikaw
si Namaro nga tattadday, dnna sikan yu MakKiristu,
nga jinok mu ta dabbuno. 4 A meparayaw ka sawe
dabbuno megapu nikdn, ta sinuppal kin ngamin yu
inipakudm nikdn. 3> Ammo, ipotum ma bi laguk
ta arubang mu, tapé metoli nikan yu dalingarang
nayu kepardyo, nga ajjan ngaw nikan su kegga
paga nikaw lage na kaparo na dabbuno.

6 “Sikaw yu inipakdnndmmu su ira tatolay ta
dabbuno nga iniyawd mu nikdn. Tatolem ira
gemma, a iniyawa mu ira nikan, a kinuruk da yu
bilim mu. 7 A ndnndmmuéd da ta sikaw yu pag-
gapuan nayu ngamin nga kingngua. 8 Ta inituddu
nira yu ngamin nga bilim mu nikén, 4 kinuruk da.
A ammu ra ta kuruk nga sikaw yu naggapudk ku
anna sikaw yu naddok nikan.

9“A Ammo ku, aggira yu ipakimalla ku. Arak ku
ipakimalla yu ira ngamin ta dabbuno, nu ari gala
yu ira nga iniyawa mu nga mangikatala nikan,
ta tatolem ira gemma. 10 Ngdmin yu ira tatole,
tatolem ira gemma, anna ngamin nga kukuam,
kukua ira gapay. A mepardyawa megapu nira.

11 “A mdnawa sangaw ta dabbuno, nga umay
nikaw. Ngam mabattang paga ta dabbuno yu ira
tatolay nga iniyawa mu nikan, gapu ta lubbekakin
nikaw. Ammo nga Mangilin, asigurdm mu yu
ira tatolée nga iniyawd mu nikan, megapu su
pakawayyam ta ngamin, tape maggigitta yu nono
da nga kunnay ta nono ta. 12 A ta keggd paga
nira, sikan yu pannakabaggim nga manaron nira.
Inasigurak ku yu irangamin nga iniyawa mu nikan,
tapé awan ta magawawan nira, ngam yu tadday 14,
tapé mattuppal yu dan nga netura nga bilim mu.

13 «“A Jubbekakin nikaw, Ammo. Ngam kagiak
ku yawe ta keggd paga nira, tapé maginna ra
dnna mesipa ira su pagaydya ku. 14 Inikatala ku
nira yu bilim mu, 4 manguruk iren. A ydyu nga
aggira yu ikalusso nayu ira nga ari manguruk,
gapu ta kunnay nikan, ari ira mepulu su ira nga

ari manguruk.

15 «“A yawe 14 ipakimalla ku nikaw, ta ardm
mu ira ipdnaw ta dabbuno, ngam tarondm mu
ira, tape aran na ira melogo ni Satanas. 16 Ta
aggira yu kunnay nikan nga ari gemma mepulu
su ira nga ari manguruk, ta ari negittd yu nono
da. 17 Pakarenudm mu laguk yu nono da megapu
su bilim mu, tape mabbdli ira ta tatolem nga
mangilin. Ta kuruk gemma yu bilim mu. 18 A
kunnay ta paddok mu nikan ta umay su ira tatolay
ta dabbuno, dobak ku ira ta umay ira ta ngamin
nga lugar, tapé ipakdnndmmu ra yu bilim mu suira
nga ari paga nakaginnd. 19 A gapu ta dngngiddi ku
nira, itulu ku yu baggi nikaw, nga metapil megapu
nira, tape mabbali ira ta tatolem megapu su bilim
mu,” kun ni Apu Kesu su Yama na.

20“A arila yawe ira yu ipakimalla ku, Ammo, nu
arigapay yuira ngamin nga manguruk nikan noka
megapu su pangituddu ra. 21 A y4 ipakimalla ku,
Ammo, ta naggigitta ngamin yu nono da, nga kun-
nay nitta nga naggigitta yu nono ta, tape mesipa
ira nitta. A yayu ipakimalla ku, tapé kurugan
nayu ira tatolay ta dabbuno ta sikaw yu naddok
nikan. 22 A inipardyo ira gapay nga kunnay su
pangiparayom nikan, tape mepaggitta yu nono da
nga kunnay ta naggittd nga nono ta. 23 A ajjana
nira, nga kunnay ta ajjan ka nikan, tapé kuruk
nga napid yu attatddde na nono da. A ta kunnian,
kanndmmudn nayu ira nga ari manguruk ta sikaw
yunaddoknikdn, dannaammurataiddukam muyu
ira nga mangikatala nikan ta kunnay ta angngiddu

mu nikan,” kun na.

24 “Ammo, iniyawd mu nikan ta tatolé yu ira
nga manguruk nikdn. A ikdya ku ta mesipa ira
gapay noka nikan ta paggiandk ku ta langi, tape
masingad da yu keparay0 dnna yu dalingarang
ku nga iniyawd mu nikan su ardn na paga ka-
paro na dabbuno megapu su angngiddu mu nikan.
25 Ammo, napid yu nond mu nga awdn Kkarik pia
na. A yu ira tatolay nga ari manguruk, arad da
ka ammu. Ngam sikdn, ammu taka. A yu ira
tatole nga iniyawa mu nikdn, ammu ra ta sikaw
yu naddok nikan, 26 A sikaw yu inipakdnndmmu
nira, a aringa mattukka nga mangipakdnnadmmu
nikaw, tape maggidna nira anna makkaka-iddu ira.
A kunnay su dngngiddli mu nikén, kunnian gapay
yu dngngiddu da su ira kabulud da.”

18

Yu Paggdpu da ka Apu Kesu
Mattiu26:47-56; Markus 14:43-50; Lukas 22:47-

1 A kabalin ni Apu Kesu nakimalla su Yama na,
nanaw di Apu Kesu anna yu ira tuddudn na ta
Jerusalem. A minay ira su kamulén ta dammaéng
na danum na Kidron. 2 A si Kudas, nga nabbalin
ta mappagapu ka Apu Kesu, ammu na gapay yawe
lugar nga angayad da, ta yayu aggangayad da kari
ApuKesu. 3A inipuliini Kudas yu ira tangapangan
nga suddalu dnna yu ira maggudrdia nga jinok
nayu ira kdtannangdn nga pdri dnna yu ira Parisio.

A minay ira nga konsu drmas dnna tulu su giad di
Apu Kesu.

4 A pakdranni nayu ira nagarmas su giad di Apu
Kesu ta kamuldn, & massiki nu ammu ni Apu Kesu
yu mesimmu kuna sangaw, en na ira jindpun.
“Asinni aleran naw?” kun na nira. 5 A simibbak
ira, & kinagi ra, “Si Kesu nga taga Nasaret,” kud
da. “Sikdn yaw,” kun ni Apu Kesu nira. A ajjan
nga nepulu nira si Kudas, nga mangituddu ka Apu
Kesu nira.

6 A pakkagi ni Apu Kesu nira, “Sikédn yaw,” &
nassanuk ira, 4 natomba ira. 7 A piddud ni Apu
Kesu nangiyabb nira, 4 kinagi na, “Asinni aleran
naw?” kun na. “Si Kesu nga taga Nasaret,” kud da
mad. 8 Simibbdk si Apu Kesu, 4 kinagi na, “Sikan,
kuk ku pa gangl. A nu sikdn 14 aleran naw,
pagurayan naw yawe ira kdbuluk ku, tapé manaw
ira,” kun na. 9 Yayu kinagi na tape mapaluro yu
ngaw kinagi na su Yama na, nga kun na, “Yu ira
tatolay nga iniyawa mu nikan, awana bulubuga ta
mawawdan nira.”

10 A ajjan ka Simon Eduru yu baddng na nga
konsu aldk. A indsu na, 4 kittak na yu talinga
nayu aripan nayu kotunan na pdri, 4 nalasapan yu
jiwanan nga talingd na. A si Malkus yu ngégan
nayu aripan. 11 A kinagi na laguk ni Apu Kesu
k& Eduru, “Iyalak mu yu badang mu. Kagiam mu
pano ta ardk ku meyangnga yu jigd ku nga sinulla
nayu Yama nikdn?” kun na.

Iyarubdng da si Apu Kesu ka Annas

12 A yu ira suddalu dnna yu kapatés da, dnna yu
ira magguardia, gindpu da laguk si Apu Kesu, &
binaluk da. 13 A napolu iniyange ra kd Annas, nga
katugangan ni Kayapas nga kotundn na pari tan
nga dagun. 14 Si Kayapas yu nanabarang su ira
Kudio ta mas napid nu metapil yu tddday nga tolay
megapu su ira ngamin nga tatolay.™

Yu Panajji ni Eduru ka Apu Kesu

57 Mattiu 26:69-70; Markus 14:66-68; Lukas 22:55-

15 A paggdpu da ki Apu Kesu, ajjan yu ira dua
nga sinuddudn ni Apu Kesu, di Simon Eduru dnna
yu tddday paga nga siminuttul nira ta pangituluk
da kuna s kotundn na pari. A yu kabbulun ni
Eduru, ammu na yu kotunan na pari, 4 yayu nga
nepulu k Apu Kesu nga simillung su ndlitukan
nga ndmmudk na bale na pari. 16 Ngam naggian l1a
si Eduru ta puertd nayu aliti. A minay laguk yu
kabbulun na nga nakkagi su babay nga manaron
ta puertd, ta patallungan na gapay si Eduru ta
nadmmudk nayu balay.

17Tallung ni Eduru, iniyabbti nayu babay kuna,
“Ari gapay sikaw yu tddday nga makituddu su
tolay nga gindapu da?” kun na. “Ari sikan,” kun ni
Eduru. 18 A gapu ta malummin yu gabi, nappagad-
dul yuira aripan dnna yu ira magguardia ta baga, 4
nanaddak ira nga naggirinu. A nepaggirinu gapay
si Eduru nira.

* 18:14 Kuan 11:49-50

Yu Pamestiga nayu Kotundn na Pari ka Apu Kesu
Mattiu26:59-66; Markus 14:55-64; Lukas 22:66-

19 A paggirinu ni Eduru ta ndmmudk, ajjan ta
balay yu kotunan na pdri, & binestigd na si Apu
Kesu ta meyannung su ira sinudduan na anna
yu meyannung su ituddu na. 20 A simibbék si
Apu Kesu, & kinagi na kuna, “Sinudduak ku yu
ira tatolay ta arubdng na tangapdaddabbunan, su
ira kapillid ra dnna su mangilin nga kapillid, nga
paggagammungan na ngamin na Kudio, a awan
bulubugd ta inilimak ku. 21 Ngattd, ta sikan yu
pangiyabbutam mu? Iyabb( mu 14 su ira tatolay
nganakaginnasuinituddu, taammura gemma yu
kinagi nira,” kun na.

22 Pakkagi na karannian, 4 lippdk nayu tadday
nga maggudrdia si Apu Kesu. A kinagi nayu mag-
guardia kuna, “Ngattd, ta kunnian akkitabbak mu
st kotundn na pari?” kun na. 23 A simibbék si Apu
Kesu su magguardid, 4 kinagi na, “Nu nakaliwatak
ku nakuan yu akkitabbak ku kuna, kagiam mu yu
liwd ku. Ngam nu kuruk yu kinagi, ngatta, ta
lippdk ma?” kun na. 24 A yayu nga nipabaluk
ni Annas si Apu Kesu, a inipeyange na laguk ka
Kayapas, nga kamotungan na pari.

Yu Pillu nga Pandjji ni Eduru ka Apu Kesu
Mattiu26:71-75; Markus 14:69-72; Lukas 22:58-

25 A nepattaddak 14 paga si Simon Eduru nga
mepaggirinu nira. A kinagi ra kuna, “Ari sikaw
gapay yu tadday nga tudduan na?” kud da. “Ari
sikdn,” kun ni Eduru. 26 A ajjan yu tadday nga

aripan nayu pari, nga kanakandyun nayu tolay
nga kittak ni Eduru, & iniyabb( na kd Eduru, “Ari
sikaw yu nasingak ku gangu nga kabbulun na
turin ta kamulan?” kun na. 27 A nilimak na ma ni
Eduru. “Ari,” kun na. A dagaraga nagittarakko yu
manu.

Yu Pamestigd ni Gubinador Pilatto ka Apu Kesu
23 é\/fsattiu 27:1-2, 11-14; Markus 15:1-5; Lukas

28 A ta alippannawdk, lage na lussang yu bildk,
inipano ra si Apu Kesu ta palasiu ni Kayapas, a
ed da iniyangay su paldsiu nayu gubinador nga
taga Roma. Ngam yu ira Kudio nga nangiyangay
kuna, ari ira simillung su palasiu, ta nu tul-
lung ira nakuan su bale na ari Kudio, 4 ari ira
meyanugu nga kuman su Piestd na panaddamad
da ta pattalebak nayu daroban ni Namaro, gapu
ta mebildng ira ta marapingan. 29 A yayu nga
nallawdn si Gubinador Pilatto nira, 4 iniyabb(i na
su ira Kudio, “Anni ipangikeka naw sawe tolay?”
kun na. 30 A simibbak ira, & kinagi ra kuna, “Nu
awan ta liwa na, aram mi nakuan ikeka nikaw,”
kud da.

31 Akinagi ni Gubinador Pilatto nira, “Apan naw
laguk, ta sikayu mabbestiga kuna ta meyannung
s tunung na Kudio,” kun na. A kinagi nayu ira
Kudio kuna, “Awan ta awayya mi nga mamagikaru
kuna ta patay, ta sikayu 14 nga taga Roma yu
makawayyd nga mamagikaru ta tolay ta pate na
ta kurt,” kud da. 32 A nesimmu yaw, tapé mat-
tuppal yu kinagi ni Apu Kesu nga meyannung su
ammapate ra kuna.

33 A simillung si Pilatto laguk su paldsiu na,
a inipagdl na si Apu Kesu, 4 iniyabbl na kuna,
“Sikaw pano yu patul nayu ira Kudio?” kun
na. 34 A simibbdk si Apu Kesu, a kinagi na,
“Asinni nakaginnam mu? Naggapu pano ta nono
mu, onu egga pano yu nakkagi nikaw?” kun
na. 35 A simibbdk si Pilatto, & kinagi na, “Ku-
dionga pano? Yu ira ikattolem nga Kudio &nna
yu ira katannangdn nga pari yu mangikeka nikaw.
Anni pano kingnguam nga ipangikeka ra nikaw?”
kun na. 36 Simibbdk si Apu Kesu, & kinagi na,
“Tanakuan yu pammagurayak ku, nga ari saw
dabbuno. Nu saw dabbuno nakuan yu pammagu-
rayak ku, makigerra nakuan yu ira tatolé, tapé
arad danga magapu nayu ira Kudio. Ngam ari saw
dabbuno yu pammagurayak ku,” kun na.

37 A kinagi ni Pilatto kuna, “A kuruk nga patul
ka lagugam?” kun na. A simibbdk si Apu Kesu,
4 kinagi na, “Sikaw yu nakkagi ta patula. A yawe
inikeyana ku ta dabbuno, tape ituddu yu meyan-
nung s kuruk. A yu ira tatolay nga makdnndmmu
st kuruk, magginna ira su kagiak ku,” kun na. 38 A

kinagini Pilatto kuna, “Anni pano yu kuruk?” kun
na.

Kabalin na nagubobuk karanniaw, minay si
Pilatto su gidn nayu ira Kudio ta lawan, & kinagi
na nira, “Awan bulubugd ta ammu nga liwa na,”
kun na. 39 “Ngam ajjan yu kustombare naw nga
palubbangak ku yu tddday nga nebaluk megapu su
piesta na panaddamdan naw ta pattalebak nayu
daroban. Gustu naw ta palubbangak ku yawe
Patul na Kudio?” kun ni Pilatto nira. 40 Ngam

nagagga-aggay ira, a kinagi ra, “Ari yawe tolay,
ngam si Barabas yu palubbdngam mu,” kud da. A
tulisan si Barabas.

19

Karagatan ni Pilatto nga Mamalubbdng ka Apu

Kesu
Mattiu 27:15-31; Markus 15:6-20; Lukas 23:13-

1 A gapu ta pinili nayu ira Kudio si Barabas ta
mapalubbang, yayu inipapaliga na laguk ni Gu-
binador Pilatto si Apu Kesu. 2 A yu ira suddaluy,
nilubik da yu si nga pidde ra ta kun na kurona,

nga kun na barawésina patul. 3 A jimikki ira kuna,
a inuyoyungad da. Kinagi ra kuna, “Marayaw Kka,
sikaw nga patul na Kudio!” kud da. A lippilippak
da.

4 A minay laguk si Pilatto ta lawan su ira Kudio,
ta en na ma kinagi nira, “Iyarubang ku nikayu,
tapé kannammudn naw ta awan ta ammu nga liwa
na,” kun na. 5 A yayu nga nallawan si Apu Kesu
nga neyarubdang nira, nga nakuronan paga ta si
A kinagi ni Pilatto nira, “Ye! Innan nawe yawe
tolay!” kun na.

6 A yu ira Katannangan nga péri na Kudio dnna yu
ira maggudrdia su mangilin nga kapillia, pakasin-
gad da k& Apu Kesu, nga napaliga anna nakuronan
ta si, nagagga-aggay ira, a kinagi ra, “Papatayam
mu! Ipepéatd mu ta kurtu!” kud da. A kinagi ni
Pilatto nira, “Apan naw laguk, ta sikayu laggapay



Kuan 19:7 cv Kuan 19:13

mangipata kuna, ta awan ta ammu nga liwé na,”
kun na. 7 A simibbak yu ira Kudio, & kinagi ra ka
Pilatto, “Ajjan yu tunung na Kudio nga makkagi
ta mepangnga nu mapagikaru ta patay yawe tolay,
gapu ta pabbalinan na ta dios yu baggi na, ta
kinagi na ta aggina yu Ana ni Namaro,” kud da.

8 Pakaginna ni Pilatto su kinagi ra nga meyan-
nung ka Apu Kesu, nga aggina yu Ana ni Namaro,
nakald yu assing ni Pilatto. 9 A simillung su paldsiu
na, a iniyabbli na ka Apu Kesu, “Naggapuam mu?”
kun na. Ngam aran na bulubugé ni Apu Kesu sin-
abbak. 10 A kinagi ni Pilatto kuna, “Ngattd, ta aram
ma tabbagan?” kun na. “Aram mu pano ammu ta
egga yu pakawayyd nga mamalubbang nikaw? A
egga gapay yu pakawayya nga mangipepdata nikaw
ta kuru,” kun ni Pilatto. 11 A simibbak si Apu Kesu,
a kinagi na kuna, “Awdan nakuan ta pakawayyam
nikdn nu ardn na iniyawa ni Namaro nikaw. A
yayunga nardmma yu liwa nayu mangikeka nikan
ta arubdng mu anne su liwd mu,” kun ni Apu Kesu.

12 pakaginna ni Pilatto su kinagi ni Apu Kesu,
a4 nappana yu pakkaragd na nga mamalubbang
kuna. Ngam yu ira Kudio, pine ra ma nagagga-
aggay, 4 kinagi ra, “Nu palubbangam mu yawe
tolay, ardn na ka kopun ni Patul Sisar.® Ta Kki-
nagi nayu tolay ta aggina yu patul, & yayu nga
kontaran na si Patul Sisar nga patul tam,” kud da.
13 Pakaginna ni Pilatto karannian, pinalawan na

* . . N . A

19:12 Si Patul Sisar yu kotundn nga mammaguray ta Roma. A
aru yu purubinsia si pammagurayan na. A sinulla na si Gubinador
Pilatto ta mammaguray ta purubinsia na Judiya.

mé si Apu Kesu. A minay si Pilatto nagitubang
su aggitubangan na kues. Naratagan ta batu nga
nalinis yu gidn nayu aggitubangan na, nga Gabbata
yu ngagan na ta dggubobuk nga Kebru.

14 A pagitubang ni Pilatto nga mamestigd ka Apu
Kesu, maggeé tangnga na dggawin, nga aggaw nayu
pappardn nayu ira Kudio ta piesta ra. A kinagi ni
Pilatto nira, “Innan nawe yawe patul naw!” kun
na. 15 A nagagga-aggay yu ira Kudio, 4 kinagi ra,
“Ipepanom! Ipapatem! Ipepata mu ta kuru!” kud
da. A kinagi ni Pilatto nira, “Yawe yu patul naw!
Ngattd, ta ipepata ku nakuan ta kuru yu patul
naw?” kun na. A simibbak yu ira kotunén nga
pari, & kinagi ra, “Awan ta patul mi nu ari 1a si
Patul Sisar tdrin ta Roma!” kud da. 16 A yayu nga
iniyawa na laguk ni Pilatto nira, ta ipepata da ta
kuru.

Yu Pangipata da ka Apu Kesu ta Kuru
Mattiu27:32-44; Markus 15:21-32; Lukas 23:26-

17 A yayu nga in nayu ira suddalu si Apu Kesu,
a inipakattu ra kuna yu kuru nga pangipatakad
da sangaw kuna. A iniydnge ra ta puddul nga
mangngagan ta Golgota su aggubobuk nga Kebru, a
yu kebalindn na yu Gidn na Balakaba.

18 A pakadde da ta gidn na Golgota, inipata nayu
ira suddalu si Apu Kesu ta kurti. A inipata da
gapay yu dua nga tolay ta kuru, nga pinataddak
da. A pine ra si Apu Kesu ta tangngd ra. 19 A
inipetura ni Pilatto yu pandkkilalan nga pine ra ta
utun na kuru, nga kunniaw yu kinagi na, “Yawe

si Kesu nga taga Nasaret, yu Patul na Kudio,” kun
nayu inipetdra na. 20 Yayu inipetura na ta tallu
nga makkakeruma nga aggubobuk, yu dggubobuk na
Kudio, anna yu Latin nga aggubobuk na taga Roma,
dnna yu dggubobuk na Gareko gapay. A aru yu ira
Kudio nga nabbibbik su netur, ta aranni ta ili yu
nangipatakad da kuna.

21 A yuiira kdtannangdn nga péri na Kudio, kinagi
ra ki Pilatto, “Ardm mu nakuan itura, ‘Yu Patul
na Kudio.” Kunniawe la nakuan itdura mu, ‘Yawe
tolay, kinagi na ta aggina yu Patul na Kudio,” ” kud
da. 22 A simibbdk si Pilatto, 4 kinagi na nira, “Yu
initurad ku, neturdkin. Aringin mapatalian,” kun
na.

23 A kabalid da nangipata nayu ira suddalu ka
Apu Kesu, ind da yu gagami na ta baggi na, a
pinakkappé da su pabballe ra. Ngam yu apaddu
nga barawdsi na, arad da pinakkappa, ta inabal
nga ari narage. 24 A yayu nga nakkaka-ubobuk ira,
akinagira, “Arat tam pisilan yawe, ngam mabbib-
innunuittam bi, tapé ammu tam yu makala kuna,”
kud da. Yayu nesimmu tapé mapatuppal yu dan
nga netura su libru nga ubobuk ni Namaro, nga
kunniaw:

“Nabbaballayad da yu gagamil ku, & nabbibin-
nunutad da yu barawasi.”f
A yayu kingngud nayu ira suddalu.

25 A ajjan tén di yend ni Apu Kesu nga nandddak
ta aranni ta kuru, aggira anna yu wagi na yena
ni Apu Kesu nga babay, 4 si Maria nga atawa ni
Kalopas, 4nna si Maria Maddala. 26 A pakasingan

T 19:24 Salmo 22:18

ni Apu Kesu kari inno na anna yu sinudduén na
nga iddukan na, kinagi ni Apu Kesu su inno na,
“Inno, and mu yu tolay nga kataging mu,” kun
na. 27 A kinagi na laguk su sinuddudn na, “Yena
min yane,” kun na. A yayli nga ind na yu yena ni
Apu Kesu ta makipaggidn kuna ta bale na tan nga
aggaw.

Yu Pate ni Apu Kesu
Mattiu27:45-56; Markus 15:33-41; Lukas 23:44-

28 A ta kabalin na yaw, ammu ni Apu Kesu ta na-
balinin ngdmin. A kinagi na laguk, “Makenuma,”
kun na. Yayu kinagi na tape mapaluro yu dan
nga netdra nga ubobuk ni Namaro. 29 A ajjan tan
yu angang nga napannu ta binarayang, nga nappa
nga inuman nayu ira suddalu. A nisoso ra yu
attabbatabburu kuna, & pine ra ta tuppak na kayu.
A inigawa da ta simu na. 30 A pakakakka ni Apu
Kesu kuna, kinagi na, “Netuppalin ngamin!” kun
na. A nakkummagin, 4 nagatta yu indnga na.

Yu Pamikd nayu Suddalu ta Bika ni Apu Kesu

31 A gapu ta 4ggo nayu papparad da ta piestd, mi-
nay yu ira Kudio, 4 kinagi ra ka Pilatto ta ipakattu
na yu tulang na takki nayu ira nepata, tape mabi
ira matay dnna mdri ira su kuru, ta ari mepangnga
nunaggian yu pate ratakuruta pappiestara, gapu
ta mangilin nga dggaw na Sabadu. 32 A yayu nga
minay yu ira suddalu, & kittu ra yu tulang na takki
nayu ira dud nga kabulun ni Apu Kesu nga nepata.
33 Ngam pakadde da k& Apu Kesu, nasingad da ta
natayin, & arad da kittu yu takki na. 34 Ngam yu

tddday nga suddalu, pinika na yu bika ni Apu Kesu,
a dagarégé nallawan yu ddga anna danum.

35 A yu tolay nga nakasingan su kesimmu na
ngamin karanniaw, aggina yu nangitura sawe, a
kuruk ngdmin yu inistorid na, ta ammu na gemma
yu nesimmu. A kuruk ngdmin yu Kinagi na, tapeé
manguruk kayu gapay. 36 Nesimmu danniaw tape
mapaluro yu dan nga neturd nga ubobuk ni Na-
maro nga kunniaw:

“Awan bulubuga ta makattu nga tuldng na.”}
37 A ajjan gapay yu neturd nga kunniaw:
“Inni-innad da yu piniké ra.”$
Yu Pangitanam da ka Apu Kesu
Mattiu27:57-61; Markus 15:42-47; Lukas 23:50-

38 A ajjan yu tddday nga makituddu ka Apu Kesu,
si Kusé nga taga Arimatia. Ngam inilimak ni Kusé
yu angnguruk na gapu ta assing na su ira karakalan
na Kudio. A pakaramak ni Kusé ta natayin si Apu
Kesu, minay ka Pilatto, ta en na kiddawan yu
baggi ni Apu Kesu, tapé itanam na. A inanugu
ni Pilatto, & en na ina yu baggi ni Apu Kesu, nga
inipano na.

39 A nepull ki Kuse si Nikudemu. Si Nikudemu
yu nallammang ngaw su ange na ka Apu Kesu ta
gabi. A inipulli na yu babbanguk nga mirra dnna alo
nga nekiruk, nga limapulu nga kilo yu kdramma na.
40 A panga da su baggi ni Apu Kesu, pinatdputad da
ta puraw nga sinnun nga napayyan su babbanguk

i 19:36 Salmo 34:20 § 19:37 Sakaria 12:10

ta kun na kustombare na Kudio. 41 A ajjan tan yu
kamulan nga aranni su nangipatakad da ka Apu
Kesu. Egga su kamulan yu kueba nga kapakkokkok
14 paganga pangitanamad da nakuan, ngam awan
paga bulubugd ta netanam tan. 42 A gapu ta
maddaggunin yu nangina nga aggaw na Sabadu,
nga aggibannak na Kudio, dnna aranni yu kueba su
nangipatakad da ta kuru, 4 yayu nga inikurak da
nga initanam tan yu baggi ni Apu Kesu.

20

Matolay si Apu Kesu!
Mattiu 28:1-8; Markus 16:1-8; Lukas 24:1-12
1Pappasd na dggibanndk da, & ta alippannawdk na
Liggu, minay di Maria Maddala su tanam ni Apu
Kesu. Labbé da ta kueb4d, nasingad da ta naringin
yu dakal nga batu nga iniserra ra ta puerta na

kuebda nga nangitanamad da kuna. 2 A nakkarera
si Maria nga minay kari Simon Eduru anna yu
tddday nga sinuddudn ni Apu Kesu nga iddukan
na. A kinagi ni Maria nira, “Iniriad da si Apu su
tanam, & aram mi ammu yu nangikuad da kuna,”
kun na.

3 A pakaginna ra su kinagi ri Maria, dagaraga
nga minay di Eduru dnna yu tddday nga sinudduan
ni Apu Kesu nga iddukan na, nga nappdangé su
tanam. 4 Nakkarerd ira, & napolu nga nakadde
su kuebd yu tddday, nga kabbulun ni Eduru. 5 A
nakkummak, 4 nildkkawdn na yu unak na tanam.
A nasingan na ta awénin si Apu Kesu. Nasingan na
14 yu sinnun nga neputdpu nga kimibba, ta awdnin
ta mayan na. Ngam ari simillung.

6 A pakadde na gapay ni Simon Eduru ta puerta
na kuebd, dagardga nga inoluan na yu kabbulun
na nga simillung st unak na tanam, 4 nasingan na
gapay yu sinnun nga nabattang, 7dnna yu gami nga
inibubbud da ngaw ta mammang na, nga naringin
nga nakappil dnna nesinna ta baddi su karuan na
sinnun. 8 A yu tddday nga sinudduén ni Apu Kesu
nga napolu su tanam na, simillung gapay ta en na
iningan. Pakasingan na ta awdanin, nangurugin ta
naginnanolayin. 9 Ta mdssiki nu nepalappa st dan
nganetura nga ubobuk ni Namaro yu meyannung
su mawdk ni Apu Kesu nga matay dnna magin-
nanolay, arad da paga nanndmmuan yu dan nga
netura. 10 A pakasingad da ta awdn ta baggini Apu
Kesu tan, ndnaw ira laguk nga limibbé ta bale ra.

Yu Pappasingan ni Apu Kesu ka Maria Maddala
Mattiu 28:9-10; Markus 16:9-11
11 Ngam si Maria Maddala, naggian 14 nga
nakkule ta lawan na tanam. Pakkulé na, nakkum-
mak nga iningan na yu unak na kueba. 12 A
pallakko na ta unak, nasingan na yu dud nga
daroban ni Namaro nga nabbarawasi ta puraw,
nga nagitubang su naggiandn na gangu na baggi
ni Apu Kesu. Naggian yu tddday nga daroban su
uluéan na, 4 naggian yu mekarua su kiddanan na.
13 A pakasingan nayuira daroban ka Maria, kinagi
ra kuna, “Anni ipakkulé mu?” kud da kuna. A
kinagi na nira, “Ina da gare si Yapu, 4 inipdnora, a
arak ku ammu yu nangipeddad da kuna,” kun na.

14 A kabalin ni Maria nakiubobuk su ira
daroban, nallipay, a nasingan na si Apu Kesu nga

nanaddak tdn, nga aran na takkilaldn. 15 A Kkinagi
ni Apu Kesu kuna, “Abé, anni ipakkulé mu?” kun
na. “Asinni aleram mu?” kun na. A kagian ni
Maria ta yu mindmmuld yu makiubobuk kuna, &
yayu kinagi na kuna, “Tiyu, nu sikaw yu nanga
kuna, kagiam mu bi yu nangipeddam mu kuna,
ta ek ku apan,” kun na. 16 A kinagi ni Apu Kesu
kuna, “Maria,” kun na. Nallipay si Maria, & kinagi
na kuna su aggubobuk nga Kebru, “Rabboni!” kun
na. A yu kebalindn na, “Mesturu!”

17 A kinagi na laguk ni Apu Kesu kuna, “Ardm
ma igaggak, ta aringa paga minay ta langl su
Yama. Ngam em mu bi kagian su ira wawwagi ta
umayakin ta langl su gian nayu Yama, nga Yama
naw gapay. Aggina yu Yapu nga pakimorayak ku
anna yu Yapu naw gapay nga pakimorayan naw,”
kun na. 18 A ndnaw laguk si Maria Maddala, & en
nakinagisuira sinuddudn ni Apu Kesu, “Nasingak
ku si Apu!” kunna. Akinagina nira yungaminnga
kinagi ni Apu Kesu kuna.

Yu Pappasingan ni Apu Kesu su ira Sinuddudn
na
Mattiu28:16-20; Markus 16:14-18; Lukas 24:36-

19 A ta gabi na Liggu, naggagammung yu ira
sinuddudn ni Apu Kesu ta ldgum na balay. Nelitu
yu puertd na, ta maganassing ira su ira karakaldn

na Kudio. Alimittuaklaguk si Apu Kesu su giad da.
A kinagi na nira, “Ajjawa saw. Mapagimamma yu
nono naw,” kun na nira. 20 A inipasingan na laguk
nira yu lima na énna yu bika na. A ayatén ira ta

pakasingad da su Yapura. 21 A piddudn nalaguk ni
Apu Kesu yu kinagi na nira, “Mabannayan kayin
anna mapagimamma yu nono naw. Dobat takayin
ta kunnay su paddok nayu Yama nikdn, ta umay
kayu mangipakdnndmmu nikan,” kun na. 22 A
pakkagi na karannian, inisu na ira, 4 kinagi na
nira, “Alawatan nawin yu Mangilin nga Ikararua.
23 A nu pakomdan naw yu liwd nayu ira tatolay,
pakoman ni Namaro ira gapay. Ngam nu aran naw
pakoman yu liwa da, ardn na ira gapay pakoman
ni Namaro,” kun na.

Yu Pappasingan ni Apu Kesu ka Toma

24 A pappasingan ni Apu Kesu st ira sinudduén
na, awan la si Tom4, nga tadday su ira mapulu
dud nga iningdgad da ta Jiping. 25 A yayu nga
kinagi nayu ira kdrudn nga sinudduan ni Apu
kuna, “Nasingam mi si Apu,” kud da. Ngam kinagi
ni Toma nira, “Nu arak ku masingan yu pila nga
napatakan ta lima na, dnna nu arak ku karapan
gapay yu pila talima na dnna yu bika na nga pinika
ra, a arak ku kurugan,” kun na.

26 A pappasa na walu nga dggaw, su tddday Liggu,
naggagammung yu ira sinudduan ni Apu Kesu
mangin su balay. A ajjanin gapay nira si Toma.
Nelitu yu puertd. A limittudk si Apu Kesu nira,
a kinagi na, “Mabanndyan kayin, anna mapagi-
mamma yu nond naw,” kun na. 27 A kinagi na
laguk k& Toma, “Innam mu yu pila na lima. A
em mu ira karapan anna yu bika ku nga pinika ra,
tapé ari ka mabbabang nga manguruk,” kun na.
28 A simibbdk si Toma4, & kinagi na kuna, “Sikaw

yu Yapu! Sikaw yu Pakimorayak ku,” kun na. 29 A
kinagi ni Apu Kesu, “Tomad, napia ta manguruk
ka gapu ta pakasingam mu nikén. A mepalla yu
pagayaya nayu ira nga manguruk, massiki arad
danga masingan,” kun na.

Netura Yawe Libru tapé Manguruk kayu

30 A aru paga yu makapalla nga pinagaddatu ni
Apu Kesu ta arubang nayu ira sinuddudan na, nga
ari netira sawe libru. 31 A nettird danniawe, tape
kurugan naw ta si Apu Kesu yu MakKiristu nga
Ana ni Namaro nga Makawayya nga Mangiyigu.
Ta nu kurugan naw anna ikatala naw, mepattolay
kayu kuna ta adde ta adde.

21

Yu Pappasingan ni Apu Kesu st ira Pitu ta Aggik
na Bebay
1 Ta kabalin na yaw, nappasingan ma si Apu
Kesu su ira sinuddudn na ta kegga ra ta aggik
na bebay na Tiberio. Nesimmu ta kunniawe.
2 Nappupulu di Simon Eduru, dnna si Toma nga
iningagad da ta Jiping, si Nataniel nga taga Kana
su purubinsia na Galilia, yu ira dua nga 4na ni
Sebedo, dnna dua ira paga nga sinuddudan ni Apu
Kesu. 3 A kinagi ni Simon Eduru nira, “Ek ku
magissira.” A kinagi ra kuna, “A em mi sikaw
bulunan,” kud da k& Eduru. A minay ira nappitta
ta barangay. A tangatangagabi ira nga nanigay,
ngam awan bulubuga ta nala da.
4 A ta alippannawdk, ajjan si Apu Kesu nga
nanaddak ta aggik na bebay, ngam arad da

natakkilaldn nayu ira sinudduén na. 5 A kinatolan
ni Apu Kesu ira, 4 iniyabbi na, “Kopun, egga pano
yu nala naw?” kun na. “Awan,” kud da kuna.
6 A kinagi na nira, “Itdn naw 1a ta jiwanan na
barangay, ta ya pakalapan naw,” kun na. A yayu
initadd da, 4 arad den makka gapu su napakaru nga
ina na.

7 A yayu nga kinagi na laguk k& Simon Eduru
nayu tddday nga sinudduan ni Apu Kesu nga id-
dukan na, “Ye, si Apu!” kun na. A pakaginna
ni Eduru ta kuruk nga si Apu, inisillong na yu
barawasi na, ta nagilongan nga mattarabaku, a
nakkassu su danum ta umay ta aggik. 8 A yu ira
karuan nga nabattdng su barangay, naporian ira
nga umay ta aggik, a4 ginuggud da yu sigay nga
napannu ta sira. Aranniira 14 ta aggik, ta magatu
nga metro la tdmma yu karayyu ra.

9 A pakddde da ta aggik, gimittak ira, 4 nasingad
da yu baga na api anna yu dan nga nesuppa nga
sird anna pan gapay. 10 A kinagi ni Apu Kesu nira,
“Manga kayu bi su sird nga ind naw, a iyange naw
saw,” kun na.

11 A yayl nga minay si Simon Eduru ta
barangay, 4 inigon na yu sigay ta kannak, nga
napannu ta darakal nga sird. Magatu ta limapulu
tallu yu bildng na sird. A massiki nu aru yiinéla na,
ngam ari napisil. 12 A kinagi na laguk ni Apu Kesu
nira, “Umay kayu bi kuman,” kun na. A awdn nira
ta nakeyabb( kuna nu asinni, ta ammu ra ta si
Apu. 13 A en na laguk ind ni Apu Kesu yu pén, &
bille na nira. Akunnay gapay su sira, bille na nira.

14 A yane yu mekatallu nga pappasingan ni Apu
Kesu su ira sinuddudn na adde su paginnanole na.

Yu Kinagini Apu Kesu ka Simon Eduru

15 A kabalid di Apu Kesu kimindn, iniyabb na
laguk ni Apu Kesu ka Simon Eduru, “Simon, nga
ana ni Kuan, nepalla pano yu angngiddu mu nikan
anné karannian?” kun na. A kinagi ni Eduru
kuna, “Wan, Apu, ammuin ta ayatat taka,” kun na.
A kinagi ni Apu Kesu kuna, “Tarondm mu laguk
yu ira mangikatala nikan, ta meyarik ira ta kigo,”
kun na. 16 A pidduédn ni Apu Kesu nga iyabbi ka
Eduru, nga kun na, “Simon, nga ané ni Kuan, egga
pano yu dngngiddi mu nikan?” kun na. A kinagi
na ma ni Eduru kuna, “Wan, Apu. Ammum ta
ayatat taka,” kun na. A kinagi ni Apu Kesu kuna,
“Taronam mu laguk yu ira tatolé nga meyarik ta
karneru,” kun na.

17 A pillu ni Apu Kesu nga iyabbl ka Eduru,
“Simon, nga ana ni Kuan, egga pano yu aya mu
nikdn?” kun na. A maraddam si Eduru gapu
ta namillu si Apu Kesu nga nangiyabba kuna.
A kinagi ni Eduru kuna, “Apu, ammum ngamin.
Ammum ta ayatat taka,” kunna. Akinaginalaguk
ni Apu Kesu kuna, “Taronam mu yu ira tatolé
nga meydrik ta karneru. 18 Kukurugan nga kuruk
yu kagiak ku nikaw. Addé su ngaw kabagitolem,
sikaw laggapay yu mamarawadsi ta baggim &anna
sikaw laggapay yu maguray ta angayam mu. Ngam
nu mallakaldkay ka noka, 4 tanakuan yu mabbaluk
ta baggim. A sonnatam mu yu liméam, & iyange

naka ta ardm mu ikdya nga angayan,” kun na.
19Yayu kinagi ni Apu Kesu ta ipakdnndmmu na yu
appate ni Eduru noka tapé meparayaw si Namaro.
A kabalin na nakkagi ni Apu Kesu karannian,
kinagi na laguk ki Eduru, “Tuttulam ma,” kun na.

Yu Kinagini Apu Kesu nga Meyannung su Sinud-
dudn na nga Iddukan na

20 A nallipay si Eduru laguk, 4 nasingan na ta
likuk da yu tadday nga tumuttuttul nira. Aggina
yu sinudduén ni Apu Kesu nga iddukan na, nga
kataging na ngaw su pakkakad da lage na pate
na. A aggina yu nangiyabbi k4 Apu nu asinni
yu mappagépu kuna. 21 A pakasingan ni Eduru
su kabbulun na ta likuk da, kinagi na kd Apu
Kesu, “Apu, anni pano yu mesimmu sangaw sawe
tolay?” kun na. 22 A kinagi ni Apu Kesu kuna,
“A ta dngngarigdn nu ikdya ku ta matolay yane
tolay ta dabbuno ta dddé ta panoli saw, sikan 1a
yu makannammu. Pagurayam mu lapay. Tumuttul
ka nikdn!” kun na. 23 A ydylu nga neparamak su
ira kabulud da nga makituddu ka Apu ta ari matay
yane sinudduanna. Ngam ardn ni Apu Kesu kinagi
ta ari matay. Ya 14 kinagi na, “Ta angngarigan
nu ikdya ku ta matolay yane tolay ta dabbuno ta
adde ta panoli saw, sikdn 14 yu makanndmmu,” kun
na ka Eduru. 24 A yane sinudduan ni Apu Kesu
nga ubobugan na, aggina yu mangipakdnndmmu
karanniaw nga nesimmu. A aggina yu nangitura,
a4 ammu mi ta kuruk yu ngdmin nga kinagi na.

25 A aru paga yu kingngikingngud ni Apu Kesu.
A nu meturd nakuan ngamin, ari mopu. A ta
ure, ari tdmma mekdarga yu paketuratdn na ta tan-
gapaddabbundn.

